
የሰላም ካውንስሉ...ወደ ገጽ 4 ዞሯል

ኢትዮጵያ ለአህጉራዊ...ወደ ገጽ 4 ዞሯል

ዘላለም ግዛው   

አዲስ አበባ:- በክልሉ ሰላም ለማስፈን የጋራ 
አሸናፊነት ሊያመጣ የሚችል ንግግር እንዲደረግ የአማራ 
ክልል የሰላም ካውንስል ጥሪ አቀረበ።

የካውንስሉ አመራሮች፣ ሰብሳቢው ያየህይራድ 
በለጠ፣ ምክትል ሰብሳቢው አባ ዮሴፍ ደስታ፣ ሀሰን 
ይመር (ዶ/ር) እና የሕዝብ ግንኙነቱ ወጣት እያቸው ተሻለ 
ትናንትና መግለጫ ሠጥተዋል።

የካውንስሉ አመራሮች፤ በጦርነት የሚባባስ እንጂ 
የሚፈታ ችግር የለም፣ ከመተላለቅና ከመገዳደል 
በመውጣት ለውይይት እንዘጋጅ ብለዋል፡፡   

መንግሥትና በአማራ ክልል የሚንቀሳቀሱ ተፋላሚ 
ሃይሎች ተኩስ በማቆም ፍቃደኝነታቸውን እንዲገልጹና 
ለሰላም ውይይት እንዲዘጋጁ ጠቁመዋል። 

15 አባላት ያሉት ካውንስሉ ጦርነት አሸናፊና ተሸናፊ 
የሌለው፣ ከታሪክ እንደምንገነዘበውም ከእልቂት በኋላ 
በድርድር የሚቋጭ መሆኑን በመገንዘብ ሁለቱም ሃይሎች 

ሞገስ ጸጋዬ

አዲስ አበባ፡- ኢትዮጵያ ለአፍሪካ አህጉራዊ ነጻ 
የንግድ ቀጣና ትግበራ መሳካት በቁርጠኝነት እየሠራ 
መሆኑን  የንግድና ቀጣናዊ ትስስር ሚኒስቴርና የፖሊሲ 
ጥናት ኢንስቲትዩት አስታወቀ፡፡

የአፍሪካ አህጉራዊ ነጻ የንግድ ቀጣና የኢትዮጵያ 
የትግበራ ስትራቴጂን በተመለከተ የምክክር መድረክ 
ተካሂዷል። በመድረኩ የንግድና ቀጣናዊ ትስስር 
ሚኒስትር አቶ ገብረመስቀል ጫላ እንደገለጹት፤ ኢትዮጵያ 
ነጻ የንግድ ቀጣናውን ካጸደቁ ግንባር ቀደምት ሀገራት 
መካከል አንዷ ናት፡፡ በተጨማሪ ነጻ የንግድ ቀጣናው 

ኢትዮጵያ ለአህጉራዊ ነጻ የንግድ ቀጣና መሳካት 
በቁርጠኝነት እየሠራች ነው

ከሰላም እጦት ተላቆ ፊቱን ወደልማት  
የመለሰው የቄለም ወለጋ ዞን

ከሰላም እጦት...ወደ ገጽ 4 ዞሯል

በኃይሉ አበራ

በኦሮሚያ ክልል የግብርና ቢሮ ሃላፊ አቶ ጌቱ ገመቹ 
የተመራ የልዑካን ቡድን በቄለም ወለጋ ዞን የተለያዩ የግብርና 
ልማት ሥራዎችን ተዘዋውሮ ጎብኝቶ ነበር፡፡ በጉብኝቱ 
የጋዜጠኞች ቡድንም ተሳትፏል፡፡ በዚህም አካባቢው በተለያዩ 
ዘርፎች ስኬታማ መሆኑን መገንዘብ ተችሏል። በተለይ 

የሰላም ካውንስሉ የጋራ አሸናፊነት ሊያመጣ  
የሚችል ንግግር እንዲደረግ ጥሪ አቀረበ

የጤና መድህኑ...ወደ ገጽ 4 ዞሯል

ጦርነት በማቆም ለሰላም ድርድሩ ፍቃደኝነታቸውን እንዲገልጹም 
ጠይቋል።

ካውንስሉ የፋኖ ሃይሎችም ሆኑ የፌዴራል መንግሥት የሰላም 
ጥሪውን ተከትለው ለመነጋገርና ለመወያየት ፍቃደኝነታቸውን 
በመግለጫቸው እንዲያሳውቁትም ጠይቋል። 

በክልሉ ያለውን ችግር በመረዳት ሰኔ 12 እና 13 ቀን 2016 ዓ.ም 
አዲስ አበባን ጨምሮ በተካሄዱ ስምንት መድረኮች ለችግሩ 

ዮርዳኖስ ፍቅሩ

መልካሳ የምርምር ማዕከል በኢትዮጵያ ግብርና 
ምርምር ኢንስቲትዩት ስር ከሚገኙ የምርምር ማዕከላት 
መካከል ቀደምቱ ነው፡፡ ማዕከሉ በርካታ የፍራፍሬና 
ሰብል አይነቶች ላይ ምርምሮችን ሲያካሂድ ቆይቷል፤ 
በአሁኑ ሰዓትም በርካታ ምርምሮችን እያካሄደ ይገኛል፡፡ 

ማዕከሉ በፍራፍሬ ምርምር ዘርፍ እያካሄዳቸው 
ከሚገኙ ምርምሮች መካከል ፖሜሎ በተሰኘው የፍራፍሬ 
አይነት ላይ እያካሄደ የሚገኘውና ረጅም ጊዜን የወሰደው 

የጤና መድህኑ 
`ፖሜሎ’ በመልካሳ

ወደ ትግበራ እንዲገባ ከፖሊሲ ማሻሻያ ጀምሮ ከአጋር አካላት ጋር 
በጋራ እየሠራች ነው ብለዋል፡፡ 

ኢትዮጵያ ለነጻ የንግድ ቀጣና ብሔራዊ የትግበራ ስትራቴጂ 
የቅድመ ዝግጅት ደረጃ ላይ ትገኛለች ያሉት ሚኒስትሩ፤ ተግባራዊ 
እንዲሆን ጥረቶችን በማድረግ ላይ ትገኛለች ሲሉ አስታውቀዋል። 
የኢትዮጵያን የኢኮኖሚ ለውጥ ለማፋጠን ከሌሎች የአፍሪካ ሀገራት 
ጋር በትብብር እየሠራች ስለመሆኑም ጠቅሰዋል፡፡

የነጻ ንግድ ቀጣናው ትግበራ በኢኮኖሚ አብሮ ማደግን ያመጣል 
ያሉት ሚኒስትሩ፤ ለሀገር ውስጥ አምራቾችም ትልቅ የገበያ እድልን 
እንደሚፈጥር አመላክተዋል። በተጨማሪ ጥራት ያለው ምርትን 
ለሸማቾች በተመጣጣኝ ዋጋ ለማቅረብ እንደሚያስችል ገልጸዋል፡፡ 

በቡና፣ በአቮካዶ፣ በሩዝ፣ በበቆሎ፣ በሰሊጥና በበጋ መስኖ 
ስንዴ እየተገኙ ያሉ ስኬቶች ከጊዜ ወደጊዜ ትልቅ እመርታ 
ታይቶባቸዋል።

በጉብኝቱ ወቅት በቄለም ወለጋ ዞን ሰዲ ጫንቃ ወረዳ 
በ2017 በጀት ዓመት ሁለት ሺህ ቶን ቡና ለውጭ ገበያ 
የሚቀርብ መሆኑን የወረዳው የግብርና ጽህፈት ቤት  

ዜና

ታደሠ ብናልፈው

አዲስ አበባ፡- ሚዲያው በመዲናዋ እየተመዘገበ 
ያለውን ፈጣን ልማት ለዜጎች በትክክለኛው መንገድ  
ተደራሽ ማድረግ ይኖርበታል ሲሉ የአዲስ አበባ ከተማ 
አስተዳደር ከንቲባ አዳነች አቤቤ ተናገሩ፡፡

  አዲስ ሚዲያ ኔትወርክ ተጨማሪ ሶስት የሀገር 
ውስጥና የውጭ ቋንቋዎች ተደራሽ ለማድረግ “AMN 
plus” የተሰኘ አዲስ የቴሌቪዥን ቻናል ትናትና  
አስጀምሯል።

  አዲስ ሚዲያ ኔትወርክ ያስጀመረውን ተጨማሪ 
ቻናል አስመልክቶ በተዘጋጀው መርሃ ግብር ላይ  ንግግር 
ያደረጉት ከንቲባ አዳነች አቤቤ፤ ሚዲያዎች በመዲናዋ 
እየተሠሩ ስለሚገኙ የልማት ፕሮጀክቶች ለህብረተሰቡ 
ትክክለኛ መረጃ ተደራሽ በማድረግ እድገቱን ማፋጠን 
ተገቢ ነው፡፡

   ማህበረሰቡ ከሚዲያዎች ትክክለኛ መረጃ እንዲያገኝ 
ከተደረገ የከተማዋን ልማት ይበልጥ ይደግፋል ያሉት 
ከንቲባ አዳነች፤ ለዚህም ሚዲያዎች ወቅታዊና ትከክለኛ 
መረጃ በማድረስ ሊሠሩ እንደሚገባ አመላክተዋል። 

   የማህበረሰቡን ድምፅ ማንፀባረቅ የሕዝብ ሚዲያ 
ያደርጋል፤ አዲስ ሚዲያ ኔትወርክ የተከፈተው ተጨማሪ 
ቻናል የማህበረሱ ድምፅ ሆኖ ሊያገልግል ይገባል ሲሉ 
ተናግረዋል፡፡

  ተጨማሪ ቻናሉ በቴክኖሎጂ የተደራጀና በሰው 

ሃይል የተጠናከረ በመሆኑ ትክክለኛ መረጃ ለማህበረሰቡና 
በከተማዋ ለሚኖሩ ዲፕሎማቶች ተደራሽ ለማድረግ 
ትልቅ ሚና ይኖረዋል ብለዋል።

   ጣቢያው የዜጎች ደስታ፣ ኀዘኑ፣ ቅሬታው፣ 
ትችቱ የሚቀርብበት የማህበረሰብ ድምፅ ነው ያሉት 
ወይዘሮ አዳነች፤  ማህበረሰቡ ተጨማሪ የቋንቋ ቻናሉን 
ሊጠቀምበት እንደሚገባ መልዕክት አስተላልፈዋል።  

  የመዲናዋ እድገት፣ ልማት፣ ንፅህና በፍጥነት 
እያደገ ነው፤ የዜጎች ኑሮም እንዲሻሻል እየተደረገ ነው 
ያሉት ከንቲባ ሚዲያው እየተሠሩ ስላሉ ነገሮች ትክክለኛ 
ማህበረሰቡን የሚመጥን መረጃ ተደራሽ ማድረግ አለበት 
ብለዋል፡፡  

   የኢትዮጵያ መገናኛ ብዙኃን ባለሥልጣን ዋና 
ዳይሬክተር አቶ መሐመድ እድሪስ በበኩላቸው፤ አዲስ 
ሚዲያ ኔትወርክ ከተማዋንና ማህበረሰቡን  የሚመጥን 
መረጃ ተደራሽ ማድረግ አለበት ብለዋል፡፡ 

  አዲስ የተከፈተው ኤኤምኤን ቻናል ማህበረሰቡን 
የሚመጥ መረጃ ተደራሽ እንዲያደርግ አስፈላጊውን ድጋፍ 
እናደርጋለን ሲሉ አመላክተዋል።

   የአዲስ ሚዲያ ኔትወርክ ዋና ሥራ አስፈፃሚ አቶ 
ካሳሁን ጎንፋ በበኩላቸው እንደተናገሩት፤ ሚዲያው  
በለውጥ ላይ ያለችውን ከተማና ማህበረሰብ  የሚመጥን 
መረጃ ተደራሽ በማድረግ ተደማጭነቱን ለማሳደግ 
እየተሠራ ነው። 

“ሚዲያው በመዲናዋ እየተመዘገበ ያለውን ፈጣን 
ልማት  ለዜጎች ተደራሽ ማድረግ ይኖርበታል”

- ከንቲባ አዳነች አቤቤ

ዳግማዊት አበበ 

አዲስ አበባ፡- የኢትዮጵያ ሲቪል እና የሙያ 
ማኅበራት የጋራ ኮንግረስ መመሥረቱ ማህበራቱ 
በሀገራዊ ጉዳዮች ያላቸውን ተሳትፎ ለማሳደግ 
እንደሚያግዝ ተመላክቷል። 

የኢትዮጵያ ሲቪል እና የሙያ ማህበራት 
ኮንግረስ ሰሞኑን ተመሥርቷል፡፡ የኢትዮጵያ ሲቪልና 
የሙያ ማህበራት ኮንግረስ ፕሬዚዳንት ኢንጂነር 
ጌታሁን ሁሴን ምሥረታውን አስመልክቶ ባደረጉት 
ንግግር እንደገለፁት፤ ኮንግረሱ የሲቪል ማኅበረሰብ 
ድርጅቶችና የሙያ ማኅበራት በሀገራዊ ጉዳዮች ንቁና 
ሁለተናዊ ተሳትፎ እንዲያደርጉ እንዲሁም የእርስ በርስ 
መደጋገፋቸውን እንዲያጠናክሩ ይረዳል። 

ኮንግረሱ 11 ዝርዝር ዓላማዎች እንዳሉት 
ጠቁመው፤ በኢትዮጵያ ውስጥ ሕጋዊ የሆኑ የሲቪል 
እና የሙያ ማኅበራት ድርጅቶች መብትና ግዴታቸውን 

ተገንዝበው እንዲንቀሳቀሱ፤ መልካም አስተዳደር 
እንዲሰፍን፤ ሙስናና ብልሹ አሠራር እንዲወገድ እና 
የሕግ የበላይነት እንዲከበር የሚያግዝም ነው ብለዋል።

እንደ ፕሬዚዳንቱ ገለጻ፤ ኮንግረሱ የኅብረቱ አባላት 
ማህበራዊ፣ ኢኮኖሚያዊና አስተዳደራዊ አሠራራቸው 
ሕግና ደንብን በጠበቀ መንገድ እንዲሆን እንዲሁም 
በነጻነት  እንዲሠሩ ይሰራል፡፡ ተሳትፏቸውም የበጎ 
ፈቃድ አገልግሎት መርሆዎችን ባከበረ መልኩ 
እንዲሆን የበለጠ አቅም ይፈጥራል። 

ኮንግረሱ  የልምድ ልውውጥ መድረኮችን 
በማመቻቸት የክህሎት፣ የዕውቀት፣ የቴክኖሎጂ 
ሽግግር እንዲኖር በማድረግ ከወቅቱ ጋር ሊያራምዱ 
የሚችሉ ተግባራትን ማከናወን የሚያስችል መሆኑን 
የጠቆሙት ፕሬዚዳንቱ፤ የግጭት አፈታትና የሰላም 
ግንባታ ሥራዎችን የሚያበረታቱ ተግባራትን 
ለማከናወን ያለመ ነውም ብለዋል፡፡

የሲቪል ማኅበረሰብ ድርጅቶች እና የሙያ 
ማኅበራት አባላት በበኩላቸው፤  የኮንግረሱ ምስረታ 
የሚበረታታና ከዚህ ቀደም ተነጣጥለው ሲንቀሳቀሱ 
የቆዩ ማህበራትን ወደ አንድ የሚያመጣ ነው ሲሉ 
ተናግረዋል፡፡

በኢትዮጵያ ከዚህ ቀደም በርካታ የሲቪል 
ማህበራት ቢኖሩም የሚጠበቅባቸውን ያክል 
ውጤታማ ሳይሆኑ ቀርተዋል ያሉት  የሲቪል ማህበራት 
አባላቱ፤ በዚህም ምክር ቤቱ የከዚህ ቀደሙን ተሞክሮ 
በመውሰድና ያሉ ችግሮችን መለየት ላይ ሰፊ ሥራ 
መሥራት ይጠበቅበታል ብለዋል፡፡

በምሥረታ መርሃግብሩ ኮንግረሱ እንዲመሠረት 
አስተዋፅኦ ላበረከቱ የሲቪል ማህበራት እውቅና 
የተሰጠ ሲሆን፤ የኮንግረሱን ዓላማ የሚደግፉ ሕጋዊ 
የሲቪል እና የሙያ ማኅበራት የኮንግረሱ አባል 
እንዲሆኑ ጥሪ ቀርቧል፡፡

የኮንግረሱ መመሥረት የሲቪል ማኅበራት በሀገራዊ 
ጉዳዮች ያላቸውን ተሳትፎ ያሳድጋል

ወጣቱ ለሀገሩ 
የልማትና የዴሞክራሲ ሥርዓት 

ግንባታ ንቁ ተሳትፎ እንዲያደርግ 
ተጠየቀ

ዮርዳኖስ ፍቅሩ

አዳማ፦ ወጣቱ ዜጋ ለሀገሩ የልማትና የዴሞክራሲ 
ሥርዓት ግንባታ ንቁ ተሳትፎ እንዲያደርግ ተጠየቀ።

ሦስተኛው የኦሮሚያ ወጣቶች ፌዴሬሽን 
መደበኛ ጉባዔ ትናንት በአዳማ ከተማ ተካሂዷል። 
በወቅቱ የጨፌ ኦሮሚያ አፈ ጉባዔ ወይዘሮ ሰዓዳ 
አብዱራህማን እንደተናገሩት፤ ወጣቱ ለሀገሩ 
የልማትና የዴሞክራሲ ሥርዓት ግንባታ ንቁ ተሳትፎ 
ሊያደርግ ይገባል።

የሀገራችንን ምርትና ምርታማነት ለማሳደግ 
ወጣቱ የህብረተሰብ ክፍል ወሳኝ መሣሪያ ነው ያሉት 
አፈጉባዔዋ፣ የወጣት አደረጃጀቶች ወጣቱ በልማት 
ዘርፍ ሚናውን እንዲወጣ በማስቻል ረገድ ትልቅ 
አስተዋፅኦ አላቸው ብለዋል።

ፌዴሬሽኑን ጨምሮ ሌሎችም የወጣት 
አደረጃጀቶች፣ የሕዝቡን ተጠቃሚነት ለማረጋገጥና 
ፍላጎቱን ለማሟላት በህሕዝብና በመንግሥት መካከል 
ድልድይ  ሆነው እንዲያገለግሉም አሳስበዋል።

የኦሮሚያ ወጣቶች ፌዴሬሽን በክልሉ ብሎም 
በሀገራዊ የልማት፣ የዴሞክራሲና የሠላም ግንባታ 
ሥራዎች ንቁ ተሳትፎ ሲያደርግ ቆይቷል ያሉት ወይዘሮ 
ሰአዳ፣  በቀጣይም በሀገራዊ የልማት እንቅስቃሴ ሁሉ 
ንቁ ተሳትፎው እንዲያደርግ ጥሪ አቅርበዋል።

የፓን አፍሪካ የወጣቶች ህብረት ዋና ፀሃፊ አቶ 
መሀመድ ቤንሂን በተወካያቸው በላኩት መልእክት 
በአህጉራችን ከሚገኙ የወጣት ፌዴሬሽኖት 
የኢትዮጵያ ወጣቶች ፌደሬሽን በቁጥር ትልቁ መሆኑን 
ጠቅሰው፤ በሀገራችን የክልል የወጣት ፌደሬሽኖች 
መካከል የኦሮሚያ ወጣቶች ፌዴሬሽን በጣም ትልቅ 
ቁጥር ያለው መሆኑን አመላክተዋል።

የዛሬ ውሳኔዎቻችሁና ተግባራችሁ ለሀገር ብቻ 
ሳይሆን ለአህጉራችን እመርታ ያለው በመሆኑ፣ 
በሚገባ ልታጤኑበት ይገባል ሲሉ አስገንዝበዋል።

የኢትዮጵያ እንዲሁም የኦሮሚያ ወጣቶች 
ፌዴሬሽን ፕሬዚዳንት አቶ ታረቀኝ አብዱልጀባር 
በበኩላቸው፤ ትናንት አባቶቻችን በከፈሉልን 
መስዋዕትነት ዛሬ በአንድነት መደራጀች ችለናል 
ብለዋል።

የነገ ሀገር ተረካቢና መሪ የሆነው ወጣትም ሀገሩን 
አስከብሮና አልምቶ ለቀጣይ ትውልድ የማስተላለፍ 
አደራ አለበት ሲሉ ተናግረዋል።

የወጣቶች በአንድነት መደራጀት የወጣቶችን 
ተጠቃሚነት ለማረጋገጥ፣ ወጣቱ በማህበራዊና 
ሌሎችም ዘርፎች የሚጠበቅበትን ለሀገሩ 
እንዲያበረክትና ለአመራርነት እንዲበቃ ትልቅ ሚና 
እንዳለውም አመላክተዋል።

አቶ ታረቀኝ  እንዳስታወቁት፤ ወጣቱ በተለይም 
በበጎ ፈቃድ አገልግሎት፣ በልማት፣ በሠላምና 
በሌሎችም ማህበራዊ ዘርፎች በስፋት እየተሳተፈ 
መሆኑን ያነሱት ፕሬዚዳንቱ፣ በዚህም ከፍተኛ 
ውጤትና ለውጥ መጥቷል።

አያይዘውም፣ ወጣቱ ለነገዋ ኢትዮጵያ መፃኢ 
እድል መሳካት ወሳኝ ድርሻ እንዳለው ተረድቶ 
ሀገራችንን በኢኮኖሚ ሊያሳድጉና ሠላምን 
በሚያስጠብቁ ተግባራት ላይ በጋራ ሊቆም ይግባል 
ብለዋል። 

በጉባዔው የተገኙት የአማራ ወጣቶች ፌዴሬሽን 
ተወካይ ወጣት ዘነበ በለጠ፤ ጉልበታችን አንድነታችን 
ነው ያሉ ሲሆን፣ ፌዴሬሽኑ ከሌሎች ክልሎች 
ወጣቶች ጋር በአንድነት ለሀገር ሠላም እንዲቆም ጥሪ 
አቅርበዋል።

በፌዴራሽኑ ጉባዔ የአፍሪካ ወጣቶች ማህበር 
ተወካይ ወጣት አልዓዛር ሰሎሞንን ጨምሮ የሌሎች 
ክልሎች ወጣት ፌዴሬሽን ተወካዮችም መልዕክት 
አስተላልፈዋል። 

በኮንግረሱ ምስረታ የተለያዩ ተቋማት ኃላፊዎች ተገኝተዋል

   አዲሱ ቻናል የሕዝብ ፍላጎትን የሚያሟላ መረጃ 
በጥራትና በፍጥነት ተደራሽ ለማድረግ ታስቦ የተከፈተ 
ነው፤ ሚዲያው መረጃን ለማህበረሰቡ ተደራሽ ከማድረግ 
ባለፈ የሌሎች የመረጃ ምንጭ እንዲሆን የሚያስችል ነው 
ብለዋል።

ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

  የአንድ ሀገር ዓመታዊ በጀት ነባራዊ ሁኔታን ታሳቢ አድርጎ የሚሰላ ፤ ሀገራዊ አቅምን  ፣ መሻቶችን እና እያደጉ  
የሚሄዱ  ማኅበራዊ ፍላጎቶችን  ከግምት የሚያስገባ ነው። ከዚህ የተነሳም የበጀት ጉዳይ ከቁጥር ባለፈ ብዙ ነገሮችን  
መናገር እንደሚያስችል  ይታመናል።

  በተለይም እንደኛ ባሉ በዕድገት እና በለውጥ ሂደት ውስጥ  የሚገኙ ሀገራት  ለዓመታዊ  የመንግሥት ሥራዎች  
የሚመድቡት በጀት/ ሀብት ፤ የኢኮኖሚያቸውን  ግዝፈት ፤ የመንግሥትን የትኩረት አቅጣጫ ከማሳየት ባለፈ፤ 
ሀገራቱ ወዴት  እየተጓዙ መሆኑን  መጠቆም የሚያስችሉ ናቸው።   

  በቅርቡ ለተወካዮች ምክር ቤት የቀረበው  971 ነጥብ 2 ቢሊዮን  ብር የፌዴራል መንግሥት በጀት ፤ አጠቃላይ 
ስለሆነው ሀገራዊ የኢኮኖሚ ዕድገት  ፣ የመንግሥት የትኩረት  አቅጣጫም ሆነ  ፤ እንደ ሀገር ወዴት እየተጓዝን  
እንደሆነ  አመላካች ነው። 

  የበጀት ረቂቁ የማክሮ ኢኮኖሚ ሥርዓት ለማቃናት የሚረዳና የዋጋ ግሽበትን መቆጣጠር ፣ የሀገር ውስጥ ገቢን 
ማሳደግ፣ የኢኮኖሚ ዕድገትን ማፋጠን፣ ኢንቨስትመንትን፣ የወጪ ንግድን፣ የኢኮኖሚ አጋርነትን ማጠናከርን ታሳቢ 
ያደረገ  ነው  ፡፡

    በረቂቅ ከተያዘው  በጀት ውስጥ   451 ቢሊዮን 307 ሚሊዮን 221 ሺህ 52 ብር   ለመደበኛ በጀት፤ 283 
ቢሊዮን 199 ሚሊዮን 335 ሺህ 412 ብር ደግሞ ለካፒታል በጀት የሚውል ነው፡፡ ለክልሎች የሚከፋፈለው የድጎማ 
በጀት 222 ቢሊዮን 694 ሚሊዮን 109 ሺህ 445 ብር ፤ ለዘላቂ ልማት ግቦች ማስፈጸሚያነት ደግሞ 14 ቢሊዮን ብር 
መያዙም  በረቂቁ በጀቱ  ተመላክቷል፡፡  

  በጀቱ በመቶኛ ሲሰላ    ካለፈው ዓመት  ጋር   የ21 ከመቶ  ዕድገት ታይቶበታል  ፤ ይህም አጠቃላይ የሆነውን  
የሀገሪቱ  የኢኮኖሚ እድገት ፤ ከዚያም ባለፈ  በቀጣይ  መንግሥት    የኢኮኖሚውን እድገት በተሻለ መልኩ 
ለማስቀጠል  ያለውን   ቁርጠኝነት  አመላካች ነው።

   በርግጥ መንግሥት  ከለውጡ ማግስት ጀምሮ  በብዙ  አስቸጋሪ ሁኔታዎች ውስጥ  የሀገሪቱን ኢኮኖሚ ማሳደግ 
የሚያስችሉ ርምጃዎችን በመውሰድ ፤ ቀጣይነት ያለው  ሀገራዊ የኢኮኖሚ ዕድገት  ማስመዝገብ ችሏል።  የበጀቱ 
ዕድገትም   የዚሁ  በየዓመቱ እየተመዘገበ ያለው ሀገራዊ የኢኮኖሚ እድገት  ድምር ውጤት  እንደሆነ ለመገንዘብ 
የሚከብድ አይደለም። 

   የሀገሪቱ  ዓመታዊ የመንግሥት በጀት አሁን  የደረሰበት  ደረጃ ፣ በአጋጣሚ   ሳይሆን  በብዙ  ፈተናዎች 
ውስጥ በተገኘ ስኬት የተመዘገበ ነው። ብዙ ማሰብን ፣ ማቀድን እና በአስቸጋሪ ሁኔታዎች ውስጥም በቁርጠኝነት 
መንቀሳቀስን የጠየቀ ነው። በረቂቅ በጀቱ የተያዘውን ሀብት በተጨባጭ አግኝቶ ወደ ሥራ የመለወጡ  ሂደትም  
የዚያኑ  ያህል ማሰብንና ማቀድን የሚጠይቅ ነው።

  ሀገር ውስጥ ያሉትን  ጨምሮ ዓለም አቀፍ ደረጃ  ያሉ  ፣ ወደ ተጨባጭ  የልማት አቅም ሊለወጡ የሚችሉ 
አቅሞችን እና ዕድሎችን አሟጦ መጠቀምን የሚጠይቅ ነው። ለዚህ ሀገራዊ ሰላም እና መረጋጋት ላይ ትኩረት ሰጥቶ 
መሥራትን፣ በዲፕሎማሲው መስክ  ያሉ አቅሞችን እና ዕድሎችን መጠቀም እንዲሁም ለዚህ የሚሆን ሁለንተናዊ 
ዝግጁነት መፍጠር ያስፈልጋል።

   ይህ ትልቅ  ሀገራዊ ሀብት  ወደ ሥራ ሲገባ  ፣ አሁን እንደሀገር  ያለውን የዋጋ ግሽበት  እንዳያባብሰው  ከወዲሁ  
መዘጋጀትም  ብልህነት ነው፣ በጀቱ  ለታለመለት  ዓላማ በአግባቡ ጥቅም ላይ እንዲውል  ማድረግ  ፤ ለዚህ የሚሆን   
ጠንካራ  የክትትልና የድጋፍ እንዲሁም የተጠያቂነትን ሥርዓት ማስፈንም ተገቢ ነው፡፡

  አሁን ላይ ከሚታየው የተቋማት  የኦዲት ግኝት ክፍተት አኳያ፣  ባለበጀት  መሥሪያ ቤቶች   በሚጠበቅባቸው 
ልክ ራሳቸውን  ብቁ አድርገው  የተመደበላቸውን  የሕዝብ እና የመንግሥት ሀብት  በጥንቃቄ  በአግባቡ ሥራ 
ላይ በማዋል  የላቀ አፈጻጸም  በማስመዝገብ  እንደ  ሀገር ለጀመርነው  ለውጥ  ስኬት ትርጉም ያለው  አስተዋጽኦ 
ማበርከት  ይጠበቅባቸዋል። 

   መንግሥት ለጀመረው ልማት ስኬት  ስትራቴጂክ  አቅም ናቸው ብሎ  በለያቸው  የግብርና ፣ የማዕድን ፣ 
የቱሪዝም ፣ የኢንዱስትሪ  እና የዲጂታላይዜሽን ዘርፎች ያሉ  ባለበጀት ተቋማት የዘርፎቹን ስትራቴጅክ  አቅም  
ታሳቢ ያደረጉ ስኬታማ ሥራዎችን ለመሥራት  የተሻለ ዝግጁነት መፍጠር ይኖርባቸዋል።

   መንግሥት ከፍተኛ መጠን ያለው ሀብት በራስ አቅም /በገቢ ሰብሳቢ ተቋማት በኩል ለመሰብሰብ ከያዘው 
እቅድ አኳያ ፣ገቢ ሰብሳቢ ተቋማት  ግልጽ ቀልጣፋና ፈታኝ  የአሠራር ሥርዓቶችን በመዘርጋት  የሚጠበቅባቸውን 
ለመወጣት ራሳቸውን  በሁለንተናዊ መልኩ  ለተሰጣቸው ትልቅ ኃላፊነት ዝግጁ ማድረግ  ይጠበቅባቸዋል።   

  በጀቱ በሚፈለገው መልኩ ተግባራዊ እንዲሆን ሀገራዊ  ሰላም የማስፈኑ ሂደት  የመንግሥት ብቻ ሳይሆን 
የመላው ሕዝባችን   በመሆኑ  ፣ አሁን ላይ     በብዙ ዋጋ የተገኘውን   ሰላም  ከመጠበቅ  ጀምሮ  ለሰላም  ተገቢውን 
ዋጋ በመስጠት ፣ ቀጣይነት ያለው ሀገራዊ ሰላም ለማስፈን ሁሉም ዜጋ በሃላፊነት ሊንቀሳቀስ ይገባል!

ለብስራት

አዲስ አባባ ስሟን የሚዋጅ ደረጃ ላይ እንድትደርስ 
በርካታ ጥረቶች ተደርገዋል። ከጥረቶቹም መካከል 
‹‹እውነት ይህ ሰፈር እንዲህ ያምር ነበር እንዴ ?›› 
በሚያሰብል ደረጃ የከተማዋ ታዋቂ ሰፈሮች ፒያሳና አራት 
ኪሎ በሚያሰደንቅ ሁኔታ ተቀይረው መመልከት ችለናል::  
የኮርደር ልማት መላዋን አዲስ አበባ  አዳርሶ አዲስ አበባ 
እንደ ስሟ ውብና አዲስ እንድትሆን ተመኝተናል:: 

እስካሁን ባለው የልማቱ ሂደት፤ ቀድሞ ሥርዓት 
ባጣ መልኩ ተጠባብቀውና ተቀጣጥለው የነበሩት 
ህንፃዎች ቅጥልጥላቸው ፈርሶ ታደሰው ሲታዩ አዳዲሶቹን 
የሚያስንቁ የከተማዋ ውበት መታያ መሆናቸውን 
ተመለክተናል። የኮሪደር ልማት ቀድሞ በተጀመረ የሚል 
ቁጭት ፈጥሮብናል። 

ዘመን ዘመን ሲተካ ፍልውሃ አካባቢ የተቆረቆረችው 
አዲስ አበባ በተለያየ ጊዜ ማስተር ፕላን እየወጣላት 
ስታሸበርቅ በርካታ ዓመታትን አሳልፋለች:: በየጊዜው 
ከተማይቱን ይመጥናል የተባለ ማስተር ፕላን ሲወጣና 
ወደ ተግባር ሲገባ ተመለልክተናል። ከዚህ ቀደም በተለያየ 
መልኩ እና መንገድ ከተማዋን  የማልማት ሥራዎች 
ቢካሄዱም፤ እንደ አሁኑ ግን  በአንድ ጊዜ  ውበትን፤ 
ጥራትን እና  ፍጥነትን አጣምሮ የሚጓዝ አተገባበር 
አልታየም::

ማስተር ፕላን የመሬት አጠቃቀምን እና ልማትን፣ 
የህንፃ አሠራርንና  መዋቅርን እና የገበያ ቦታዎችንና 
ከፍተኛ መንገዶችንና ንዑስ መንገዶች አረንጓዴ 
ሥፍራዎችን ክፍት ቦታዎችንና የህንፃ ዓይነቶች በዝርዝር 
ይይዛል::  ምንም ዓይነት ከፕላኑ ውጭ ያፈነገጠ ነገር 
እንዳይሠራ የሚገድብ፤ እስከ አስር ዓመት የአፈፃፀም ጣራ 
ያለው ዝርዝር ፕላን ነው:: በአጠቃላይ የአንድ ከተማ 
ቁልፍ የዲዛይን ሰነድ ነው ።  

በከተማዋ በየወቅቱ የተተገበሩ  ማስተር ፕላኖች 
የከተማዋን ታሪክ እና የአፍሪካ መዲናነቷን የማይመጥኑ 
እንደነበሩ  ይታወሳል ፤ ነዋሪውን ከአካባቢው አፈናቅለው 
የትም የሚበትኑ ነበሩ:: አሁን ሁኔታዎች ተሻሽለዋል:: 
በየወቅቱ ይከናወን የነበረው ሕገወጥ የመሬት ወረራና 
የጨረቃ ቤቶች ግንባታ ቀርቶ የልማት  ተነሺው 
የሚመጥነው ማረፊያ እያገኘ ከተማዋ  የሚገባት ዋጋ 
እየተከፈላት እየለማች ነው።  እውነታው እጅግ በጣም 
የሚያኮራ  ነው። 

ማህበረሰቡም ልማቱ የራሱ ልማት  እንደሆነ 
አስቦ ተሳታፊ ከመሆንም በላይ ተጠቃሚ እንዲሆን 
በመንግሥት የተለያዩ ተግባራት ተከናውነዋል። ነዋሪውም 
ከአዲስ አበባ ልማት የተሻለ ተጠቃሚ  መሆን እንደቻለ  
በተጨባጭ   መስክሯል::

በቀጣይም ይህንን ጅማሮ በማስፋት  ከአዲስ 
አበባ ልማት   ነዋሪውም ሆነ ነጋዴው ማህበረሰብ 
የበለጠ ተጠቃሚ የሚሆንበትን ስልት መቀየስ ይገባል:: 
ይህ ማለትም ከመንገዱ በስተጀርባ የሚኖረውን 
ነዋሪ የሚመጥን አገልግሎት በማቅረብ ኢኮኖሚያዊ 
ተጠቃሚነትን ማሳደግ ፤ማህበረሰቡን እንደየአካባቢው 
ተጨባጭ ሁኔታ ኢኮኖሚያዊ ተጠቃሚ  እንዲሆን  ምቹ 
ሁንታዎችን  መፍጠር    ያስፈልጋል። 

በተለይም  በተለያዩ  አነስተኛ ንግድ ላይ 
ተሠማርተው ይንቀሳቀሱ የነበሩና ለኮሪዶር ልማቱ ተብሎ 
ከአካባቢያቸው የተነሱ የህብረተሰብ ክፍሎች በተሻለ 
ሁኔታ ሥራቸውን የሚሠሩበትን ሁኔታ  ማመቻቸት   
የሚቻልበትን እድል በመፍጠር ዜጎች በተሠማሩበት 
የንግድ ዘርፍ    ለከተማዋ ብሎም ለሀገር ኢኮኖሚ እድገት 
አስተዋጽኦ እንዲኖራቸው  ማድረግ   ይገባል።

ሀገራችን ከዚህ ቀደም የቱሪዝም መዳረሻ ሆና 
የምትታወቀው በሰው ሰራሽና በተፈጥሮ ሀብቷ፣ 
በመልካምድሯ፣ በታሪኳ፣ በባህሏና ሌሎችም ነበር:: አሁን 
ደግሞ ለቱሪዝም ምቹ የሆነ የመንገድ መሠረተ ልማት 
እየተሟላላት ነው። ይህም በራሱ  ተጨማሪ የቱሪስት 
መስህብ ሊሆናት እንደሚችል ይታመናል።  

ከአዲስ አበባ ከተማ በተጨማሪ በተመረጡ ዋና ዋና 
ከተማ በመከናወን ላይ ያለው የኮሪዶር ልማት በተመሳሳይ 
መንገድ  ለአካባቢው ተጨማሪ የቱሪስት መስህብ መሆኑ 
አይቀርም::   የልማት ሥራዎቹ በከተሞቹና በሀገር ምጣኔ 
ሀብት እድገት ላይ ሚና እንደሚኖራቸውም ይታመናል። 

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።በጀቱን  በውጤታማነት ሥራ ላይ 
በማዋል ስኬታማ እንሁን! በኮሪደር ልማቱ የተመለከትነውን 

ትጋት ለማስቀጠል ...   

ለዚህ ደግሞ  ልማቱ ተጠናቅቆ ወደ አገልግሎት ሲገባ 
በጠንካራ  ክትትልና ቁጥጥር የታለመለትን ዓላማ 
እንዲያሳካ መሥራት ያስፈልጋል። ነዋሪው የተሠራውን 
ልማት በባለቤትነት እንዲጠብቀው የሚያስችሉ 
ሥራዎችን መሥራት ይገባል።

አሁን ላይ የተመለከትነው ውበት ነባር ህንፃዎች 
ላይ የተደረገውንም እድሳትን ስለሚጨምር፤ በቀጣይነት 
ከተማዋ የጊዜ ገደብ ተቀመጦላት የምትታደስበት ሁኔታ 
ቢኖር ውቧ አዲስ ውበቷን እንደጠበቀች መቆየት 
ያስችላታል:: አሮጌ የነበሩ፤ እንኳን ሊገባባቸው ለዓይን 
የሚከብዱ የነበሩት ህንፃዎች የቀለምና ሌሎች አነስተኛ 
እድሳቶች የሚደረግበት መመሪያ ሊኖር ይገባል:: 

የተሠሩት ሥራዎች የተወሰነ ጉዳት ሲደርሰባቸው 
ጉዳቱ ሳይበባስና የከፋ ጉዳት ሳይደርስበት መልሶ 
የሚጠግን የሚያስተካክል ይህኑኑ በቅርበት የሚከታተል 
አካልም የግድ ያስፈለግናል። እስከ ዛሬ በተለያዩ 
ምክንያቶች ተደብቆ የቆየው የስራ ባህላችን መቀየሩን 
ያመላከተው ይህ የኮሪደር ልማት ለቀጣይ ስራዎቻችንም 
መለኪያ መስፈርት ተደርጎ ሊወሰድ የሚገባ ነው::

ይህን የመሰለ ዘመናዊ አካባቢ በሶስት ወራት 
መጨረስ እንደሚቻል ኮሪደር ልማቱ አሳይቶናል:: 
ስለሆነም በተለመደው ሁኔታ ሶስት ዓመትና ከዚያ በላይ 
የሚጓተቱ ልማቶችን ሕዝብም ሆነ መንግስት መታገስ 
እንደማይችሉ ማሳያ ነው:: እንደምንታዘበው  የኮሪደር 
ልማቱ   ለከተማዋ አዲስ ውበት እና ሞገስ እያጎናጸፋት 
ነው:: ከሁሉም  በላይ  የሚያስደስተው / አግራሞትን 
የሚፈጥረው ደግሞ ሥራውን በተያዘለት የጊዜ ገደብ 
ውስጥ ለማጠናቀቅ የሚደረገው ርብርብ  ነው::

በአጠቃላይ በኮሊደር ልማቱ የታየው   ሀገራዊ  
ንቅናቄ   ውበትን፤ ጥራትንና ፍጥነትን በአንድ ጊዜ 
መመከልከት ያስቻለ ፤ መሽቶ በነጋ ቁጥርም አዲስ ነገር 
መፍጠር ያስቻለ ነው:: የተሽከርካሪ መሄጃ አስፋልቱን እና  
የእግረኛ መንገዱን ስፋት ለተመለከተውም ዓለም አቀፍ 
ደረጃን ባሟላ መልኩ እየተገነባ መሆኑን ማንም አይቶ 
የሚረዳው ነው:: ይህንን በልዩ ትጋት የተገኘን ስኬት 
ለማስቀጠል  እራሳችንን የልማቱ አካል  አድርገን መቆም 
ይጠበቅብናል።  

ሀገራችን ከዚህ ቀደም 
የቱሪዝም መዳረሻ ሆና 
የምትታወቀው በሰው 

ሰራሽና በተፈጥሮ ሀብቷ፣ 
በመልካምድሯ፣ በታሪኳ፣ 
በባህሏና ሌሎችም ነበር:: 

አሁን ደግሞ ለቱሪዝም ምቹ 
የሆነ የመንገድ መሠረተ 
ልማት እየተሟላላት ነው



          አዲስ ዘመን    እሁድ ሰኔ 23 ቀን 2016 ዓ.ም    

ዜና

ከ1ኛው ገጽ የዞረ

ገጽ 4

ኢትዮጵያ ለአህጉራዊ...  
ሚኒስትሩ እንደተናገሩት፤ ኢትዮጵያ የተባበሩት 

መንግሥታት ድርጅት፣ የአፍሪካ አንድነት ድርጅት፣ የአፍሪካ 
ኢኮኖሚክ ኮሚሽንና የአፍሪካ ህብረት ኮሚሽን መሥራች 
እንደመሆኗ የአፍሪካ የኢኮኖሚ ውህደትን ለማሳካት 
በቁርጠኝነት እየሠራች ነው፡፡ ባለፉት ስድስት ዓመታት የነጻ 
ኢኮኖሚን ትግበራ በስፋት ተሠርቷል፤ ለዚህም የሚሆን 
የኢኮኖሚ ፖሊሲ ማሻሻያዎች ተደርገዋል ሲሉ ገልጸዋል፡፡ 

የፖሊሲ ጥናት ኢንስቲትዩት ዋና ዳይሬክተር በየነ 
ጴጥሮስ (ፕ/ር) በበኩላቸው፤ የአፍሪካ አህጉራዊ ነጻ የንግድ 

ቀጣናው በዓለም ላይ ትልቁን ነፃ የንግድ መስክ የመመሥረት 
አቅም አለው፡፡ 

አፍሪካ  ከአንድ ነጥብ ሶስት ቢሊዮን በላይ ሰዎች 
መኖሪያ በመሆኗ ነጻ የንግድ ቀጣናው ሲተገበር ለአምራችና 
ሸማቾች ሰፊ እድልን ይፈጥራል፡፡ ኢትዮጵያ ነጻ የንግድ 
ቀጣናው ትግበራ እንደሚጠቅማት በመረዳት አስፈላጊውን 
ቅድመ ዝግጅት እያደረገች ትገኛለች  ብለዋል፡፡

እንደ ዳይሬክተሩ ገለጻ፤ ኢትዮጵያ  የአፍሪካ አህጉራዊ 
ነጻ የንግድ ቀጣናን እ.ኤ.አ በ2019 ቀድማ ያጸደቀች ሲሆን  

ልዩ ትኩረት በመስጠት ወደ ሥራ ገብታለች፡፡ ኢትዮጵያ 
ለአፍሪካ የኢኮኖሚ ውህደት የምታደርገውን ጥረት 
እንደሚያጠናክርላት ገልጸዋል፡፡ 

ነጻ የንግድ ቀጣናው የአጀንዳ 2063 ዋና ፕሮጀክቶች 
በመሆኑ ትግበራውን ለማፋጠን የሁሉም ባለድርሻ አካላት 
ቁርጠኝነት ወሳኝ ነው። የንግድ ቀጣናው ሲተገበር ሰፊ የገበያ 
አማራጭን የሚሰጥና የምርቶች ከቦታ ቦታ መዘዋወርን  
በማፋጠን በአህጉሩ የተረጋጋ ኢኮኖሚን ለመፍጠርም 
እንደሚያግዝ አስታውቀዋል። 

አስታውቆ ነበር።
የቄለም ወለጋ ዞን ሰዲ ጫንቃ ወረዳ የግብርና 

ባለሙያ የሆኑት አቶ ሰይድ ይመር እንደገለጹት፤ ወረዳው 
በይበልጥ በቡና ምርት የሚታወቅ መሆኑን ጠቅሰው 
በ2016 ዓ.ም እስካሁን ሁለት ሺህ ቶን ቡና ለውጭ ገበያ 
መላኩን ጠቁመዋል። 

በወረዳው በተለያየ የሰብል ልማት እና በተለያዩ 
የአትክልት ዘርፍ ላይ እየሠሩ መሆኑን ገልጸዋል። 
የወረዳው አግሮ ኢኮሎጂ ለሰብል ልማትም ሆነ ለተለያዩ 
ነገሮች ምቹ መሆኑን ጠቅሰው በሰብል ልማትም በተለይ 
በሩዝ ክላስተር፣ በሰሊጥ ክላስተር፣ በአቮካዶ ክላስተር 
የሚታወቅ ወረዳ መሆኑን አመላክተዋል።

  ከ2009 ዓ.ም ወዲህ የተመሠረተው ሰዲ ጫንቃ 
ወረዳ በበጋ በመስኖ የተዘራ በቆሎ በ235 ያህል ሄክታር 
እያለማ መሆኑን ጠቁመዋል። በክረምት እርሻም ቢያንስ 
ወደ ሰባት ሺህ ሄክታር መሬት የሚሆን በቆሎ ለማልማት 
ዝግጁ መሆኑን ተናግረዋል።

በተመሳሳይም በሰሊጥ ሁለት ሺህ ሄክታር በሚሆን 
መሬት ላይ፣ አጠቃላይ በወረዳው ወደ 32 ሺህ 574 
ሄክታር በእርሻ ለመሸፈን እና ወደ አንድ ነጥብ አንድ 
ሚሊዮን ኩንታል ምርት ለማግኘት እየተሠራ ነው፤ 
እስካሁንም 18 ሺህ 700 ሄክታር መሬት በሰብል ልማት 
መሸፈኑንም አመላክተዋል። 

እስካሁን ያልተዘሩ ሰብሎችንም በሰኔ ወር መጨረሻ 
ላይ ለመጨረስ እየተሠራ መሆኑን ጠቁመዋል። የበጋ 
ስንዴ ልማትን በተመለከተም በወረዳው በበጋ ወራት 
ሲሠራ እንደነበር አስታውሰው፤ ወደ ሶስት ሺህ 950 
ሄክታር በበጋ ስንዴ በመሸፈን ሁለት ሺህ ኩንታል 
የሚሆን ለገበያ ማቅረብ መቻሉን ተናግረዋል።

በቄለም ወለጋ የላሎ ቅሌ ወረዳ አስተዳዳሪ ፈዬራ 
ኢተፋ በበኩላቸው፣ ወረዳው በ2016/17 በቡና ምርት 

ከ1ኛው ገጽ የዞረ

የምርምር አይነት በአሁኑ ሰዓት ወደ ፍሬ እየተቃረበ 
እንደሚገኝ በማዕከሉ የቆላና ወይና ደጋ ፍራፍሬ 
ምርምር አስተባባሪና ተመራማሪ አቶ መርከቡ አያሌው 
ለኢትዮጵያ ፕሬስ ድርጅት አስታውቀዋል። 

ተመራማሪው እንደገለጹት፣ ፖሜሎ ከብርትኳን 
ከፍ ያለ፣ ከዱባ አነስ ያለ መጠን ያለው መገኛው ደቡብ 
እስያ የሆነ የፍራፍሬ አይነት ነው። የምርምር ማዕከላት 
በሀገር ውስጥ የሚገኙ ዝርያዎችን ሰብስቦ የተሻለ 
የምርት ጥራት ያላቸውን የማባዛት ሚና ያላቸው ሲሆን 
ከዚህም በተጨማሪ በሌሎች ሀገራት ያሉ ዝርያዎችን 
እንደ ሀገራቸው የአየር ተስማሚነት ሁኔታ የማላመድ 
ሥራዎችን ይሠራሉ። 

የመልካሳ የግብርና ምርምር ማዕከልም ይህን 
ተከትሎ ፖሜሎ ላይ ረጅም ጊዜ የወሰደ ምርምር 
ሲያካሂድ መቆየቱን የተናገሩት አቶ መርከቡ፣ ፍራፍሬ ላይ 
የሚሠሩ ምርምሮች በሂደታቸው ረጅም ጊዜን የሚወስዱ 
በመሆናቸው በፍራፍሬ ዓይነቱ ላይ የተደረገው 
ምርምርም 10 ዓመታትን መውሰዱን ተናግረዋል።  

ፖሜሎ እንደ ኮምጣጤ፣ መንደሪንና ሎሚ ሁሉ 
ብርትኳንና መሰሎቹ በሚል የዝርያ አይነቶች ውስጥ 
የሚካተት መሆኑን ያስረዱት ተመራማሪው፣ ሁሉም 
በሽታ የመከላከል አቅምን በሚያዳብረው ቫይታሚን ሲ 
የበለጸጉ በመሆናቸው ሲመሳሰሉ ፖሜሎ ግን የያዛቸው 
የንጥረ ነገር ይዘቶች አይነትና ብዛት ከሌሎቹ የተለየ 
ያደርገዋል።

እንደ ተመራማሪው ገለጻ፣ ፖሜሎ ከፍተኛ የካሎሪና 
የፕሮቲን ይዘት አለው። ከስብ የጸዳ ፍራፍሬ አይነት 
ሲሆን፣ ፋይበር፣ ካርበን፣ ሪቦፍላቪን፣ ኮፐርና ፖታሺየም 
የተሰኙ ንጥረ ነገሮችንም ይዟል።

የፍራፍሬ አይነቱ በያዛቸው ንጥረ ነገሮች አማካኝነት 
የሰውነት የፈሳሽ መጠንን የመቆጣጠር፣ ጤናማ የሆኑ 
ባክቴሪያዎች በሰውነት ውስጥ እንዲመረቱ የማድረግና 
ባክቴሪያና ፈንገስን በከፍተኛ መጠን የመከላከል አቅምም 
አለው።

ከሁሉ የሚበልጠው ጠቀሜታው ደግሞ የማይድኑ 
ተብለው የተለዩ እንደ ደም ግፊት፣ ስኳር፣  የልብና 
የካንሰር በሽታዎችን የመከላከል አቅም ያለው መሆኑ 
ነው። በተለያዩ ሁኔታዎች ወደ ሰውነት የሚገቡና 
የሰውነት ሴሎችን የሚጎዱ፣ ለሰውነት ማቃጠልና 
ሌሎችም ችግሮች መነሻ የሚሆኑ መርዛማ ብረቶችን 
ከሰውነት የማጥፋት ፀጋም ተችሮታል። 

ህጻናት ይህንን የፍራፍሬ አይነት እየተመገቡ 
ቢያድጉ ጤናማ እድገት እንዲኖራቸው ያስችላል ያሉት 
አቶ መርከቡ በፍራፍሬው ላይ የሚደረገው ምርምር 
በአሁኑ ሰዓት ወደ ዝርያ ማረጋገጫ ሂደት መግባት ብቻ 
እንደቀረው ነው የተናገሩት።

የምርምሩ አስተባባሪ እንዳሉት፣ የዝርያ ማረጋገጫን 
ለማግኘት በመልካሳ ከሚደረገው ምርምርና ምርት 
በተጨማሪ ቢያንስ በሌሎችም ሁለት ቦታዎች ላይ 
ተሞክሮ ውጤታማ መሆን አለመሆኑን ማረጋገጥ 
ያስፈልጋል። ለዚህም ፖሜሎ ላይ ሲደረግ የነበረውን 
ምርምር ወደ ወልቂጤና ጅማ ምርምር ማእከላት 
በማስፋት በአሁኑ ሰዓት በማዕከላቱ የተተከሉ ፖሜሎ 
በችግኝ ደረጃ ላይ ይገኛል።

ፖሜሎ እንደየአካባቢው የአየር ሁኔታ እስከ 
ሶስት አመት ባለ ጊዜ ውስጥ ምርት መስጠት 
ይጀምራል። የፍራፍሬ አይነቶች በባህሪያቸው በየጊዜው 
ምርታማነታቸው እያሳደጉ የመሄድ ባህሪ ያላቸው 
ሲሆኑ፣ ፖሜሎ የዝርያን ማረጋገጫ አግኝቶ በቀጣይ 
አንድና ሁለት አመታት ውስጥ ወደ አርሶ አደሩ የሚለቀቅ 
ይሆናል። 

የጤና መድህኑ...

የመፍትሄ ሃሳብ ያመጣሉ የተባሉ ከህብረተሰቡ 
የተውጣጡ ተጽእኖ ፈጣሪ ተወካዮች ጋር ውይይት 
መደረጉን አስታውሷል። 

በባህር ዳር ከተማ ከሰኔ 17 እስከ 18 ቀን 2016 
የመከላከያ የጦር ጀኔራሎችና መኮንኖች እንዲሁም 
ከሲቪል አመራሮች ጋር ምክክር መደረጉን፤ በባህርዳሩ 
ማጠቃለያ መድረክ አሸናፊ የሌለው የእርስ በርስ 
ግጭት ለማስቆም ችግሩ በውይይት እና በድርድር 
ይፈታ የሚል ድምዳሜ ላይ መደረሱን አመልክተዋል። 

ካውንስሉ ዘላቂ ተኩስ አቁም በማድረግ 
ለውይይትና ለምክክር እንዲቀርቡ መንግሥትንና 
የፋኖ ሃይል ለማደራደር በአማራ ክልል ሕዝብ ይሁንታ 
የተመረጠ መሆኑን በመግለጫው ተመላክቷል። 

የሰላም ካውንስሉ...

ከ1ኛው ገጽ የዞረ

ውሳኔውን መሠረት በማድረግም ካውንስሉ 
የሰላም ውይይት ለማካሄድ የማመቻቸት ሥራ የሚሠራ 
መሆኑንም ጠቁሟል።  

የካውንስሉ ሰብሳቢ አቶ ያየህይራድ፤ አንድ ዓመት 
ሊሞላው በተቃረበው ጦርነት ከ12 እስከ 13 ቢሊዮን ብር 
የሚገመት ንብረት መውደሙን፣ ሶስት ነጥብ ስምንት 
ሚሊዮን የሚገመቱ ህጻናት ከትምህርት ገበታ ውጭ 
መሆናቸውን፣ በአካባቢው እገታ መስፋፋቱን፣ ሕዝቡ 
ለሁለት ወገን ቀረጥ እየከፈለ መሆኑንም ነው የገለጹት።

ግጭቱ አሸናፊና ተሸናፊ የሌለው መሆኑን 
በመገንዘብ የሕዝቡ ስቃይ እንዲቆም ያለቅድመ 
ሁኔታ በውይይት ችግሮችን ለመፍታት እንዲዘጋጁ 
ጠይቀዋል።          

የፋኖ ሃይሎችም ሆኑ የፌዴራል መንግሥት ተኩስ 

ሊያቆሙና ለሰላም መስፈን ድርሻቸውን ሊወጡ 
እንደሚገባም ነው የጠቆሙት። 

የአማራ ክልል ኢኮኖሚያዊ፣ ፖለቲካዊና ማህበራዊ 
ምስቅልቅል እንዲቆም፣ ሕዝቡ የገጠመው ምስቅልቅል 
እንዲያከትም በቅንነት ለውይይት መዘጋጀት ይገባል 
ሲሉ ተናግረዋል። 

ለግጭቱ መነሻ የአማራ ሕዝብ የዘመናት 
ጥያቄዎች በንግግርና ድርድር አለመፈታታቸው ወይም 
የሚፈቱበት ሂደት ግልጽ ፍኖተ ካርታ አለመቀመጡ 
እንደሆነ ብዙዎች እንደሚስማሙም ተመላክቷል። 

የክልሉን ሕዝብ ጥያቄዎች በቅንነት በንግግር 
ሊፈቱ የሚገባቸው እንጂ የኢትዮጵያን ሉዓላዊነት 
የሚፈታተኑ ጥያቄዎች ይመስል ወደ ጦርነት የሚያስገቡ 
እንዳልነበሩም ካውንስሉ አመልክቷል።

አዲሱ ገረመው

  አዲስ አበባ፡- በዘንድሮው ክረምት ከመደበኛ ባላይ 
ዝናብ ሊያጋጥም ስለሚችል አደጋ እንዳይከሰት ጥንቃቄ 
ማድረግ እንደሚገባ የኢትዮጵያ ሚቲዎሮሎጂ ኢንስቲትዩት 
አሳሰበ። 

በኢንስቲትዩቱ የሚቲዎሮሎጂ ትንበያና ቅድሚያ 
ማስጠንቀቂያ ምርምር ዘርፍ ምክትል ዋና ዳይሬክተር 
አሳምነው ተሾመ (ዶ/ር) ለኢትዮጵያ ፕሬስ ድርጅት 
እንዳስታወቁት፤ ከባድ የክረምት ዝናብ በሚፈጥረው “ላሊና” 
ምክንያት በቀጣይ ጊዜያት ከመደበኛ በላይ የሆነ የዝናብ 
መጠንና ሥርጭት ሊፈጠር ይችላል።

ከባድ የዝናብ ስርጭቱ ሊያስከትል የሚችለውን 

ጎርፍና መሰል ጉዳት ለመከላከል  ተቋማት የቅድመ ዝግጅት 
ተግባራትን አጠናክረው መሥራት ይጠበቅባቸዋል ሲሉ 
አስረድተዋል።

የዘንድሮው ክረምት በላሊና ተጽዕኖ ሥር እንደሚሆን 
አመላክተው፤ ላሊና በክረምት ወቅት ሲያርፍ በተለይም 
የክረምት ዝናብ ተቃሚ የሆኑ የሀገሪቱ አካባቢዎች ላይ 
ከመደበኛ በላይ  የሆነ የዝናብ መጠንና ስርጭት እንዲያገኙ 
አስተዋጽኦ ያደርጋል ብለዋል፡፡ 

   በዘንድሮው የክረምት ወቅት በትግራይ፣ በአማራ፣ 
በአፋር፣ በአብዛኛው ኦሮሚያ፣ በጋምቤላ፣ በቤኒሻንጉል 
ጉሙዝ፣ በደቡብ ምዕራብ ኢትዮጵያ፣ በማዕከላዊ ኢትዮጵያና 
በአዲስ አበባ ከመደበኛ በላይ የሆነ የዝናብ መጠን እንደሚኖር 
ገልጸዋል።   

ከመደበኛ ባላይ ዝናብ ሊያጋጥም ስለሚችል ጥንቃቄ እንዲደረግ ኢንስቲትዩቱ አሳሰበ
የዝናብ ስርጭቱ የመኸር የግብርና ሥራዎችን ለማከናወን 

እንደሚያስችል፤ እንዲሁም በሀገሪቱ የሚገኙ የ12 ተፋሰሶችን 
የውሃ መጠን ለመጨመር አስተዋጽኦ እንደሚያደርግ 
ተናግረዋል። ከዚም ባሻገር የአካባቢ ጥበቃ ሥራዎችን 
ለማከናወን ከፍተኛ ጠቀሜታ ይኖረዋል ሲሉ አስረድተዋል።  

በአንጻሩ ካለፈው የበልግ ወቅት ጀምሮ በተለያዩ የሀገሪቱ 
አካባቢዎች ላይ ተደጋጋሚነት ያለው ከባድ ዝናብ ተስተውሎ 
እንደነበር ያስታወሱት ዶክተር አሳምነው፤ በአሁኑ ወቅት 
በተለያዩ 40 በሚደርሱ አካባቢዎች ላይ በ24 ሰዓት ውስጥ 
ከፍተኛ መጠን ያለው ዝናብ መመዝገቡን ጠቅሰዋል፡፡ 

አሁንም በከተሞችና ለጎርፍ ተጋላጭ ናቸው ተብለው 
በተለዩ የሀገሪቱ አካባቢዎች ጎርፍ እንዳይከሰት ከወዲሁ 
ማህበረሰቡና የሚመለከታቸው አካላት የቅድመ ጥንቃቄ 

ከሰላም እጦት ተላቆ ፊቱን...

ዝግጅት ሊያደርጉ እንደሚገባ አሳስበዋል፡፡ 
በተጨማሪ በምሥራቅ የሀገሪቱ ክፍል፣ በምዕራብና 

ሰሜን ምዕራብ አካባቢዎች ላይ የሚኖረው የአየር ሁኔታ 
ለወባ ትንኝ መራባት ምቹ ሁኔታን ሊፈጥር እንደሚችል 
ገልጸው፤  ማህበረሰቡና የሚመለከታቸው አካላት በተለይም 
ለትንኝ መራቢያ ምቹ ሁኔታን የሚፈጥሩ ሁኔታዎችን 
ለመከላከል አካባቢያቸውን ውሃ ያቆሩ ሥፍራዎችን ማጽዳት 
እንዳለባቸው ተናግረዋል፡፡

በከተሞች አካባቢ ድንገታዊ ጎርፍ እንዳይከሰት 
ማህበረሰቡ በየአካባቢው ያሉትን የውሃ መፍሰሻ ቱቦዎችን 
ማጽዳትና መንከባከብ እንዳለበትም ዶክተር አሳምነው 
አመላክተዋል፡፡ ተቋማት የቅድመ ማስጠንቀቂያ ተግባራትን 
አጠናክረው መሥራት እንደሚጠበቅባቸውም ጠቁመዋል።  

አቶ ሰይድ ይመር አቶ ፈዬራ ኢተፋ

እያደረገ ያለውን እንቅስቃሴ  አስረድተዋል።  በዚህ ዓመት 
30 ሚሊዮን  የቡና ችግኝ ለመትከል ታቅዶም 35 ሚሊዮን 
በነርሰሪ ሳይት ቀርቦ ዝግጁ ሆኗል።  ከዚህም ውስጥ የቡና 
ተከላ ክላስተሩ አንዱ መሆኑን አመላክተዋል። 

ማህበረሰቡ በየግሉ ቡናን ከመትከሉ ይልቅ 
በቅንጅት አንድ ሆኖ  በክላስተር መትከል እና መሥራት 
ያለውን ትርፋማነት ተረድቶ በተሟላ መልኩ ተጠቃሚ 
ሆኖ በማየቱ ክላስተር ላይ በስፋት እየሠራበት መሆኑን 
ተናግረዋል። 

የላሎ ቅሌ ወረዳ ባለፉት ዓመታት  በበቆሎ ምርት፣ 
በዳጉሳ ላይ ሲያመርት የቆየ ቢሆንም ይበልጡን 
የተሻለ ገቢ እያገኘበት ያለው በቡና ምርት ላይ መሆኑን 
ጠቁመዋል። 

ቀደም ሲል ቡና ሲመረት የነበረው ከወንዝ ዳር 

ችግኝ እንዲሁም ሳይንሳዊ በሆነ መንገድ የተመረተው 
ሳይሆን በራሱ ጊዜ ከእናት የቡና ተክል ስር የበቀለውን 
ወስዶ በመትከል ነው። አሁን ግን መንግሥት የግብርና 
ባለሙያዎች እገዛ በማድረግ በሳይንስ ተደግፎ 
እየተሠራበት ነው። 

የችግኙ ጉድጓድ የራሱ በሆነ መጠን ተቆፍሮ በወቅቱ 
ዝግጁ ይሆኗል። ችግኙም በወንዝ ላይ አስፈላጊው 
እንክብካቤ እየተደረገለት ይገኛል። ይህም የወረዳውን 
ህብረተሰብ ምርታማነት እና ኢኮኖሚያዊ ገቢውን 
በመጨመሩ ላይ ሰፊ ድርሻ ያለው ነው። እንዲሁም 
ሀገራችን ወደ ውጭ የምትልከውን የቡና ምርትና  የሀገር 
ውስጥ ምርት በማሳደጉ ላይ ከፍተኛ ድርሻ ያለው መሆኑን 
የአካባቢው ህብረተሰብ ተገንዝቦ በሰፋት እየተሠራበት 
ነው ብለዋል።

ነፃ ሃሳብ
           አዲስ ዘመን   እሁድ ሰኔ 23 ቀን 2016 ዓ.ም

ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ 

ኤምን ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ በቋንቋና 

ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። 

ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

ሕክምናን ተደራሽ፣ ፍትሐዊና ዲሞክራሲያዊ 
ማድረግ አይደለም እንደኛ ላሉ ሀገራት ለበለጸጉ 
ሀገራትም ምን ያህል ፈተና እንደሆነ በኮቪድ 19 
ወረርሽኝ ታዝበናል። ለነገሩ በድህረም ሆነ በቅድመ 
ወረርሽኝ ሕክምናን ተደራሽ የማድረግ ችግር የነበረ 
ዛሬም የቀጠለ ነው። የጤና አገልግሎትን ለሁሉም 
ተደራሽ ማድረግ የባራክ ኦባማ ምርጫ ቅስቀሳ አካል 
ነበር። አሸንፈው ፕሬዚዳንት ሲሆኑ ኦባማኬር የተባለ 
የጤና አገልግሎት ሥርዓት ተግባራዊ እስከ ማድረግ 
ደርሰዋል። ባይደን ለፕሬዚዳንትነት ሲወዳደሩ 
የምርጫ ቅስቀሳ አካል ሆኖ በመቀጠል ሥርዓቱ አንድ 
ጊዜ ሜዲኬር ሌላ ጊዜ ኦባማ ኬር እየተባለ ቀጥሏል።

በዓለማችን የተዋጣለት የጤና አገልግሎት 
ለዜጎቹ በማድረስ የሚታወቀው የብሪታንያ ወይም 
የዩናይትድ ኪንግደም ብሔራዊ የጤና አገልግሎት 
ወይም በምሕጻሩ ኤንኤችኤስ ለዜጎች ተደራሽ መሆን 
ባለመቻሉ ወደ 10 ሚሊዮን የሚጠጉ ዜጎች ሕክምና 
ለማግኘት ወረፋ እየጠበቁ ነው። ይህ 
የጤና አገልግሎት ቀውስ መነጋገሪያ ከሆነ 
ሰነባበተ። በተያዘው ወር መጨረሻ አካባቢ 
በሚካሄደው ምርጫም ቅድሚያ ካገኙ 
አጀንዳዎች አንዱ ሆኗል። የሌበሩ መሪ ሰር 
ኪር ስታርመር ለዚህ ያበቃችሁ ሥልጣን 
ላይ ያለው የኮንሰርቫቲቭ ወይም የቶሪ 
ፓርቲ ነውና እኔን ብትመርጡ በአጭር ጊዜ 
የሕክምና አገልግሎቱን ተደራሽ አደርገዋለሁ 
እያሉ የመራጮችን ልብ እያሸፈቱ ነው።

ወረፋውን ከማቃለል ባሻገር ዘላቂ 
መፍትሔ አሠራር አበጃለሁ። የሕክምና 
ባለሙያዎችን በስፋት እቀጥራለሁ። 
ተቋማትንም አስፋፋለሁ እያሉ ነው። 
አቃልልና በሒደት አጠፋዋል እያለ 
እየቀሰቀሰ ይገኛል። የሪሺ ሱናክ ፓርቲን 
ለሽንፈት ከሚዳርጉ ችግሮች የጤና 
አገልግሎት ተደራሽ አለመሆን ግንባር ቀደም 
ነው። የኑሮ ውድነት፣ ታክስ፣ ሥራ አጥነትና የኢነርጂ 
ዋጋ አልቀመስ ማለት የምርጫውን ውጤት ከሚወስኑ 
አጀንዳዎች ውስጥ ተካተዋል።

እንግዲህ ለአሜሪካና ለታላቋ ብሪታኒያ የጤና 
አገልግሎትን በፍትሐዊነት በሰዓቱ ማድረስ እንዲህ 
ዳገት ከሆነ እንደኛ ላለ ሀገር ምን ያህል ፈታኝ 
እንደሚሆን አስቡት። ለዚህ ነው በመንግሥት ብቻ 
የሚደረጉ ጥረቶች ችግሩን መቅረፍ ስለማይችሉ የግሉ 
ዘርፍ እና ቴክኖሎጂ የማይተካ ሚና እንዲጫወቱ 
የሚፈለገው። የሐኪም፣ የነርስ፣ የጤና መኮንንና 
የሕዝቡ ጥምርታ፤ የጤና ተቋማትና የሕዝቡ ጥምርታ 
የሰማይና የምድር ያህል የተራራቁ መሆን ቴሌ እና 
ቨርቹዋል ሜዲሲንን ወደፊት እንዲመጣ መግፍኤ 
ሆኗል።

    ቴክኖሎጂ ዓለምን ወደ አንድ መንደር በማቀራረብ 
ሰዎች በብዙ ማይል ርቀት ላይ ሆነው ልክ አብረው 
በአንድ ጠረጴዛ ዙሪያ እንደሚወያዩ፣ እንደሚሠሩና 
እርስ በርስ እየተያዩ ደስታም ሆነ ኅዘናቸውን እየተጋሩ 
እንዲኖሩ ማድረግ ከጀመረም ሰነባብቷል:: የቴክኖሎጂ 
ትሩፋቶችም ኑሯችንን ከማቅለላቸው ባሻገር ርቀትንና 
ጊዜን ምንም እያደረጓቸው ነው። ምን አለፋችሁ 
ዓለምን ወደ ሰፈርነት እየቀየሩ ይገኛሉ::

ዓለማችን ለቴክኖሎጂ እጅን ሰጥታ ከየብስ እስከ 
ጠፈር ከባሕር እስከ ጨረቃ ጓዳ ጐድጓዳው በቴክኖሎጂ 
እየተሳሰረ እንደሆነ የመስኩ ተመራማሪዎች ይናገራሉ:: 
ምናልባትም አፍሪካውያን በተናጠል ወደ አውሮፓና 

ቴሌ/ቨርችዋል-ሜዲስን የዘመናዊ ሕክምና የተስፋ ጎህ
አሜሪካ በመሄድና በቴክኖሎጂው መስክ በመሰማራት 
የራሳቸውን አስተዋፅዖ ማበርከት ችለው ይሆናል እንጂ 
አሁን ላይ ግን እነዚህን እይታዎች ሊቀይሩ የሚችሉ 
ጅምሮች በየአቅጣጫው ይስተዋላሉ::   

ለዚህ ደግሞ አንዱ ኢትዮ ቨርችዋል ሜዲስን 
ኬር በምሕጻሩ ኢቪኤምኬር በሕሙማንና በሕክምና 
ተቋማት ወይም በጤና እንክብካቤ አቅራቢዎች 
መካከል ርቀትና ሰዓት ሳይበግረው አገልግሎትን 
ተደራሽ የማድረግ ራዕይ አንግቦ የተቋቋመ ድርጅት 
ወይም መድረክ አልያም ፕላት ፎርም ነው። ይህን 
ፕላት ፎርም በመጠቀም የሚመለከተውን ሐኪም 
ማማከር፣ ምርመራ ማድረግ፣ መድኃኒት ማሳዘዝ፣ 
ቀጠሮ ማስያዝ፣ የቤት ለቤት ክብካቤንና ክትትልን 
ማግኘት፤ የላብራቶሪ ምርመራ ማድረግ፣ የሕክምና 
ተቋማትን በቀላሉ ማግኘት ያስችላል።

ተልዕኮው በሕሙማን እና በሕክምና ወይም 
በጤና እንክብካቤ አቅራቢዎች መካከል ያለውን 

ክፍተት ቴክኖሎጂን እንደ ድልድይ 
ተጠቅሞ ማገናኘት ሲሆን፤ ሕሙማን የትም 
በማናቸውም ጊዜ የግድ ወደ ጤና ተቋም 
መሄድ ሳያስፈልጋቸው በበይነ መረብ 
በመታገዝ በእጅ ስልካቸው፣ በታብሌት፣ 
በላፕቶፕ፣ በፒሲ፣ ወዘተረፈ ሕክምናን 
በቀላሉ ማግኘት ያስችላል። እንዲሁም 
ኢትዮ ቨርችዋል ሜዲሲንኬር ወይም 
ኢቪኤምኬር ለሕሙማን ግላዊነት ወይም 
ፕራይቬሲ ደኅንነት እና ምስጢራዊነት 
መጠበቅ ቅድሚያ እንደሚሰጥ፤ ፕላትፎርሙ 
የተገነባው ደኅንነቱ በተጠበቀ፣ HIPAA 
በሚያሟላ የደኅንነት መሠረተ ልማት ስለሆነ 
የግለሰቦች የጤና መረጃዎች የተጠበቁ 
መሆናቸውን ያረጋግጣል።

ኢትዮ ቨርቹዋል ሜዲስን ኬር እንደስሙ 
የጤና አጠባበቅ አገልግሎት አሰጣጥ 
ዘዴን እንደ አዲስ ለመበየን የሚሠራ 

ፋና ወጊ ተቋም ሲሆን፤ ፕላትፎርሙ ሕሙማንን 
ልምድ፣ ፈቃድና ብቃት ካላቸው እንዲሁም በሙያ 
ማኅበራቸው ከተመሰከረላቸው የሕክምና ባለሙያዎች 
እና ተቋማት ጋር ያገናኛል። በዚህም የጤና ባለሙያዎች 
ለአገልግሎታቸው ተጨማሪ ገቢ ያገኛሉ። ልምድ 
ያካብታሉ። ተቋማትም አገልግሎታቸውን በአነሰ ወጭ 
ተደራሽ ያደርጋሉ። የኢቪኤም ኬር በሌላ በኩል ቴሌ-
ሜዲስን ማለት የጤና ጥበቃ አገልግሎቶችን ሐኪም እና 
ታካሚ በአካል ሳይገናኙ የቴሌኮም መሠረተ ልማቶችን 
በመጠቀም የሚሰጥበት መንገድ ነው:: በሌላ አጠራሩ 
ቴሌ-ሄልዝ ወይም ኢ-ሄልዝ በመባልም ይታወቃል::

የቴሌ-ሜዲስን አገልግሎት የሚሰጠው ታካሚ 
ከሐኪሙ ጋር በስልክ ቀጥታ በመደዋወል አሊያም 
ለዚህ ዓላማ በተዘጋጀ መተግበሪያ በመታገዝ የሕክምና 
አገልግሎቱን የሚያገኝ ይሆናል:: በሂደቱ ታካሚው 
የነበረውን የኋላ ታሪክ እና ምልክቶቹን በመናገር 
በሰጠው መረጃ መሠረት ምርመራ ከተደረገ በኋላ 
መድኃኒት ሊታዘዝለት ወይም ተጨማሪ ክትትል 
እንዲያደርግ ሊታዘዝ ይችላል::

ቴሌ-ሜዲስን ከተዘረጋ የቴሌኮም መሠረተ 
ልማት ጎን ለጎን በመተግበሪያም በመታገዝ በሽተኛው 
ከመተግበሪያው ጋር ብቻ በመገኛኘት የሕክምና ድጋፍ 
እና ክትትል ማግኘትም ያስችለዋል:: በዓለማችን የቴሌ-
ሜዲስን አገልግሎት የሚሰጡ ብዙ ተቋማት አሉ:: 
ሲሳሜ፣ ኤምዲላይቭ፣ ቴሌዶክ፣ አምዌል እና ሌሎችም 
ይህን አገልግሎት በመስጠት ላይ ይገኛሉ:: በሀገራችን 

ኢትዮጵያም በኮሮና ቫይረስ ወረርሽኝ ወቅት የቴሌ-
ሜዲሲን አገልግሎት በተወሰነ ደረጃ ተጀምሮ እንደነበር 
የኢዜአ ዘገባ ያወሳል:: 

ቴሌ-ሜዲስን ለግንኙነት በሚጠቀማቸው 
መንገዶች በአራት ዓይነት መደብ ይከፈላል:: አንደኛው 
በግንኙነት ማዕከል የሚፈጸም የቴሌ-ሜዲስን ዓይነት 
ነው። የግንኙነት መሠረተ ልማት በተሟላለት ማዕከል 
ውስጥ በሕሙማን ከሐኪሞች ጋር ቪዲዮ ኮንፍረንስን 
ጨምሮ በግንኙነት አማራጮች የሚገናኙበት ነው:: 

የጤናችንን ሁኔታ በመቆጣጠር መረጃ የሚሰጡ 
ቴክኖሎጂዎችን በመጠቀም የሚተገበር የቴሌ-
ሜዲስን ዓይነት ደግሞ ሌላው ነው:: የጤና ሁኔታችንን 
የተመለከተ መረጃ የሚሰጡ መሣሪያዎች በእጅ እንደ 
ሰዓት የሚታሠሩ ወይም የሚለጠፉ ሆነው የሙቀት 
መጠንን፣ የስኳር መጠን፣ የደም ግፊትን እና መሰል 
የጤና ሁኔታ ጠቋሚ ምልክቶችን የሚያሳውቁ ናቸው:: 

ከመሣሪያዎቹ የሚገኘውን መረጃ ከርቀት ሆኖ 
በመከታተል ድጋፍ የሚያደርግ ሐኪም ይኖራል:: 
ሌላው የግንኙነት መሠረተ ልማትን በመጠቀም ሁለት 
የሕክምና መስጫ ተቋማት ስለሕሙማኑ መረጃ 
የሚለዋወጡበት አማራጭ ያለው የቴሌ-ሜዲሲን 
ነው:: ታካሚው ክትትል ሲያደርግበት በነበረው ተቋም 
ርቆ በሚሄድበት ወቅት የታካሚውን የኋላ ታሪክ፣ 
የምርመራ ሁኔታ እና የላብራቶሪ ውጤት ካንዱ የጤና 
ተቋም ወደ ሌላ ከርቀት ሆኖ ማጋራት የሚቻልበት 
ዓይነት ነው:: 

አራተኛው ደግሞ ስልክን በመጠቀም ሐኪም 
ከታካሚ ቀጥታ ይገናኙበታል:: በዚህም ታካሚዎች 
ከርቀት ድጋፍ ለማግኘት ይችላሉ:: ሆኖም ቴሌ-ሄልዝ 
በርካታ ጥቅሞች እና የተወሰኑ እንደ ችግር የሚታዩ 
ውስንነቶችም አሉት:: ከሚሰጣቸው ጠቀሜታዎች 
ውስጥ በሕሙማን ወደ ሕክምና ተቋም መሄድ 
ሳይጠበቅባቸው ባሉበት ሆነው የጤና ጥበቃ ድጋፍ 
ስለሚያገኙ በጉዞ የሚጠፋን ጊዜ፣ ጉልበት እና ወጭ 
ይቀንሳል:: 

ከከተማ ርቀው የሚገኙ ሰዎች አገልግሎቱን 
እንዲያገኙ ይረዳል:: ለምሳሌ ቀዶ ጥገና ያደረጉ 
ታካሚዎች ባሉበት ክትትል ማድረግ የሚችሉበትን 
ዕድል ይሰጣል:: ተላላፊ በሽታዎች ሲሆኑ እንዳይዛመቱ 
ይከላከላል:: የግንኙነት ሥርዓቱ ላይ ሊደርስ የሚችል 
የሳይበር ጥቃት፣ የመስመር ላይ መድኃኒት ማዘዣን 
የሚከለክሉ ሀገራት መኖራቸው፣ የቴሌ-ሄልዝ 
ቴክኖሎጂዎች ሥልጠና የሚያስፈልጋቸው መሆኑ 
ደግሞ እንደ ውስንነት ይነሳበታል::

የቀድሞዋ ጤና ሚኒስትር ሊያ ታደሰ (ዶ/ር) 
በአንድ መድረክ ከጤና ተደራሽነት አኳያና በአሁኑ 
ጊዜ በርካታ የኅብረተሰብ ክፍሎች ኢንተርኔትን 
በእጃቸው ላይ የሚጠቀሙ እንደመሆናቸው መጠን 
የጤና አገልግሎት ማስፋፋት ላይ ትኩረት ተሰጥቶ 
እንደሚሠራ፤ የዲጂታል ቴክኖሎጂ መሠረተ ልማት 
ዝርጋታ ቁልፍ ጉዳይ እንደሆነ፤ ከኢትዮ ቴሌኮም 
ጋር በመቀናጀት የኢንተርኔት ተደራሽነቱን ማስፋፋት 
መሠረታዊ ጉዳይ መሆኑን፤ ሥራው ሰፊ ጉልበትና 
ገንዘብ እንደሚጠይቅ በማንሳትም የጤናውን ዘርፍ 
ለማዘመን እንደ አገር የአሥር ዓመት ስትራቴጂ ተቀርፆ 
እየተሠራ እንደሆነ እና የስፔሻሊቲ አገልግሎቶችን 
ለሁሉም ተደራሽ ለማድረግ እንዳልተቻለ አንስተው፣ 
ለዚህም የቴሌሜዲስን ቴክኖሎጂን መጠቀም 
አገልግሎቱን ለሚሰጡ ዶክተሮች ሥልጠና መስጠት 
ተጀምሯል ማለታቸው አይዘነጋም::

ሻሎም ! አሜን ።

ኢትዮ ቨርቹዋል ሜዲስን 
ኬር እንደስሙ የጤና 

አጠባበቅ አገልግሎት አሰጣጥ 
ዘዴን እንደ አዲስ ለመበየን 
የሚሠራ ፋና ወጊ ተቋም ሲሆን፤ 
ፕላትፎርሙ ሕሙማንን 
ልምድ፣ ፈቃድና ብቃት ካላቸው 
እንዲሁም በሙያ ማኅበራቸው 
ከተመሰከረላቸው የሕክምና 
ባለሙያዎች እና ተቋማት ጋር 
ያገናኛል

ፎ
ቶ

- ሳ
ሙ

ኤ
ል

  ተ
ስፋ

ዬ

ለ33 ዓመታት 98 ጊዜ 
ደም የለገሱት በጎ ሰው 

እፀገነት አክሊሉ

የበጎ ፈቃድ አገልግሎት ግዴታ ሰዎች ውስጣቸው 
ከሚሰማቸው ሰብዓዊነትና በጎ አመለካከት ተነስተው 
ለሚኖሩበት ማኅበረሰብ ሁለንተናዊ የሆኑ አገልግሎቶችን 
በነፃ ለማቅረብ ጊዜያቸውን፣ ገንዘባቸውን፣ 
ጉልበታቸውን፣ ዕውቀታቸውንና በጎ አመለካከታቸውን 
ሰውተው የሚሰጡት አገልግሎት ነው::

 በዚህ ሂደት ሌሎችን ከመርዳት አኳያ በጎ 
ፈቃደኞቹ ከማኅበረሰባቸው የሚማሩበትና የሕይወት 
ክህሎት የሚቀስሙበት እንዲሁም ለተተኪው ትውልድ 
አርዓያ የሚሆኑበትና የእነሱን ልምድ የሚያስቀምጡበት 
የአገልግሎት ዘርፍ ነው:: 

የበጎ ፈቃድ አገልግሎት ፅንሰ ሀሳብ እንደየኅብረተሰቡ 
የዕድገት ደረጃና አካባቢያዊ ሁኔታ የሚለያይ በመሆኑ 
አንድ ወጥ ትርጉም ባይኖረውም የተባበሩት መንግሥታት 
ድርጅት የበጎ ፈቃድ አገልግሎት" የሁሉም ሥልጣኔና 
ማኅበረሰብ አካልና ውጤት ነው" ይለዋል:: 

ፅንሰ ሀሳቡ ሲተነተንም የበጎ ፈቃድ አስተዋፅዖ 
በተለያዩ መስኮች እንያንዳንዱ ሰው ያለ ትርፍ ፍለጋ፣ 
ያለ ክፍያ፣ ሙያዊ አጽንዖት ባልተጫነው መልኩ 
ለማያውቋቸው ግለሰቦችና ለሚያውቋቸው የኅብረተሰብ 
ክፍሎች፣ ለማኅበረሰቡና በጠቅላላው ለሕዝብ 
የሚያበረክቱት አስተዋፅዖ መሆኑን ያመላክታል:: የበጎ 
ፈቃድ አገልግሎት ዕድሜና ፆታ፣ ማኅበራዊ ደረጃ፣ 
መልክዓ ምድራዊ ወሰን ሳይገድበው የሰብዓዊነት መርሕን 
ብቻ መሠረት በማድረግ የሚሰጥ ወይም የሚከናወን 
ተግባር  ነው:: 

 የበጎ ፈቃድ አገልግሎት አስፈላጊ የሆነባቸው 
መሠረታዊ ነጥቦች በርከት ያሉ ቢሆኑም ዋና ዋናዎች 
ግን የማኅበረሰቡን መልካም ዕሴቶች ማስቀጠል፣ 
ማኅበራዊ ተሳትፎን ማበረታታትና ማሳደግ፣ ለሕፃናትና 
ለታዳጊ ወጣቶች አርዓያ (ሞዴል) የሚሆኑ ወጣቶችን 
ማፍራት፣ በመንግሥትና በኅብረተሰቡ ያልተሸፈኑ 
የልማትና ሌሎች ማኅበራዊ አገልግሎቶችን ማሟላት፣ 
ለኅብረተሰቡ ተቆርቋሪና የኃላፊነት ስሜት የሚሰማው 
ወጣት ትውልድ ማፍራት፣ ታዳጊዎች ከአልባሌ ቦታዎች 
ርቀው ኅብረተሰቡን ሊጠቅሙ በሚችሉ የሥራ መስኮች 
የሚሰማሩበትን ዕድል መፍጠር፣ በበጎ ፈቃድ አገልግሎት 
ውስጥ በመሳተፍ የዜግነት ኃላፊነትን ወጣቶችና ታዳጊዎች 
እንዲገነዘቡ ማድረግ፣ ሀገራዊና ብሔራዊ ግዴታቸውን 
እንዲያውቁና በማኅበራዊ ሚናዎቻቸው ውስጥ ግንባር 
ቀደም ሆነው የሀገርንና የወገንን ፍቅር የሚያዳብሩበት 
ሁኔታ ለመፍጠር ብሎም ችግሮችን  ተቋቁመው  ጠንካራ 
የሥራ ፍላጎት አዳብረው ራዕያቸውን ማሳካት እንዲችሉ 
ማድረግ ይጠቀሳሉ::

የበጎ ፈቃድ አገልግሎት ወጣቶች፣ የዕድሜ ባለፀጎች፣ 
የአካል ጉዳተኞች፣ ቤተሰቦች እና ሌሎች ማኅበራዊ 
ቡድኖች በሀገራዊ የኢኮኖሚ፣ የማኅበራዊ፣ የፖለቲካዊ፣ 
የባሕልና የአካባቢ ጥበቃ እንቅስቃሴዎች ውስጥ በንቃት 
እንዲሳተፉ የሚያስችል ወሳኝ መሣሪያ መሆኑም ሊታወቅ 
የሚገባው ሐቅ ነው::

አገልግሎቱ እንደየሀገራቱ ታሪክና ፖለቲካዊ ሥርዓት 
የሚለያይ ሲሆን ማኅበረሰብንና ራስን የሚጠቅም 
የዕድገትና የብልጽግና ምንጭ መሆኑ በግንባር ቀደምነት 
ተጠቃሽ  ነው:: 

የበጎ ፈቃድ አገልግሎት ቁርጠኝነት፣ ፈቃደኝነት፣ ነፃ 
አገልግሎት፣ ሰብዓዊነት ዓለም አቀፋዊነት የማኅበረሰቡን 
እሴቶች ማክበር  ከሌሎች ለመማር ዝግጁ መሆንን 
የሚጠይቅ ሥራም ነው::

በተለይም እንደ ሀገር የምንፈተንበትና አንዳንድ ጊዜ 
አማራጮች እየጠፉ ሰዎች በዘመቻ ሥራ ወጥተው ደም 
የሚለግሱ አካላትን ሲያሰባስቡ የሚውሉበትን ሁኔታ 
መጠነኛ ፋታ ከመስጠት አንጻር ሚናው በቀላሉ የሚታይ 
አይደለም ::

 በሀገራችን የበጎ ፈቃድ አገልግሎት ከተጀመረ ረዘም 
ያለ ዓመታትን ያስቆጠረ ቢሆንም ከቅርብ ጊዜ ወዲህ ግን 
በደም ልገሳና በሌሎች ነገሮች ላይ  የሚሳተፉ  ፈቃደኛ 
የኅብረተሰብ ክፍሎች እየተበራከቱ መጥተዋል::

በጎ ፈቃደኝነት ለሌሎች መትረፍ መትረፍረፍ ነው 

ሰው በሚችለው ሁሉ ተሳትፎን ካደረገ እንደ ማኅበረሰብ 
የማንሻገረው ችግር አይኖረም:: ያም ሆኖ ግን አሁንም በበጎ 
ፈቃደኝነት አገልግሎት ዙሪያ ያለን ግንዝቤ የዳበረ ነው ለማለት 
ያስቸግራል::

የዛሬ የሕይወት ገጽታ ዓምዳችን ከማንም ምንም 
ሳይጠብቁ የተፈጥሮ በጎ ምግባራቸውና ለሰዎች የመኖር 
ሕልማቸው ከልጅነታቸው ጀምሮ በበጎ ፈቃድ ሥራ ውስጥ 
እንዲያልፉ ያደረጋቸው ሰው ናቸው::   

አቶ ዳዊት ተስፋዬ ውልደታቸው አርባምንጭ ከተማ 
ነው:: ውልደታቸው አርባ ምንጭ ይሁን እንጂ እድሜያቸው 
ለትምህርት ደርሶ ትምህርት ቤት መግባት በሚኖርባቸው 
ጊዜ ግን አባታቸው ሥራ ቦታቸው ወደ ወላይታ በመቀየሩ 
የመጀመሪያ ደረጃ ትምህርታቸውን የተማሩት ወላይታ 
ነው:: እዛም እስከ ሰባተኛ ክፍል ድረስ ያለውን የትምህርት 
ጊዜያቸውን በጥሩ ሁኔታ ያሳለፉ ሲሆን ከስምንተኛ ክፍል 
በኋላ ያለውን የትምህርት ጊዜያቸውን ያሳለፉት አዲስ አበባ 
ከተማ መሆኑን ይናገራሉ::

"……አባቴ የባንክ ባለሙያ ስለነበርና  የሥራ ቦታውም አርባ 
ምንጭ ስለሆነ እኔም የተወለድኩት አርባምንጭ ነበር:: ከዛ 
ደግሞ በድጋሚ የሥራ ቦታ ሲቀየር የአንደኛ ደረጃ ትምህርቴን 
የጀመርኩት ወላይታ ነው:: እዛም እስከ ሰባተኛ ክፍል ድረስ 
ያለውን የትምህርት እርከን ከተማርኩ በኋላ አሁንም አባቴ 
በሥራው ምክንያት አዲስ አበባ ስለገባ ከስምንተኛ ክፍል 
ጀምሮ ያለውን ትምህርቴን ንፋስ ስልክ አካባቢ ሰኔ 9 የሚባል 
ትምህርት ቤትና የቀድሞ ተፈሪ መኮንን የአሁኑ እንጦጦ 
አጠቃላይ ነው ያጠናቀቅሁት" ይላሉ:: 

አቶ ዳዊት የልጅነት ጊዜያቸውን በተለይም አርባምንጭና 
ወላይታ አካባቢ ያለውን ጊዜ ያሳለፉት እንደ እኩዮቻቸው 
ከመጫወት ትምህርታቸውን በአግባቡ ከመከታተልና 
ወላጆቻቸውን በሚፈለገው ሁሉ ከማገዝ ባለፈ ለሌሎች 
የሚተርፍ እውነት በእዛ በልጅነት እድሜ በማይታሰብ ሁኔታ 
የበጎ ፈቃድ ሥራዎችን በማከናወን ነው::

"……ወላይታ ሶዶ ከተማ ውስጥ በነበርንበት ወቅት 
እኔም የአንደኛ ደረጃ ተማሪ እያለሁ በትምህርት ቤት ውስጥ 
የቀይ መስቀል ወጣት ክበባት መሳተፍ የጀመርኩት፤ ይህም 
በ1978 ዓ.ም ነው" በማለት አጀማመራቸውን ያስታውሳሉ::  
አቶ ዳዊት ቤተሰባቸው የአድራሻ ለውጥ አድርጎ አዲስ አበባ 
ሲገባም ይህ በተፈጥሮ ያገኙት የበጎነት መንፈስና ለሰዎች 
የመኖር እሳቤ አብሯቸው ነበር:: ከለመድኩበት አካባቢ 
ቀይሬአለሁና አያስፈልገኝም፤ ልተወውም አላሉም:: ይልቁንም 
አዲስ አበባ ከተማ ገብተው ትምህርታቸውን ለመከታተል 
በተመዘገቡባቸው ትምህርት ቤቶች ሁሉ ይህንን በጎ 
ተግባራቸውን ቀጠሉት::

"……. አዲስ አበባ ከተማም ትምህርት ለመከታተል 
በገባሁበት ትምህርት ቤት ውስጥ በነበረው የቀይ መስቀል 
ክበብ  ለመቀላቀልና የምወደውን የሰብዓዊነት ሥራ ለመሥራት 
ጊዜያት አልፈጁብኝም" ይላሉ:: 

ወላይታ ሶዶ ተማሪ በነበሩበት ወቅት ምንም እንኳን ልጅ 
ቢሆኑም በአቅማቸው ሊረዷቸው ሊደግፏቸው የሚችሉ ብዙ 
ሰዎች ነበሩና እሳቸውና መሰሎቻቸው ሰዎቹን በበጎ ፈቃደኝነት 
ከመርዳት አላቋረጡም:: በዛም የመጀመሪያ ሕክምና እርዳታ 
በመሠልጠን የተጎዱ ሰዎችን ባገኙት አጋጣሚ ሁሉ ደግፈዋል::

"……ልጅነት ብዙ ጊዜ በወላጅ ቁጥጥር ስር የሚኮንበት 
ጊዜ ነው፤ እኔ ውስጤ ሰዎችን መርዳትና መደገፍ ብፈልግም 
የመጀመሪያ ሕክምና እርዳታ ሥልጠናን ብወስድም እንደ 
ልቤ ባስፈለገኝ ሰዓት ከቤት ወጥቼ ሥራውን መሥራት ላይ  
ገደቦች ነበሩብኝ፤  ያም ቢሆን ግን በተገኘው አጋጣሚ አቅሜ 
የሚችለውን ያሕል አግዣለሁ" በማለት ይናገራሉ::

አቶ ዳዊት አዲስ አበባ ሲገቡም ለሀገሩ እንግዳ ቢሆኑም 
ለትምህርት በገቡበት ተፈሪ መኮንን (እንጦጦ አጠቃላይ) 
ያንን ያደጉበትን የበጎ አድራጎት ሥራ ለመቀጠል አላመነቱም፤ 
በዚህም ወዲያውኑ ወደቀይ መስቀል ክበብ ወስጥ በመቀላቀል 
ከትምህርታቸው ጎን ለጎን ሥራቸውንም መሥራት ቀጠሉ::

"…..አዲስ አበባ ከገባሁ በኋላ በተቀላቀልኩት የቀይ 
መስቀል ማኅበር ውስጥ እሳተፋለሁ በተለያዩ ሕዝብ 
በሚበዛባቸው ሃይማኖታዊና ሌሎች ክብረ በዓላት ላይ 
የስፖርታዊ ውድድሮች አካባቢ የመኪና ውድድር ሲኖር 
የመጀመሪያ የሕክምና እርዳታን እየሰጠን ተሳትፎን አድርገናል" 
በማለት በማኅበሩ ውስጥ ስለነበራቸው ተሳትፎ ይናገራሉ:: 

ከዛም ባሻገር አቶ ዳዊትና ጓደኞቻቸው በትምህርት 

ቤታቸውና ከትምህርት ቤት ውጪ ለአቻዎቻቸው 
በኤች አይ ቪ፤ በሥነ ተዋልዶና ወጣትነትን ተከትለው 
ስለሚመጡ ለውጦች ለትምህርት ቤቱ ማኅበረሰብና 
ለተለያዩ የኅብረተሰብ ከፍሎች በማስተማርና የግንዛቤ 
ማስጨበጫ ሥራዎችን በመሥራት ይካፈሉ የነበረ 
ሲሆን ከዛም በላይ ደግሞ በ1983 ዓ.ም ሀገሪቱ ላይ 
አጋጥሞ የነበረውን የሥርዓት ለውጥ ተከትሎ የተፈጠሩ 
አንዳንድ ችግሮቸ ላይ በመገኘትና የመጀመሪያ የሕክምና 
እርዳታ እንዲሰጥ በማድረግ ከአምቡላንሶች ጋር 
አብሮ በመሄድ በርካታ ተግባራትን ስለማከናወናቸው 
ይናገራሉ::

በሌላ በኩልም በከተማዋ ባሉ እንደ የካቲት 12 
ዳግማዊ ምኒሊክ ጥቁር አንበሳና ሌሎች ሆስፒታሎች 
ላይ እየተመደቡ በድንገተኛ የሕክምና መስጫ ክፍል 
ውስጥ ያለውን ሥራ እየሠሩ ባለሙያዎችንም በበጎ 
ፍቃድ እንዲያግዙ ይመደቡም እንደነበር ያስታውሳሉ::

በወቅቱ በመንግሥት ለውጥ ምክንያት የተፈናቀሉ 
ሰዎች ባሉበት ጃንሜዳ አካባቢ ተመድበው ብዙ 
የመጀመሪያ ሕክምን እርዳታዎችን መስጠታቸውን 
የሚናገሩት አቶ ዳዊት በሥራውም ብዙዎች ሲጠቀሙ 
ያዩ ስለነበር እጅግ ይደሰቱ እንደነበር ያብራራሉ::

አቶ ዳዊት በቀይ መስቀል ውስጥ የነበራቸው የበጎ 
ፍቃድ አገልግሎት ኅብረተሰብን ከማገልገል ባሻገር 
ማኅበሩንም በመሪነት ያገለግሉ እንደነበር አስታውሰው 
ይህ ሁኔታ ደግሞ ኃላፊነታቸውን ከሌሎች ላቅ 
ሲያደርገው በትምህርታቸውም ላይ መጠነኛ ተፅዕኖን 
ማሳደሩ አልቀረም::

"…….በወቅቱ አባቴ የጤና ችግር የነበረበት በመሆኑ 
ወደ ተለያዩ የሕክምና ማዕከላት ለሕክምና ይመላለስ 
ነበር:: አልጋ ይዞም ይተኛ ነበር፤ እኔም የመጀመሪያ 
ሕክምና እርዳታ ለመስጠት የሚያስችለውን ሥልጠና 
ወስጄ የተሰጠኝ መታወቂያ ስለነበር ሆስፒታሎች 
ውስጥ እንደልቤ ተንቀሳቅሼ አባቴን ለማስታመም 
አልቸገርም ነበር፤ አባቴንም የእውቀቴን ያህል እረዳው 
ስለነበር  ቤተሰቦቼ ባይደግፉኝም እንኳን ተፅዕኖን ግን 
አላደረሱብኝም" ይላሉ::

በሌላ በኩል አቶ ዳዊት ዓመለ ሸጋና 
ለትምህርታቸው ታማኝ የነበሩ ስለሆኑ ቤተሰብ ያን 

የሕይወት ገጽታ
ማህበራዊ  

          አዲስ ዘመን   እሁድ ሰኔ 23 ቀን 2016 ዓ.ም

ያህል በስጋት ዓይን አይመለከታቸውም ነበር፤ የት ሄዶ 
ይሆን ብለውም አይሰጉም፤ ምክንያቱም አቶ ዳዊት 
ትምህርት ቤት ከዛ በትርፍ ጊዜያቸው ደግሞ የበጎ 
ፈቃድ አገልግሎታቸው ላይ ስለሚሆኑ ነው:: ቤተሰቡ 
በዚህን ያህል የሚያምናቸው አቶ ዳዊት በአካባቢያቸው 
ነዋሪዎችም የተፈለጉ የተወደዱ እንዲሁም የተመረቁ 
ነበሩ፤ ምክንያቱ ደግሞ ሰፈር ውስጥ ሰዎች ሲታመሙ 
በመጀመሪያ  የሕክምና እርዳታ ያግዙ ስለነበር ብሎም 
አምቡላንስ በሚያስፈልግበት ወቅት በቂ መረጃን ይዘው 
በፍጥነት አምቡላንስ ወደአካባቢው እንዲደርስ ያደርጉ 
ስለነበር ነው::

የሁለተኛ ደረጃ ተማሪ ሳሉ ከአዋዋላቸውም ተነስተው 
ለሕክምና ሥራ ልዩ ፍቅር እንደነበራቸው የሚናገሩት 
አቶ ዳዊት ነገር ግን አጋጣሚው ስላልተመቻቸ እሳቸው 
ሐኪም መሆን አልቻሉም:: ነገር ግን ታላቅ ወንድማቸው 
የሕክምና ባለሙያ ሆነዋል:: እሳቸው ደግሞ ራሳቸውን 
የሚያስተዳድሩት በኮንስትራከሸን ዘርፍ ኮንትራክተር 
ሆነው ስለመሆኑም ይናገራሉ:: 

ለ 98 ጊዜ ደም መለገስ
የሰው ልጅ በተለያየ ምክንያት ታሞ አልያም አደጋ 

አጋጥሞት እናት በወሊድ ላይ ሳለች ደሟ ፈሶ አልቆ ደም 
ሊያስፈልጋት ይችላል:: ይህ ደም ደግሞ የሚገኘው እንደነ 
አቶ ዳዊት ያሉ ለሌሎች መኖርን ካስቀደሙ ደጋጎች 
ነው:: ደም መለገስ ምናልባትም ለለጋሹ ምንም ላይሆን 
ቢችልም ያ ደም አስፈልጎት ለሚጠባበቀው ሕመምተኛና 
ቤተሰቡ ግን የከበረ ውድ ስጦታ ነው:: 

አቶ ዳዊትም ይህንን የከበረና ውድ የሕይወት ስጦታ 
ላለፉት 33 ዓመታት 98 ጊዜ ደማቸውን አስቀድተው 
በመለገስ መልካም ሥራን አቆይተዋል:: አዎ ይህ ሥራቸው 
ምንም እንኳን ለእሳቸው ተራና ቀላል ሊደረግ የሚችል 
ነገር ቢመስልም ይህንን ደም አግኝተው ለተፈወሱ ሰዎች 
ግን የሕይወት ዘመን ስጦታ ሆኖ በልባቸው ይቀመጣል::

"…….ደም መለገስ የጀመርኩት በ1983 ዓ.ም ነው::  
በወቅቱ በቀይ መስቀል ማኅበር ታቅፌ በየሆስፒታሉ 
ስሄድ ደም አስፈልጓቸው በደም እጦት ምክንያት ብዙ 
ሰዎች በሞትና በሕይወት መካከል ሲገቡ ቤተሰብ ሲያዝን 
ሲጨነቅ ማየቴ ከምሰጠው የበጎ ፈቃድ አገልግሎት 
በተጨማሪ ደም መለገስ ብጀምር የብዙዎችን ሕይወት 
ማትረፍ እችላለሁ ብዬ ነው እንግዲህ ወደ ደም ልገሳ 
የገባሁት" ይላሉ::

ከዛ ጊዜ ጀምሮ በቀጠለው ደም የመለገስ ሥራቸው 
33 ዓመታትን ማስቆጠር ችለዋል:: በዚህም ለ 98 ጊዜ 
ደም መለገስ ችለዋል:: በዓመት ቢያንስ ሦስት ጊዜ 
ደም መለገስ የማይተውት የሕይወት ቃል ኪዳናቸው 
ስለመሆኑም ነው የሚናገሩት::

የበጎ ፈቃድ ሥራ በምድር የሚያስደስት በሰማይ 
ደግሞ ትልቅ ዋጋ የሚያሰጥ የበረከት ሥራ ነው:: ይህም 
ቢሆን ግን ማንም ተነስቼ በጎ ፈቃደኛ እሆናለሁ ቢል 
ላይሳካለት ይችላል:: አንዳንድ ጊዜ መሰጠትንም ጭምር 
የሚፈልግ ነው:: ነገር ግን ሰው አጠገቡ ላለው ለጎረቤቱ፤ 
ለእህት ለወንድሙ በጎ ከሆነ ያለውን ካካፈለ በኃዘን 
በደስታው ጊዜ አብሮ ከሆነ በጠቅላላው ለሰው ችግር 
ሳይሆን መፍትሔ መሆን ከተቻለ ያ ከምንም የላቀ በጎነት 
ነው ለእኔ ይላሉ::

"……የበጎ ፈቃድ አገልግሎት ደም መለገስ ብቻ 
ላይሆን ይችላል ነገር ግን ሁሉም አቅሙ የሚችለውን 
በእውቀቱ በጊዜው በጉልበቱ መሳተፍ ይችላል:: እኔ 
ለምሳሌ ለረጅም ዓመታት ብዙ ጊዜ ደም በመለገሴ 
እታወቅ ይሆናል እንጂ ሌሎች በጎ ተግባራትን ግን 
አልፈጽምም ማለት አይደለም ለምሳሌ የተቸገሩ ሰዎችን 
በአቅሜ አግዛለሁ፤ አካባቢዬ ላይ ባሉ የልማት ሥራዎች 
ላይ ግንባር ቀደም ተሳታፊ ነኝ፤ ምክር ለሚያስፈልጋቸው 
በመምከርና በሌሎቹም በኩል በነቃ ሁኔታ እሳተፋለሁ " 
በማለት አገልግሎታቸውን ይናገራሉ:: 

ለሌሎች መትረፍ በጣም ደስ ይላል እኔ ለምሳሌ 
ይህንን ሁሉ ዓመት ለዚህን ያህል ብዙ ጊዜ ደም ስለግስ 
በእኔ ላይ የሆነ ምንም ነገር የለም፤ ነገር ግን እኔ በለገስኩት 
ደም የሰዎች ሕይወት ሲተርፍ በዓይኔ አይቻለሁ:: 
ቤተሰብ አዝኖ የነበረ ፊቱ ሲፈካ ተመልክቻለሁ ካሉ 

ከገጽ 6 የዞረ በኋላ በአካባቢዬ ላይ በማደርጋቸው ተሳትፎዎች 
ላይም ውጤታቸው መልሶ ሲከፍለኝ አይቻለሁ በማለት 
ይናገራሉ::

እኛ ዛሬ ለይ የምንሠራት ትንሿ መልካም ሥራ 
ብዙዎችን የምታፈራ ናት የሚሉት አቶ ዳዊት እሳቸው 
የሚሠሩት የበጎነት ሥራም ዛሬ ላይ ልጆቻቸውና 
ባለቤታቸው ላይ ተጋብቶ የበጎ አድራጎት ሥራውን 
በደስተኝነት እየሠሩ ስለመሆኑም ነው የሚናገሩት::

የበጎ አድራጎት ሥራ ለሁሉም
እንደ ሀገር የበጎነት ሃሳቡ ቢኖረንም ያንን ሃሳብ 

ወደተግባር ቀይሮ ውጤታማ መሆን ላይ ግን ሰፊ 
ችግሮች የሚስተዋሉብን ነን፤ ሰዎች ወደ በጎ አድራጎት 
ሥራ ወስጥ እንዳይገቡም ከፍተኛ የሆነ የግንዛቤ 
እጥረት እንዳለባቸውም እረዳለሁ በማለት የሚናገሩት 
አቶ ዳዊት እንደውም አሁን ከቅርብ ጊዜ ወዲህ ያለው 
ተሳትፎ አድጓል ለማለት የሚያስችል መሆኑንም ነው 
የሚያስረዱት :: 

    "……..አሁን ከላይ በበጎ ፈቃደኞች አማካይነት 
ብዙ ሰዎች ከድህነት እየወጡ ሕይወታቸው እየተለወጠ 
ይገኛል፤ ከዚህ አንጻር አሁን ሁሉንም ተደራሽ ለማድረግ 
ትንሽ የግንዛቤ ሥራ ብቻ ነው የሚጠይቀን" ይላሉ::

ወላጆች ልጆቻችንን በበጎ ሥነ ምግባር አንጸን 
ለማሳደግ ከምናደርገው ጥረት ጎን ለጎን ለሰው ማሰብን 
በጎ ሥራን ማስተማር በተገኘው አጋጣሚ ሁሉ ለበጎ 
ፍቃድ ሥራ የነቁና የተጉ አድርጎ ማሳደግ ሊሰመርበት 
የሚገባ ነገር መሆኑን የሚናገሩት አቶ ዳዊት የእምነት 
ተቋማትም ተከታዮቻቸውን በዚህ መልኩ እየቃኙ 
ቢያስተምሩ እውነት በሌላው ዓለም የምናየው የተቀናጀ 
የበጎ አድራጎት ሥራ ሀገራችን ላይም የማይሆንበት 
አንዳችም ምክንያት የለም በማለት ያስረዳሉ:: 

ገጠመኞች
በሕይወት ማዳን ሥራ ውስጥ ያለ ሰው ብዙ 

ነገሮች ይገጥሙታል እኔ ደግሞ ከልጅነት እስከእውቀት 
ያለፍኩበት ሂደት በመሆኑ ብዙ የሚያስተምሩ 
የሚያሳዝኑ ገጠመኞች አጋጥመውኝ ያውቃሉ:: ነገር ግን 
ከሁሉም በላይ የሚጎዳውና ልብ የሚሰብረው ገጠመኝ 
ሰዎች በአደጋ አልያም በሌላ ነገር ራሳቸውን ስተው 
አድናቸዋለሁ ብለን እየተሯሯጥን ከእጃችን ሲያመልጡ 
የሚሰማው ስሜት የማይረሳና ከፍተኛ ነው በማለት 
ይናገራሉ::

በአንጻሩ ደግሞ ምንም ረዳት የሌላቸውን ሰዎች 
በቤተሰብ አለመስማማት ምክንያት የተበተኑ ሕጻናትን 
ሰብስበን አግዘን በወቅቱ የሚያስፈልጋቸውን ነገር 
አግዣቸው ጥሩ ደረጃ ላይ የደረሱ ሰዎች መኖራቸው 
ደግሞ ያበረታኛል :: በተለይም መጀመሪያ ያሳደኩት ልጅ 
ተምሮ ተመርቆ መንግሥታዊ ባልሆነ ድርጅት ውስጥ 
እየሠራ ከፍ ብሎ ሳየው ደስታዬ ወደር ያጣል በማለት 
ይናገራሉ::

የወደፊት እቅድ
በበጎ ፍቃድ አገልግሎት ዙሪያ እግዚአብሔር በሰጠኝ 

ጉልበት የአገልግሎት ዘመን ሁሉ ለሌሎች በመትረፍ 
እንዲሁም ከታች ላሉት ወጣቶች ምሳሌ በመሆን ብዙ 
ደጋጎችን ለማፍራት ጥረት አደርጋለሁ ሕልሜም ነው:: 
ከተቻለ ደግሞ ልጆቼን ቤተሰቤን በዙሪያዬ ያሉትን 
በሙሉ አሰባስቤ ለሌሎች የምንደርስበትን መንገድ 
ባመቻች በጣም ደስ ይለኛል::

የቤተሰብ ሁኔታ 
አቶ ዳዊት ባለትዳርና የልጆች አባት ናቸው:: ለዚህ 

የበጎ ተግባር ሥራቸው ደግሞ ባለቤታቸው ትልቅ ሚና 
እንዳላቸው ይናገራሉ ::  " …..እሷ በሥራዬ በጣም 
ደስተኛ ናት እኔንም ታነሳሳኛለች ትደግፈኛለች በሌላ 
በኩል ደግሞ እሷም በምትችለው መጠን ሁሉ የተቸገሩ 
ወገኖችን በመርዳት ብዙ ለውጥ አምጥታለች" በማለት 
ያብራራሉ::

መልዕክት
አንድ ሰው ወደበጎ ፈቃድ አገልግሎት ወስጥ ሲመጣ 

አልጋ በአልጋ የሆነ ነገር መጠበቅ አይገባም::  ነገር ግን 
ያሉትን ችግሮች ተቋቁሞ ለሌሎች በጎ ነገርን አደርጋለሁ 
ብሎ መነሳቱ በራሱ ትልቅ እርምጃ ነው:: ስለሆነም በጎ 
ለማድረግ ዛሬውኑ መነሳትና ወደ ተግባር መግባት 
ይገባል በማለት መልዕክታቸውን ያስተላልፋሉ::    

ለ33 ዓመታት 98 ጊዜ...

የበጎ ፈቃድ ሥራ በምድር 
የሚያስደስት በሰማይ ደግሞ 

ትልቅ ዋጋ የሚያሰጥ የበረከት ሥራ 
ነው:: ይህም ቢሆን ግን ማንም 
ተነስቼ በጎ ፈቃደኛ እሆናለሁ ቢል 
ላይሳካለት ይችላል:: አንዳንድ ጊዜ 
መሰጠትንም ጭምር የሚፈልግ ነው



ዳግም ከበደ 
            

ኢትዮጵያ የበርካታ እሴቶች መገኛ ነች። ከ80 
በላይ የሆኑ ብሔር ብሔረሰቦች በአንድነት 

የሚኖሩባት ይህቺ አገር  በተፈጥሮ፣ በታሪክ፣ 
በባሕልና በልዩ ልዩ እሴቶች ባለቤትነት  ትታወቃለች። 
ከእነዚህ አያሌ ሀብቶቿ ውስጥ ባሕላዊ ምግቦቿ 
ተጠቃሽ ናቸው። የተለያዩ የማኅበረሰብ ክፍሎች 
ባላቸው ልዩ የምግብ አዘገጃጀት ይታወቃሉ። 
ይህም ሀገሪቱን በዓለማችን ላይ ከሚገኙ ተወዳጅ 
ምግቦችና የአዘገጃጀት ሥርዓት ካላቸው ውስጥ 
ቀዳሚው ያደርጋታል። ይሁን እንጂ ባለው የምግብ 
አዘገጃጀት መጠንና ተወዳጅነት ልክ በዓለም ላይ 
ከጥቂቶቹ ምግቦች በስተቀር መታወቅ አልቻሉም፤ 
በሀገሪቱ ዘመናዊ ሆቴሎች ጭምር በስፋት የተለመዱ 
አይደሉም። ለዚህም ነው በማኅበረሰቡ ውስጥ ብቻ 
እንዲቀሩና በስፋት እንዳይተዋወቁ የሆነው። 

የዚህ ዋንኛ ምክንያት ተደርጎ የሚወሰደው 
ባሕላዊ የምግብ አዘገጃጀትን በሚገባ አጥንቶ 
መሰነድና ወደ ዘመናዊው ትምህርትና ሥልጠና ሂደት 
አለማካተት ነው። የዝግጅት ክፍላችንም ይህንን 
ተግዳሮት ለመፍታት እና ባሕላዊ ምግቦች ሳይበረዙ 
እሴታቸውን ጠብቀው የሚተዋወቁበትን መንገድ 
በተመለከተ እየተተገበሩ ስላሉ ሥራዎች ዳሰሳ አድርጎ 
ይዞ ቀርቧል:: 

የቱሪዝም ማሠልጠኛ ኢንስቲትዩት ምክትል 
ዋና ዳይሬክተር አቶ ይታሰብ ሥዩም ኢትዮጵያ 
ረጅም ታሪክ፣ የባሕል ብዝኃነት እና አስደናቂ 
የተፈጥሮ ሃብት ያላት ጥንታዊ ሀገር መሆኗንና ዓለም 
አቀፋዊ የቱሪዝም አቅም ያላቸው ልዩ ልዩ የቱሪዝም 
መዳረሻዎች ባለቤትም እንደሆነች ይናገራሉ። ይሁን 
እንጂ በሀገራችን የቱሪዝም መዳረሻዎች፣ ምርቶች እና 
አገልግሎቶች ላይ በቂ ሥራ ባለመሠራቱ ከቱሪዝም 
ዘርፉ የሚገባትን ጥቅም እያገኘች እንዳልሆነ 
ይጠቅሳሉ። 

በተለይ የብሔረሰቦች ባሕላዊ ምግቦች፣ የምግብ 
ጥሬ ዕቃ አያያዝና አጠቃቀም፣ የምግብ አቅርቦት 
ዝግጅትና ምርጫ፣ የምግብ አቀራረብና አመጋገብ፣ 
ለምግብ የሚሰጠው ትኩረትና ክብር የሀገራችን 
ውብ ባሕላዊ እሴቶች ቢሆንም በሚፈለገው 
ልክ ማስተዋወቅ አለመቻሉን አንስተዋል። 
የኢትዮጵያውያን ምግቦች ጣፋጭና ባሕላዊ 
መገለጫችን መሆናቸውን የሚያነሱት ምክትል ዋና 
ዳይሬክተሩ፤ ከዚህ ባሻገር በሀገሪቱ የተለያዩ ዓይነት 
ባሕላዊ መጠጦች ከምግቦቹ ጋር በተለይም በበዓላት 
ወቅት እንደሚዘጋጁና ይህም ልዩ የማኅበረሰቡ እሴት 
መሆኑን ያስረዳሉ።   

የሀገራችንን ባሕላዊ ምግብ አዘገጃጀት 
መሰነድ የቱሪዝም ማሠልጠኛ ኢንስቲትዩት 
ከሚያካሂዳቸው የምርምርና የማማከር ሥራዎች 
አንዱ ነው የሚሉት ምክትል ዋና ዳይሬክተሩ፤ ዋና 
ዓላማውም በሀገሪቷ የሚዘጋጁ ተወዳጅ ምግቦች 
ባሕላዊ እሴታቸው ሳይቀንስ በሰነድ ለማስቀመጥ፣ 
ለሆቴሎችና ሬስቶራንቶች የምግብ ዝርዝር /የሜኑ/ 
ግብዓትነት እንዲውሉ ለማድረግ፣ በቴክኒክና ሙያ 
ማሠልጠኛ ተቋማት ሥርዓተ ሥልጠና ውስጥ 
ለማካተት እንዲሁም ለምግብ ቱሪዝም እድገት ይረዳ 
ዘንድ ደረጃውን የጠበቀ እና ግልጽ የሆነ የምግብ 
አዘገጃጀት ሰነድ ለማዘጋጀት እንደሆነ ይናገራሉ። 
በመሆኑም በኢንስቲትዩቱ ምርምርና ማማከር 
እና ምግብና መጠጥ ትምህርት ክፍሎች እና ጉዳዩ 
ከሚመለከታቸው የክልል ባሕልና ቱሪዝም ቢሮዎች 
እንዲሁም ባለሙያዎች ጋር በመተባበር እየሠሩ 
መሆናቸውንና ይህን መሠረት በማድረግም ይፋዊ 
ሰነድ ማዘጋጀታቸውን ይገልፃሉ።

አቶ ጌታሁን ደሳለኝ በቱሪዝም ማሠልጠኛ 
ኢንስቲትዩት የምግብና መጠጥ ትምህርት 
ክፍል ኃላፊ ናቸው። እርሳቸው እንደሚሉት፤ 
የኢንስቲትዩት የጥናት፣ ምርምርና ማማከር ዘርፍ 
በዕቅድ ይዞ ከሚያከናውናቸው ተግባራት መካካል 
ይህ የባሕላዊ ምግቦች ጥናት አንዱ ነው። በዚህም 

ባህልና ቱሪዝም 
ኢኮኖሚ
  ገጽ 8    አዲስ ዘመን   እሁድ ሰኔ 23 ቀን 2016 ዓ.ም

ኢንስቲትዩቱ ባሕላዊ ምግቦችን ከማጥናት አኳያ

መሠረት ኢንስቲትዩቱ በሀገራችን ኢትዮጵያ 
በየክልሉ የሚዘጋጁ ተወዳጅ ባሕላዊ ምግቦችን 
የባሕል እሴታቸውን ሳይለቁ ደረጃውን የጠበቀና 
የተመጠነ የአዘገጃጀት ሰነድ (Recipe) እየሠራ ነው። 
ሰነዱም የሥራ እድል ፈጠራ እና የምግብ ዋስትናን 
ከማረጋገጥ አንፃር ከሚኖረው አስተዋፅዖ በተጨማሪ 
ለሆቴል ሙያ ማሠልጠኛ ተቋማቶች፣ ለሆቴሎች፣ 
ለሬስቶራንቶች እና የምግብ ቱሪዝምን እንደ አንድ 
የቱሪዝም ምርት ለሚያቀርቡ ለቱሪስት አገልግሎት 
ሰጪ ተቋማት እና ለዓለም አቀፍ ቱሪስቶች ጥቅም 
ላይ እንዲውል የታሰበ ነው::

‹‹ኢንስቲትዩቱ የኢትዮጵያ ባሕላዊ ምግቦችን 
እያጠናና እየሰነደ ለትውልድ ለማስተላለፍ ይሠራል›› 
የሚሉት ኃላፊው እስካሁን ድረስ ወደ አስር 
የሚደርሱ የባሕል ምግቦችን በሳይንሳዊ መንገድ 
ወደ ሥልጠና ሥርዓቱ መግባት እንዲችሉ መደረጉን 
ይናገራሉ። ባሳለፍነው ዓመት ከተጠኑት የብሔረሰብ 
ምግቦች ውስጥ በዘንድሮው አስራ አንደኛ የቱሪዝምና 
የሆስፒታሊቲ ሳምንት በዓውደ ርዕይ የቀረቡትን 
ጨምሮ  የሲዳማ፣ የስልጤ፣ የዳውሮ፣ የኮንሶ፣ 
የአፋር፣ የሐረሪ፣ የጋምቤላ (የአምስቱም ብሔረሰቦች)  
እንዲሁም የጋሞ ብሔረሰቦችን በማጥናት መሰነድ 
መቻሉን ይናገራሉ። 

የጥናቱ ዋና ዓላማ የብሔር ብሔረሰቦች 
ባሕላዊ ምግብ ጠብቆ ለትውልድ ማሻገር ብቻ 
እንዳልሆነ የሚናገሩት ኃላፊው፤ በትምህርትና 
ሥልጠና ካሪኩለም ውስጥ በማካተት ኢኮኖሚያዊ 
ጠቀሜታውንም ማስፋት እንደሆነ ይናገራሉ። 
በተለይ በምግብ ቱሪዝም የሚገኘውን አቅም 
ለማሳደግ ተቋሙ እያጠናቸው የሚገኙ ባሕላዊ 
ምግቦች ትልቅ ድርሻ እንደሚኖራቸው ያስረዳሉ። 
ከቅርብ ጊዜ ወዲህም ባለድርሻ አካላትን (ሆቴሎችና 
አገልግሎት ሰጪ ተቋማትን) በማሳተፍ ምግቦቹ 
ለተለያዩ የማኅበረሰብ ክፍሎች እንዲተዋወቁና 
በየእለት የምግብ ዝርዝር ውሰጥ እንዲካተቱ እየሠሩ 
መሆኑንም ይገልፃሉ።

በኢትዮጵያ በሚገኙ በርካታ ዓለም አቀፍ 
ሆቴሎች ላይ በብዛት የአውሮፓና የሌሎች ሀገራት 
ምግቦች ዝርዝር እንደሚበዛ የሚገልፁት አቶ 
ጌታሁን፤ ይህንን ልምድ ለመቀየርና የኢትዮጵያ ልዩ 
ልዩ የብሔረሰብ ምግቦች እንዲካተቱ ተቋማቸው 
ጥረት እያደረገ መሆኑን ይገልፃሉ። 

‹‹አብዛኛዎቹ ባሕላዊ ምግቦች አይታወቁም›› 
የሚሉት የትምህርት ክፍል ኃላፊው፤ ይህ የሆነበት 
ዋነኛ ምክንያት በሳይንሳዊ መንገድ ስለማይጠኑ፣ 
በትምህርትና ሥልጠና ሥርዓት ውስጥ ስለማይካተቱ 
መሆኑን ያስረዳሉ። ከዚህ የተነሳ ባሕላዊ 
ምግቦቹ በዚያው በራሱ በብሔረሰቡና በጥቂት 
አካባቢዎች ጥቅም ላይ ከመዋል ባሻገር ያለፈ 
ውጤት እንደሌላቸው ይናገራሉ። ይህንን እውነታ 

ለመቀየርም ማሠልጠኛ ኢንስቲትዩቱ የበኩሉን ድርሻ 
እየተወጣ መሆኑንም አብራርተዋል።

የምግብና መጠጥ ትምህርት ክፍል ኃላፊው 
እንደሚሉት ኢትዮጵያ ውብ የባሕል እሴቶች 
መካከል የብሔረሰቦች ምግብ አዘገጃጀት፣ የምግብ 
ጥሬ ዕቃ አዘገጃጀት አያያዝና አጠቃቀም፣ የምግብ 
ማቅረቢያዎች አሠራርና አመራረጥ፣ የምግብ 
አቀራረብና አመጋገብ፣ ለምግብና ገበታ የሚሰጠው 
ትኩረትና ክብር የተለየ በመሆኑ፤ ተዘጋጅተው 
የሚቀርቡ ምግቦች ጣፋጭና በኢትዮጵያዊ ባሕል 
አገላለጽ ጣት የሚያስቆረጥሙ ናቸው:: በሀገራችን 
ኢትዮጵያ ከምግብ ውጤቶች በተጨማሪ አልኮል 
ይዘት ያላቸውና ከአልኮል ነፃ የሆኑ ባሕላዊ መጠጦች 
በተለይም በበዓላት ወቅት ይዘጋጃሉ:: ይሁን እንጂ 
እነዚህ ባሕላዊ ምግብና መጠጦች በሚፈለገው መጠን 
ተጠንተው፣ ተሰንደውና ለቀሪው ዓለም ተዋውቀው 
በቱሪዝም ዘርፉ ላይ እንዲመጣ የሚታሰበው እድገት 
ላይ አስተዋጽፆ ማድረግ አልቻሉም።

‹‹አገራችን ኢትዮጵያ የዘመናት የታሪክ ባለቤት 
ናት›› የሚሉት የትምህርት ክፍል ኃላፊው፤ 
ሰፊ ውብና ድንቅ ባሕል ያላት እንዲሁም አይን 
የሚያማልሉ የተፈጥሮ ፀጋዎችን የታደለች በመሆኗ 
በአፍሪካ ብሎም በዓለም አቀፍ ደረጃ ለቱሪዝም 
እንቅስቃሴ እምቅ አቅም ያላት ብርቅ የቱሪዝም 
መዳረሻ ናት:: ይሁን እንጂ በቱሪዝም መዳረሻዎች፣ 
ምርቶችና አገልግሎቶች ላይ በቂ ሥራ ባለመሰራቱ 
ቱሪዝም ከሚያስገኘው ዘርፈ ብዙ ጠቀሜታዎች 
አንፃር አገራችን አመርቂ ጥቅም አላገኘችም:: ቱሪዝም 
እንደ ሀገር ውድድርን የሚጠይቅ በመሆኑ በየጊዜው 
ወቅቱን ያማከለ ሥራዎችን መሥራት ይጠይቃል:: 
ከእነዚህ ተግባራት አንዱ በቀሪው ዓለም የማይታወቁ 
ተወዳጅ ባሕላዊ ምግቦችን ማጥናት፣ መሰነድ፣ 
በምግብ ዝርዝር ውስጥ በማካተት እንዲሁም 
ማስተዋወቅ እንደሚያስፈልግ ይገልፃሉ።

መረጃዎች እንደሚያመለክቱት የቱሪዝም 
ማሠልጠኛ ኢንስቲትዩት በየዓመቱ ‹‹የቱሪዝምና 
ሆስፒታሊቲ ሳምንት›› ያከብራል። ይህንን ተከትሎ 
ዓውደ ርዕዮችና የክህሎት ውድድሮች ይካሄዳሉ። 
ዘንድሮም ይህንን ዝግጅት ለ11ኛ ጊዜ አካሂዶ 
ነበር። በዚህ መድረክ ላይ ከቀረቡ ሁነቶች መካከል 
የብሔር ብሔረሰቦችን ባሕላዊ ምግቦችና ተወዳጅ 
መጠጦች የሚያስተዋውቅ ዓውደ ርዕይ ይገኝበታል። 
በዓውደ ርዕይው ላይ የኢንስቲትዩቱ የጥናትና 
ምርምር ክፍል ቦታው ድረስ በመሄድ በሳይንሳዊ 
መንገድ ያጠናቸውና የሰነዳቸው የምግብ አይነቶች 
ለእይታ ቀርበው ነበር። ባሕላዊ ሥርዓቱን የጠበቀ 
እና የማኅበረሰቡን እሴት በትክክል ያሳየ እንዲሆን 
ደግሞ ከማኅበረሰቡ የተውጣጡ ባለሙያዎች 
መሳተፋቸውን አቶ ጌታሁን ደሳለኝ ገልፀዋል። 
ለትዕይንት ከቀረቡት ባሕላዊ ምግቦች ውስጥም 

ጥቂቶቹን እንደሚከተለው አቅርበውልናል።
የትምህርት ክፍል ኃላፊው እንደሚገልፁት 

በ11ኛው የቱሪዝምና ሆስፒታሊቲ ከቀረቡት የባሕል 
ምግቦች አንዱ የሐረሪ ብሔረሰብ ባሕላዊ ምግብ 
ነው። ኃላፊው ሲገልፁ በሐረሪ ክልል የሚገኙ 
ብሔረሰቦች ልዩ ልዩ የምግብ ምርቶችን ያዘጋጃሉ። 
በተለይም ሑልበት መረኽ (መረቅ)፣ ዱባ መረኽ፣ 
አኪል መረኽ እና እናይ ገበታ ጣፋጭና ተወዳጅ 
ምግቦች ናቸው። የሐረሪ ምግብ አሠራር ከ10ኛው-
16ኛው መቶ ክፍለ ዘመን የንግድ መስቀለኛ መንገድ 
ስለነበረች የዓረብ ነጋዴዎች እና የኢትዮጵያ ደጋማ 
ነዋሪዎች ቅይጥ መሆኑን ያነሳሉ። በተጨማሪም 
ለምግብ ማቅረቢያ ለአገልግሎት የሚውሉ እንደ 
ገበታ (የእንጨት ጎድጓዳ ሳህን) ያሉ ልዩ ልዩ ቁሳቁሶች 
መገለጫዎቿ መሆናቸውን ነግረውናል። ኢንስቲትዩቱ 
እነዚህን ዝርዝር ምግቦች አሠራራቸውን በጥልቀት 
ማጥናቱንና መሰነዱንም ነግረውናል።

ሌላኛው ኢንስቲትዩቱ ካጠናቸው ባሕላዊ 
ምግቦች መካከል የጋምቤላ ክልል ምግቦች 
ይገኙበታል። የትምህርት ክፍል ኃላፊው፤ በጋምቤላ 
ብሔራዊ ክልላዊ መንግሥት የኑዌር፣ የአኙዋክ፣ 
የኦፖ፣ የማጃንግ እና የኮሞ ብሔረሰቦች የሚገኙ 
ሲሆን፣ የአምስቱ ብሔረሰቦች ባሕላዊ ምግቦች 
እንዳላቸው ይገልፃሉ። ከእነርሱም መካከል የኑዌር 
ብሔረሰብ ባሕላዊ ምግቦችን ይጠቅሳሉ።  የኑዌር 
የአመጋገብ ባሕል በአብዛኛው በግብርና ምርቶች 
(በቆሎ እና ማሽላ) እና በእንስሳት ምርቶች (ሥጋ 
እና ወተት) ላይ የተመሠረተ መሆኑንም ከጥናታዊ 
ውጤታቸው ማግኘታቸውን ያስረዳሉ። በሀገሪቱ 
ውስጥ በተለያዩ ማኅበረሰብ ደረጃዎች የሚዘጋጁ 
ምግቦች መኖራቸውንም ይናገራሉ። ለምሳሌ 
‹‹ኞምክዋር›› የሚባል ባሕላዊ ምግብ የንጉሥ 
ምግብ ሲሆን በብዛት የሚቀርበው ለተመረጡ 
ግለሰቦች ወይም እንግዶች መሆኑንም ይገልፃሉ። 
ምግብ በሚመገቡበት ሰዓት የኑዌር ቤተሰብ 
አስኳል እንደሆኑ የሚታመኑ አባቶች መጀመሪያ፣ 
ከአባቶች ቀጥሎ ልጆችና እናት ደግሞ በመጨረሻ 
እንደሚመገቡና ይህም የባሕሉ አንዱ አካል መሆኑን 
ይገልፃሉ።

ከላይ የተዘረዘሩት በሁለቱ ክልሎች ውስጥ 
የሚገኙ የብሔረሰቦች ባሕላዊ ምግብና የአዘገጃጀት 
ሥርዓት ይሁኑ እንጂ ኢንስቲትዩቱ በርከት ያሉ 
ባሕላዊ ምግቦችን በሳይንሳዊ መንገድ እያጠና 
በየዓመቱ ያሳትማል። የዚህ ሳይንሳዊ ጥናት ዋና 
ዓላማም የማኅበረሰቡን ባሕል መጠበቅና ለትውልድ 
ማስተላለፍ ሲሆን፤ ከዚያ ባሻገር ወደ ንግድ ሥርዓቱ 
እንዲገቡ በትምህርትና ሥልጠና ውስጥ ማካተት 
ነው። ሆቴሎች እንዲሁም አገልግሎት ዘርፍ ላይ 
የሚሠሩ ባለድርሻዎችም ለመላው ኢትዮጵያውያን 
ብሎም በጉብኝት ወደ ሀገሪቱ ለሚገቡ ቱሪስቶች 
እንዲያስተዋውቁት መንገድ የሚከፍት ጭምር ነው። 

ሳምንቱን በታሪክ 
ስፖርት እና መዝናኛ

         አዲስ ዘመን  እሁድ ሰኔ 23 ቀን 2016 ዓ.ም

ዋለልኝ አየለ

የደርግ ሥርዓተ መንግሥት አመሠራረት በተለይም በዚህ 
ዓመት በሰፊው ተወርቶበታል:: ብሔራዊውን የኢትዮጵያ 
ቴሌቪዥን ጨምሮ ብዙ መገናኛ ብዙኃን የታሪክ ምሑራንን 
እና ፖለቲከኞችን እየጋበዙ ብዙ ትንታኔ አሰርተውበታል:: 
በተለይም በዚያ ዘመን በተሳታፊነትም ሆነ በነዋሪነት 
(በታዛቢነት) የነበሩ ትዝታቸውን እንዲያካፍሉ ተጋብዘዋል:: 
ይህ ሁሉ የሆነበት ምክንያት ዘንድሮ 50ኛ ዓመቱ ስለሆነ ነው:: 
ለዚህ ዘመናት የኖረው የኢትዮጵያ ንጉሣዊ ሥርዓት ከተገረሰሰ 
እነሆ ዘንድሮ 50ኛ ዓመት ሆነው:: የአብዮቱ የመጨረሻ ግብ 
የሆነው የደርግ መንግሥት ምሥረታ እነሆ በዚህ ሳምንት 50 
ዓመት ሆነው:: በዛሬው ሳምንቱን በታሪክ ዓምዳችን ከ50 
ዓመታት በፊት የነበረውን አብዮት እና የደርግን አመሠራረት 
እናያለን:: ከዚያ በፊት እንደተለመደው ሌሎች የዚህ ሳምንት 
ክስተቶችን በአጭር በአጭሩ እናስታውስ:: 

ከ29 ዓመታት በፊት በዚህ ሳምንት ሰኔ 19 ቀን 1987 ዓ.ም 
በአዲስ አበባ የወቅቱ የግብፁ ፕሬዚዳንት ሆስኒ ሙባረክ ላይ 
የግድያ ሙከራ ተደረገ:: ሙባረክ ወደ አዲስ አበባ የመጡት 
በወቅቱ ስያሜው የአፍሪካ አንድነት ድርጅት 31ኛውን መደበኛ 
የመሪዎች ጉባኤ ለመታደም ነበር:: በኢትዮጵያ ሰዓት አቆጣጠር 
ከጠዋቱ 2፡00 አካባቢ ቦሌ ዓለም አቀፍ አውሮፕላን ማረፊያ 
የደረሱት የግብፁ መሪ ከወቅቱ የኢትዮጵያ ፕሬዚዳንት አቶ 
መለስ ዜናዊ ጋር ፕሮቶኮላዊ አቀባበል ተደርጎላቸው ጥይት 
በማይበሳው ተሽከርካሪያቸው ወደ አፍሪካ አንድነት ድርጅት 
ጉዞ ተጀመረ:: 

ከቦሌ ዓለም አቀፍ አውሮፕላን ማረፊያ ገና 110 ሜትር 
ወጣ እንዳሉ ለረጅም ጊዜ ሁኔታውን ሲያጠና እና በዕለቱም 
ሲጠባበቅ የነበረው አሸባሪ ኃይል የግብፁ ፕሬዚዳንት ሆስኒ 
ሙባረክ ላይ ተኩስ ለመክፈት በተሽከርካሪ መንገዱን ዘጋ:: 
ይህኔ በኢትዮጵያ የፀጥታ ኃይሎች እንዲቆም ተጠየቀ:: ለሽብር 
የተዘጋጀ ነበርና አንድ የኢትዮጵያን የፀጥታ ኃይል ተኩሶ ጣለ:: 
ቀጥሎም እየተጠጋው ያለው የፕሬዚዳንት ሆስኒ ሙባረክ 
ተሽከርካሪ ላይ አከታትሎ ተኮሰ:: በዚያው ቅጽበት ግን 
አንደኛው አሸባሪ ያነጣጠረውን ሳይተኩስ ከኢትዮጵያ የፀጥታ 
ኃይል በተተኮሰ ጥይት ጭንቅላቱ ሲበተን ታየ:: ቀጥሎም 
ሌላኛው አሸባሪ አሁንም በኢትዮጵያ የፀጥታ ኃይል በተተኮሰ 
ጥይት የእግረኛው መንገድ ላይ ሲወድቅ ታየ:: የኢትዮጵያ 
የፀጥታ ኃይሎች ሙባረክ ላይ ምንም ጉዳት ሳይደርስ 
የአሸባሪዎቹን ዒላማ አከሸፉት:: ሙባረክም ወዲያውኑ በሠላም 
ወደ ሀገራቸው ሄደው፣ የኢትዮጵያን መንግሥትና የፀጥታ 
ኃይል አመስግነው በሠላም መድረሳቸውን አሳወቁ:: ብዙ የሴራ 
ትንታኔዎች የተደረጉበት ሲሆን፤ እነሆ ያ ክስተት በተለያዩ 
አጋጣሚዎች ይታወሳል:: 

ከ79 ዓመታት በፊት በዚህ ሳምንት ሰኔ 19 ቀን 1937 ዓ.ም  
በጠቅላይ ሚኒስትር ራስ ቢትወደድ መኮንን እንዳልካቸው 
የተመራ የኢትዮጵያ የልዑካን ቡድን ሳንፍራንሲስኮ ከተማ 
ላይ፣ በሳንፍራንሲስኮ የጦር መታሰቢያና ኪነ ጥበብ ማዕከል 
ውስጥ የተባበሩት መንግሥታት ድርጅትን የቃል ኪዳን ሰነድ 
(የመመሥረቻ ስምምነት /ቻርተር) ፈረመ:: ቻርተሩ ከሚያዝያ 
17 ቀን 1937 ዓ.ም ጀምሮ ለሁለት ወራት ያህል ውይይት 
ሲደረግበት ከቆየ በኋላ ለመጨረሻ የፊርማ ስምምነት ክፍት 
ሆኖ ፊርማው የተጀመረው በዚሁ ቀን (ሰኔ 19 ቀን 1937 ዓ.ም) 
ነበር:: 

ከ100 ዓመታት በፊት በዚህ ሳምንት ሰኔ 20 ቀን 1916 
ዓ.ም ሁለገቡ አርቲስት ተስፋዬ ሳሕሉ (አባባ ተስፋዬ) 
ተወለዱ:: በልጆች ፕሮግራም የታወቁት እና ለልጆች ፕሮግራም 
አርዓያ የሆኑት አባባ ተስፋዬ፤ ከ59 ዓመታት በፊት ጥቅምት 
23 ቀን 1957 ዓ.ም የኢትዮጵያ ቴሌቪዥን ሲቋቋም የልጆች 
ጊዜ የተሰኝ ፕሮግራም እንዲኖር ሀሳቡን አቅርበው በማፀደቅ 
የራሳቸውን የአቀራረብ መንገድና የፈጠራ ችሎታ በመጠቀም 
ለመላው የኢትዮጵያ ሕዝብ ያስተዋወቃቸውን ዝግጅታቸውን 
ለ42 ዓመታት በአባትነት መርተዋል:: ፕሮግራማቸውን 
ሲጀምሩ ‹‹ጤና ይስጥልኝ ! … የዛሬ አበባዎች የነገ ፍሬዎች 
እንደምናችሁ ልጆች!›› እያሉ አቅርበዋል። በበርካቶች ዘንድ 
የሚታወስና የልጆች ፕሮግራም አርዓያ ሆኖ ቀጥሏል:: 

ከ88 ዓመታት በፊት በዚህ ሳምንት ሰኔ 20 ቀን 1928 
ዓ.ም  ኢትዮጵያውያን ወጣት አርበኞች የመሠረቱት ‹‹የጥቁር 
አንበሳ ጦር›› ነቀምት፣ ወለጋ አካባቢ ሰፍሮ በነበረው 
የፋሺስት ኢጣሊያ ጦር አየር ኃይል ላይ ጥቃት ከፍቶ በእሳት 
አወደመው። የጥቁር አንበሳ ጦር በፋሽስት ጣሊያን ወረራ 
ወቅት በአርበኝነት የተሳተፉ የሆለታ ገነት ጦር ምሩቃን 
እና በውጭ የተማሩ ጥቂት ኢትዮጵያውያን የመሠረቱት 
ፀረ ፋሽስት እንቅስቃሴ ነው። በጣሊያን ላይ ዘመናዊ የጦር 
ውጊያ በማሳየት ብቻ ሳይሆን በጥንታዊ መንገድ ለሚዋጋው 
የኢትዮጵያ ገበሬ አርበኛ ዘመናዊ የውጊያ ስልትን በማስተማር 
የጥቁር አንበሳ ጦር ያደረገው አስተዋፅዖ ቀላል አልነበረም። 

የደርግ አመሠራረት እና የአብዮቱ 50ኛ ዓመት

የሆለታ ገነት የጦር ትምህርት ቤት ፋሽስት ጣሊያን ከሀገራችን 
ተባሮ ንጉሠ ነገሥቱ ተመልሰው ከመጡ በኋላ በ1935 ዓ.ም 
እንደገና ተመሠረተ። የጦር ትምህርት ቤቱ በአፍሪካ አንጋፋው 
በዓለማችንም ከሁለተኛው ዓለም ጦርነት በፊት ከተመሠረቱ 
ጥቂት የጦር ትምህርት ቤቶች ውስጥ አንዱ ነው። 

ከ4 ዓመታት በፊት በዚህ ሳምንት ሰኔ 22 ቀን 2012 
ዓ.ም ምሽት 3፡00 አካባቢ የአርቲስት ሃጫሉ መገደል ተሰማ:: 
ከእናቱ ወይዘሮ ጉደቱ ሆራ እና ከአባቱ ከአቶ ሁንዴሳ ቦንሳ 
በ1978 ዓ.ም በአምቦ የተወለደው አርቲስት ሃጫሉ ሁንዴሳ፤ 
በሙዚቃዎቹም የኦሮሞን ትግል የሚገልጹ መልዕክቶችን 
ሲያስተላልፍ የኖረ ነው:: ሃጫሉ ከዘፈን ባሻገር ለኦሮሞ ሕዝብ 
መብትና ነፃነት በመታገሉ ለኦሮሞ ሕዝብ ዘፋኝ ብቻ ሳይሆን 
እንደ ታጋይ ይታያል:: አርቲስት ሃጫሉ ሁንዴሳ ባለትዳር እና 
የሁለት ልጆች አባት ሲሆን፤ ሰኔ 22 ቀን 2012 ዓ.ም ለብዙዎች 
ግልጽ ባልሆነ ምክንያት ተገሏል:: እነሆ ሥራዎቹና ታሪኩ 
ግን ሲታወስ ይኖራል:: የአርቲስት ሃጫሉን ድንገተኛ ግድያ 
ክስተቶች በተመለከተ ዝርዝሩ ሰኔ 25 ቀን 2015 ዓ.ም በታተመ 
አዲስ ዘመን ጋዜጣ ላይ ይገኛል:: 

ሰኔ 23 ቀን 1928 ዓ.ም ንጉሠ ነገሥት ግርማዊ ቀዳማዊ አፄ 
ኃይለሥላሴ የፋሺስት ኢጣሊያ ወረራን ለዓለም መንግሥታት 
ማህበር (League of Nations) ተወካዮች አሳወቁ:: ንጉሠ 
ነገሥቱ ጀኔቫ (ስዊዘርላንድ) በሚገኘው የመንግሥታቱ 
ማኅበር ተወካዮች ፊት ቀርበው የፋሽስት ወረራ የሀገራቸውን 
ሉዓላዊነት የደፈረ ተግባር እንደሆነ በአማርኛ ቋንቋ 
አስረድተዋል:: በወቅቱም ወደ ስብሰባ አዳራሹ ገብተው የነበሩ 
የኢጣሊያ ጋዜጠኞች የንጉሠ ነገሥቱን ንግግር በጩኸትና 
በጭብጨባ ለማቋረጥ ጥረት አድርገው ነበር:: ይህ የቀዳማዊ 
አጼ ኃይለሥላሴ ለመንግሥታቱ ማኅበር ማሳወቅ በኢትዮጵያ 
የዲፕሎማሲ ታሪክ ውስጥ በጉልህ ሲጠቀስ ይኖራል:: 

አሁን ወደ ደርግ አመሠራረት እና የአብዮቱ 50ኛ 
ዓመት ጉዳዮች እንሂድ 

ለሺህ ዘመናት የኖረውን ንጉሣዊ ሥርዓት፣ በተለይም 
ለግማሽ ክፍለ ዘመን የኖረውንና በኢትዮጵያ የመጨረሻ 
የሆነውን የቀዳማዊ አጼ ኃይለሥላሴ ንጉሣዊ ሥርዓት 
ያስወገደው ወታደራዊው ደርግ የተመሠረተው በዚህ ሳምንት 
ሰኔ 21 ቀን 1966 ዓ.ም ነው:: 

የታሪክ ባለሙያዎች ደርግ ቀዳማዊ አፄ ኃይለሥላሴን 
ያስወገደበትን መንገድ ‹‹አዝጋሚው መፈንቅለ መንግሥት›› 
ይሉታል:: ምክንያቱም አንድ ጊዜ አይደለም ያስወገዳቸው:: 
የደርግ ምሥረታ ራሱ አንድ ጊዜ አይደለም:: ሰኔ 21 ቀን በይፋ 
የተመሠረተበት ይሁን እንጂ ወታደሮቹ ሀሳቡን ከጠነሰሱትና 
የውስጥ ለውስጥ እንቅስቃሴውን ከጀመሩት ቆይተዋል::

ከታሪክ ባለሙያው ፕሮፌሰር ባሕሩ ዘውዴ ‹‹የኢትዮጵያ 
ታሪክ ከ1847-1983››፣ ከኮሎኔል መንግሥቱ ኃይለማርያም 
‹‹ትግላችን›› መጽሐፎች እና ከተለያዩ ድረ ገጾች ባገኘናቸው 
መረጃዎች ሰኔ 21 ቀን 1966 ዓ.ም የተመሠረተውን የደርግ 
መንግሥት ታሪክ እንዲህ እናስታውሳለን:: 

 ደርግ የሚለው ቃል ከግዕዝ የተወሰደ ሲሆን ትርጓሜውም 
ቡድን ወይንም ኮሚቴ ማለት ነው። ይህን ቃል ለመጀመሪያ 
ጊዜ ለሥርዓቱ መገለጫነት የተጠቀመው ግለሰብ ሻለቃ ናደው 

ዘካሪያስ ሲሆን ቀኑም፤ ሰኔ 21 ቀን 1966 ዓ.ም ነበር። 
በአዲስ አበባ ከተማ በሚገኘው የአራተኛ እግረኛ 

ክፍለ ጦር መምሪያ ከተለያዩ የአገሪቱ ክፍሎች የተውጣጡ 
መለዮ ለባሾች በየካቲት ወር ስለፈነዳው አብዮት ከሰኔ 19 
ጀምሮ ውይይት ማካሄድ ጀመሩ:: ደርግ በዝቅተኛ መኮንኖች 
(ከኮሎኔል ማዕረግ በታች የሆኑት ማለት ነው) ከተመሠረተ 
በኋላ በዚያው ቀን ሻለቃ መንግሥቱ ኃይለማርያም የደርግ 
ሊቀመንበር በመሆን ተመረጡ:: 

በ1953 ዓ.ም የተሞከረበትን መፈንቅለ መንግሥት 
ተከትሎ፤ የንጉሡ ሥርዓት የተለያዩ ጥገናዎችን ሲያደርግ 
ቢቆይም በ1966 ዓ.ም አብዮቱ ፈነዳ:: አብዮቱን የጀመረው 
የወታደሩ መደብ ሲሆን፤ ነገሌ እና ሲዳሞ ላይ ሰፍሮ የነበረው 
የምድር ጦር ሠራዊት አዛዥ መኮንኖቻቸውን ሲያግቱ 
ይጀምራል። ጉዳዩ በተለያዩ የኢትዮጵያ ክፍሎች በሚኖሩ 
የሠራዊቱ ክፍሎች ድጋፍን በማግኘቱ በወታደሩ መደብ 
ከመዛመቱም ባሻገር ወደ ተቀረው ዜጋም በመዝለል አብዮቱ 
ተቀጣጠለ:: አሁንም የንጉሡ መንግሥት ብዙ ጥገናዎችን 
እያደረገ ነው:: 

የዘውዱ መንግሥት አብዮቱን ለማርገብ የተለያዩ 
ለውጦችን አድርጓል:: ለምሳሌ አክሊሉ ሃብተወልድን አንስቶ 
እንዳልካቸው መኮንንን ጠቅላይ ሚኒስትር አድርጓል:: 
ለወታደሩ ልዩ ደመወዝ ጭማሪ አድርጓል፤ ሊተገበር የነበር 
የትምህርት ሥርዓት ማሻሻያ ለውጥን በተነሳበት ተቃውሞ 
ምክንያት አስቁሟል:: ሕገ መንግሥት ለማሻሻል ሞክሯል። ይሄ 
ሁሉ ግን የወታደሩን አዝጋሚ መፈንቅለ መንግሥት ማስቀረት 
አልቻለም:: 

ሰኔ 21 ቀን በአራተኛ ክፍለ ጦር የተመሠረተው ደርግ 
የቀድሞውን ባለሥልጣናት ማሰር ጀመረ:: ከሐምሌ 2 ቀን 
1966 ዓ.ም ጀምሮ እስረኞቹ ጋዜጣና ራዲዮ እንዳያስገቡ 
ተከለከሉ:: ጠያቂዎች እስረኞችን የሚጎበኙት በሳምንት አንድ 
ቀን ቅዳሜ ጧት ብቻ ነበር:: ከሐምሌ 9 ቀን 1966 ዓ.ም በኋላ 
እሥረኞች ከነበሩበት የጎፋ ሠፈር ወደ አራተኛ ክፍለ ጦር 
ተዛወሩ:: 

እንዲህ እንዲህ እያለ የቆየው ደርግ፤ መስከረም 2 
ቀን 1967 ዓ.ም ንጉሡን ገርስሶ መንግሥት መሆኑን በይፋ 
አወጀ:: አሁን ደርግ የሀገሪቱ መንግሥት ሆኗል:: ንጉሠ 
ነገሥቱ ከሥልጣን መውረዳቸውን፣ ሕገ መንግሥቱ መሻሩን፣ 
ፓርላማው መዘጋቱን አወጀ:: 

 አላግባብ የበለፀጉ፣ ፍርድ ያጎደሉ፣ አስተዳደር የበደሉ 
የተባሉ የቀድሞ የንጉሡ ባለሥልጣናት ሁሉ በጦር ፍርድ 
ቤት የሚዳኙ መሆኑን ደርግ በአዋጅ አስታወቀ:: በዚሁ 
ዕለት የንጉሡ የልጅ ልጅ እና የባሕር ኃይል አዛዥ የነበሩት 
ሪር አድሚራል እስክንድር ደስታ ተይዘው ከእሥረኞቹ ጋር 
ተቀላቀሉ:: እንዲህ እንዲህ እያለ ደርግ የታሳሪዎችን ቁጥር 
እያበዛው መጣ:: በመጨረሻም፤ ደርግን ክፉኛ ያስወቀሰው 
60 የጦር መኮንኖችንና ባለሥልጣናትን የረሸነበት ድርጊት 
ተፈጸመ:: 

ደርግ ሰኔ 21 ቀን 1966 ዓ.ም በአራተኛ ክፍለ ጦር 
በይፋ ተመሥርቶ፣ መስከረም 2 መንግሥት መሆኑን አውጆ፤ 
ሀገር ባስተዳደረበት ዘመን በጨካኝነት የተገለጸውን ያህል፤ 

የሀገር ዳር ድንበር በማስከበርና የውጭ ወራሪን አፈር ድሜ 
በማስበላት ይታወቃል:: ከዚህ በተጨማሪም የተለያዩ ታሪካዊ 
አዋጆችን አውጇል:: 

የካቲት 25 ቀን 1967 ዓ.ም  «የገጠር መሬት አዋጅ» እና 
ሐምሌ 19 ቀን 1967 ዓ.ም «የከተማ ቦታና ትርፍ ቤት አዋጅ» 
በመባል የሚታወቁት ሁለት አዋጆች ተጠቃሽ ናቸው። 

1966 ዓ.ም ተከትሎ የመጣው ለውጥ ቀደም ሲል 
የነበረውን የርስት ጉልት ግንኙነት በመሻር በመሬት ላይ አዲስ 
ምዕራፍ ከፍቷል:: የደርግ ሥርዓት ይከተል በነበረው የሶሻሊስት 
ርዕዮተ ዓለም በመመራት ኢኮኖሚውን የሚመሩትን ዋና ዋና 
ነገሮች ከግል ባለቤትነት ወደ ሕዝብ ባለቤትነት አሸጋግሯል:: 
መሬትም የገጠር መሬትን የሕዝብ ሀብት ለማድረግ በሚል 
አዋጅ ቁጥር 31/67 የሕዝብ ሀብት በሚል ታወጀ:: አዋጁም 
መሬት አይሸጥም አይለወጥም የሚለውን ጥብቅ የሆነና 
የመሬት ጉዳይን ከሌሎች ንብረቶች የሚለየውን ገደብ ይዞ ብቅ 
ብሎ ነበር::

የገጠር መሬትን የሕዝብ ለማድረግ በወጣው አዋጅ ቁጥር 
31/67 አንቀጽ 5 አንድ የመሬት ተጠቃሚ በይዞታ የያዘውን 
መብት መሸጥ፣ መለወጥ፣ በስጦታ ማስተላለፍ፣ በማስያዝ፣ 
በወለድ አግድ ወይም በሌላ ሁኔታ ማስተላለፍ እንደማይችል 
ገደብ ያስቀምጣል:: ደርግ፤ ንጉሣዊ ሥርዓቱን ከመገርሰሱ 
ባሻገር በእነዚህና በሌሎች አዋጆች ይታወሳል::

የአብዮቱን 50ኛ ዓመት አስመልክቶ የታሪክ ተመራማሪው 
ፕሮፌሰር ባሕሩ ዘውዴ ከኢትዮጵያ ቴሌቪዥን ጋር 
በነበራቸው ቆይታ እንደገለጹት፤ የአብዮቱ መነሻ ምክንያቶች 
ነባራዊ ሁኔታዎች እና ሥነ ልቦናዊ ሁኔታዎች ናቸው:: ነባራዊ 
ሁኔታዎች ማለት በንጉሣዊ ሥርዓቱ አገዛዝ ዘመን የነበሩት 
ኢ-ፍትሐዊ አሠራሮች ማለት ነው:: የጭሰኛና ባላባት ሥርዓት 
መኖሩ አንዱ ነው:: ‹‹መሬት ለአራሹ›› የሚለውን የተማሪዎች 
እንቅስቃሴ የፈጠረውም ይሄው አሠራር ነው:: አገዛዙም 
ፍጹም ንጉሣዊ ብቻ መሆኑ አብዮቱን ወለደ:: 

የሥነ ማኅበረሰብ ተመራማሪው የራስ ወርቅ አድማሴ 
(ዶ/ር) ‹‹አብዮት›› የሚለውን ቃል ሲያብራሩ፤ የግብርና 
አብዮት ነበር፣ የኢንዱስትሪ አብዮት ነበር፤ አብዮት ሲባል 
ለፖለቲካ እንዳልሆነ ገልጸው፤ የ1966ቱ አንድ የአብዮት 
አይነት እንደሆነ ይናገራሉ:: 

የአብዮቱ 50ኛ ዓመት ሲታወስ ዋናው ነገር ምን 
እንማር? የሚለው እንደሆነ ብዙዎች አስተያየት ሲሰጡበት 
ነበር:: የአስተያየቶች ይዘት ሲጠቃለል፤ የ1966 አብዮተኞች 
ለትምህርት ወደ ውጭ ሀገራት ሲሄዱ የሠለጠኑ ሀገራትን 
ተመለከቱ፤ ከሀገራቸው ሁኔታ ጋር ሲያነፃፅሩት ሰማይና ምድር 
ሆነባቸው:: ለውጡን ቢመኙትም ዳሩ ግን የሀገራቸውን ነባራዊ 
ሁኔታ ያላገናዘበ ነበርና ድንገተኛ ንቃት ሆነ:: ከአብዮቱ በኋላ 
የመጣው መንግሥትም የተፈለገውን ዴሞክራሲ ሳያስገኝ ቀረ:: 
በመሆኑም ከዚያ ስህተት በመማር ከእርስ በእርስ መጠላለፍና 
መጠፋፋት በመላቀቅ ወደ ሠላምና ዴሞክራሲ መሄድ 
እንደሚያስፈልግ ብዙዎች መክረዋል:: 

ወደ ታሪክ ትውስታችን ስንመለስ፤ የኢትዮጵያን ንጉሣዊ 
ሥርዓት ለማስወገድ የተጀመረው አብዮት እነሆ 50 ዓመት 
ሆነው! 

ደርግ ሰኔ 21 ቀን 1966 ዓ.ም ተመሠረተ

የዝነኞች ገጽ   
ስፖርት እና መዝናኛ

                     አዲስ ዘመን  እሁድ ሰኔ 23 ቀን 2016 ዓ.ም

ሙሉጌታ ብርሃኑ

ጊዜው 1940 ዓ.ም ነበር፤ የ12 ዓመቱ ወርቁ በቸርችል 
ጎዳና አድርጎ ከመንገዱ ዳር ወዲህና ወዲያ ሲል ድንገት 
አንዲት የቆመች መኪና ከዓይኑ ውስጥ ትገባለች:: ትንሹ 
ልጅም ጠጋ ብሎ መኪናዋን ይመለከታል:: ከተከፈተው 
የመኪናዋ መስኮት ውስጥም አንድ የተጠቀለለ ወረቀት አይቶ 
ብድግ ያደርገዋል:: የተጠቀለለውን ወረቀት ሲገልጠውም 
በውስጡ አንድ የማያውቀው ድቡልቡል ነገር አገኘ:: ይህ 
ነገር ምን ይሆን በማለት ለማወቅ ጓጓና በእጁ እንቢ ቢለው 
ጊዜ በድንጋይ መቀጥቀጥ ጀመረ:: ለመፍታት ሲታገለው ግን 
በእጁ የያዘው ቦምብ ፈንድቶ ሀገር ምድሩን አናወጠው:: 
አካባቢውን ባመሰው የፍንዳታው ድምፅ ሲሮጥ የመጣው 
ሰውም ትንሹን ልጅ አፈፍ አድርጎ ከሆስፒታል አደረሰው:: 
ሁለቱ እጆቹ ክፉኛ ተጎድተው ስለነበረ ሕይወቱን 
ለማትረፍ የግዴታ መቆረጥ እንዳለባቸው ሐኪሞቹ ተናሩ:: 
እጆቹም ተቆረጡ::  ሰዓሊ የመሆን ትልቅ ሕልም የነበረው 
እንቦቃቅላው ወርቁ የሚያሳሱ እጆቹ በቦንብ የእሳት 
ነበልባል ሳቢያ ድባቅ ተመቱ። ቤተሰቦቹም ጭምር በእርሱ 
ተስፋ ቆረጡ። ፈተናው መራራ የሕይወት ጽዋ ነበር። ይህ 
ልጅ  ሰዓሊ ለመሆን ይችላል ብሎ የሰናፍጭ ቅንጣት ታህል 
እንኳን ተስፋ ያደረገ አነበረም። እርሱ ግን ተዓምረኛ ሰዓሊ 
ሆነ:: የማይቻለውን ችሎ ተፈጥሮንም  አሸነፋት:: ገና በ12 
ዓመቱ ለመሸከም የማይቻለውን የተሸከመው ሰዓሊ ወርቁ 
ማሞ ዛሬ ላይ ትንግርተኛው የስዕል ሊቅ ለመባል በቅቷል:: 
የኑሮ ችንካር ቢያደቀውም በዕድሜም 90ዎቹን ለመያዝ 
ተቃርቧል::

 አርቲስት ወርቁ ማሞ በ1927 ዓ.ም በቡልጋ ከተማ 
ነበር የተወለደው:: ነገር ግን ገና ትንሽ ልጅ ሳለ አባቱ ወደ 
ጦርነት ዘመቻ በመሄዱ ከእናቱ ጋር አዲስ አበባ ገብተው 
መኖር ጀመሩ:: እንደማንኛውም ልጅ ሲቦርቅና በእጆቹም 
ሲጫወት ቆይቶ በድንገቴው የቦንብ ፍንዳታ የተመታውም 
ከዚህ በኋላ ነበር:: በድባቴ አዘቅት ውስጥ ተዘፍቆ ለመኖር 
ግን ልቡ አልፈቅድም:: በዚያን ወቅት በእርሱ ላይ ተስፋ 
ያልቆረጡ ምናልባትም እናቱና ውስጡ የሚንቀለቀለው 
ጥበብ ነበሩ:: እናቱ ማለት በራስ የመተማመን ጥጉ ናት:: 
በእጆቹ ሳቢያ የሐኪም ቤት ደጅ መርገጥ የዘወትር ሥራው 
ነበር:: ከዚህ መለስ ቤት ገብቶ ለማድረግ የሚፈልገው 
የመጀመሪያውን ነገር እርሳስ ለመጨበጥ እየታገሉ ከስዕል 
ፍቅር ጋር መፋጠጥ ነበር:: አንስቶ ለመሳል በሞከረ ቁጥር 
ሁሉ ከተቆረጡት እጆቹ መካከል እርሳሱ ወደ መሬት 
ይወድቅበታል:: ከአጠገቡ የማይጠፉት እናቱ ደግሞ 
ከመሬት እያነሱ ያስጨብጡታል:: ከልምዳቸው አንጻር 
ሀሳብ እየሰጡ እንዲህና እንዲያ ብታደርገው ይሉታል:: 
ደግሞ እየተንፈራፈረ ሲወድቅ እኔን እያሉ በማንሳት እጅ 
እንዳይሰጥ በብርታት ወኔ ያቆሙታል:: ወርቁ ልጅ ሳለ 
ጀምሮ የሥነ ስዕል ጥበብን አፍቅሮ እንዲኖር ያደረጉትም 
ወላጅ እናቱ ስለመሆናቸው ሁሌም ይናገራል። እናቱ 
የተዋጣላቸው ሰዓሊ ባይሆኑም በቤት ውስጥ ግን በብዙ 
መንገድ ጥበቡን የሚከውኑ ድንቅ ሴት ነበሩ። ወርቁ 
በዕድሜ 60ዎቹን እስኪይዝ ድረስ ሁሉ በሕይወት ነበሩና 
በእያንዳንዱ ሥራዎቹ ውስጥ አሻራቸው አለበት። የእናትነት 
ምስል ለወርቁ የተለየ ምስልና የሕይወት ጌጥ ነው።  “ያለ 
እናቴ የትም ለመድረስ አልችልም ነበር” ይለዋል ወርቁ:: 
ለዚህም ይመስላል ከምንጊዜም ምርጥ ሁለት ሥራዎቹ 
መካከል አንደኛው "እናቶች" የተሰኘው ስዕሉ ቀዳሚው 
ነው:: ሌላና ሁለተኛው ደግሞ "ተፈጥሮ" የሚለው ውብና 
ደማቅ የስዕል አበርክቶው ነው። ከእነዚህ በተለየ መንገድ 
አንድ ኢትዮጵያዊ ተመልክቶ በስሜት ንዝረት ሊገልጸው 
የሚችለው ሌላኛው ታላቅ ስዕሉ “ዓድዋ” ሲሆን ከሌሎቹ 
በተለየም በግዙፍ ሸራ ስሎ ለሀገሩ አበርክቶታል::

አንድ ቀን፤ ወደ አንድ ሰው በማምራት “ሰው ሠራሽና 
ባዕድ እጄን ይዤ ከምቸገር ወደ አዳሪ ትምህርት ቤት 
አስገቡኝ” ያላት ነገር የመግባት ዕድሉን አስገኘችለትና 
የሕይወቱን አቅጣጫ ቀየረችው:: ወደ ትምህርት ቤቱ ካቀና 
በኋላ ሰዓሊ የመሆን ሕልሙን ለማሳካት ምቹ ሆነለት:: 
በዚህ ሁሉ ፈተና ውስጥ አልፎ ድንቅ ሰዓሊ ለመሆን ከበቃ 
በኋላ ሁሌም የሚለው አንድ ነገር አለው፤ “እጅ ቢኖረኝ 
ኖሮ ምን ላደርግበት እንደምችል አላውቅም” ይላል:: የዛሬ 
አሥር ዓመት ገደማ በኢትዮጵያ ቴሌቪዥን ጣቢያ ቀርቦ 
ሲናገር “እጆቼን በማጣቴ ይገጥሙኝ የነበሩትን ችግሮች 
ተላምጄዋለሁ:: ፈተናም የሚሆንብኝ አይመስለኝም:: 
እንደ ልቤ እሠራለሁ፤ እንደልቤም እንቀሳቀሳለሁ:: ያኔ 
በእጆቼ የተጠቀምኩባቸው ነገሮች ቢኖሩ ምናልባትም 
ወንጭፍ ወርውሬ ይሆናል:: የገና በትር ይዤ እንደልቤ 
ሩርንም ለግቼ ይሆናል:: ምናልባትም ደግሞ ከፈረስ ላይ 

ትንግርተኛው ወርቁ ማሞ

ወጥቼ ጋማውን ይዤ ጋልቤም ይሆናል:: በጊዜውም 
እነዚህ ሁሉ ነገሮች ቀሩብኝ ብዬ ተስፋ በመቁረጥ አዲስ 
ነገር ከመልመድ መንገድ አልወጣሁም:: አንዳችም ነገር 
ሳይሰማኝ የምፈልገውን ለመሥራት አስችሎኛል” በማለት 
እጅ ቢኖረኝ ኖሮ ምናልባትም ለዚህ ደረጃ ሳልበቃ እቀርም 
ይሆናል፤ የሚል ሀሳቡን አካፍሎም ነበር:: የእርሱ ችግር 
ሁሌም ለሥራው ግብዓትና ለሥራ የሥራው የሚሆን ቦታ 
ማጣት ነበር:: ከ60 ዓመታት በላይ በስዕል ሥራ ውስጥ 
ሲቆይ የራሱ የሆነ ስቱዲዮ እንኳን አልነበረውም:: በዚህም 
ከውሃና አቧራው ጋር ሳይቀር ሲንከራተቱ ከጥቅም ውጭ 
የሆኑ የስዕል ሥራዎቹ ቀላል የሚባሉ አይደሉም:: 

በኢትዮጵያ የሥነ ስዕል ጥበብ ማኅደር ውስጥ 
አርቲስት ወርቁ ማሞ በሁለት ታላላቅ መስመሮች ላይ 
አርፏል። በሰዓሊነቱ ያበረከታቸው የስዕል ሀብቶቹ ከዘመን 
ዘመን ተሻግረው በየትውልዱ ሁሉ የሚበሩ ላምባ ናቸው። 
ጎን ለጎን ደግሞ ከመሥራት አልፎ ሠሪዎችንም የሚቀርጽ 
ታላቅ ቀራጺ ነው። ከቤተሰቦቹ አንስቶ እርሱን የተጠጉ 
ሁሉ የሥነ ስዕል ጠበበት ሆነዋል። ከግማሽ በላይ የሆነውን 
ዕድሜውን ያሳለፈው በመምህርነት ነው። አለ የሥነ ጥበብና 
ዲዛይን ትምህርት ቤት ረዥሙን የሥራ ዘመን ያሳለፈበት 
ስፍራ ነው:: ዕድሜው ገፍቶ በጡረታ እስከተገለለባት ዕለት 
ከዚያው ነበር:: በእነዚያ ሁሉ ዓመታት ውስጥ ያለውን 
ጥበብ ሁሉ ለተማሪዎቹ ሲያድል ቆይቷል። በጡረታ 
ከትምህርት ቤቱ ከወጣ በኋላም አሁንስ በቃኝ ብሎ እጁን 
አልሰጠም:: በቀጥታ ወደ አቢሲኒያ የሥነ ጥበብና የሙያ 
ማሠልጠኛ ትምህርት ቤት አቀና:: ሁለቱ ትምህርት ቤቶችን 
ጨምሮ በሥነ ጥበብ መምህርነት ከበርካቶች ደጅ ላይ 
ደርሷል። በገባባቸው ትምህርት ቤቶች ሁሉ ከእግሩ ስር 
ቁጭ ብለው ጥበብን በመቅሰም የራሱን ደቀመዝሙሮች 
የሚያፈራ ጉምቱ አስተማሪ ነበር። ለተማሪዎቹ ተቀኝቶ 
የሚቀርበው እንደ መምህር ብቻ ሳይሆን በአባታዊ 
የመንፈስ ትስስርም ጭምር ነበር። የቱንም አይነት ተማሪ 
ቢሆን፤ አይችልም ብሎ የሚንቀው አይገባውም ብሎ ችላ 
የሚለው የለም። ከእድሜው እየቀነሰ በትርፍ ሰዓትም 
እያስተማረ መድረስ ካለባቸው ደረጃ ላይ ያደርሳቸዋል። 
በሙሉ አካል ሆኖ ለመሥራት የሚያታክተውን ነገር እርሱ 
ግን በሁለት የተቆረጡ እጆቹ መሐከል ብሩሹን አሳርፎ ሌት 
ከንጋት በዚሁ ትግል ውስጥ ነው። በእነዚያ ሁሉ ዘመናት 
ውስጥ አስተምሮ በታላቅነት ሰገነት ላይ አስቀምጧቸዋል። 

እዚህ ጋር ግን አንድ ሳንደነቅበትና ሳናደቀው 
የማናልፈው ነገር ለማንሳት ይገባናል:: አንድ የ80 ዓመት 
አዛውንትን ስናስብስ የሚታይን ምስል እንዴት ያለ ይሆን? 

ያረጀ፣ የጃጃ ሸበቶ…በሰው አሊያም በከዘራ ምርኩዝ 
ተደግፎ የሚንቀሳቀስ ወይም ደግሞ ከወገቡ ጎብጦ፣ አይኖቹ 
ሞጭሙጨው፣ ጉልበቱም የከዳው፣ ሁሉን የተሳነው ዓይነት 
ምስል እንደሚከሰትልን እርግጥ ነው:: ይሁንና ሰዓሊና 
መምህሩ ወርቁ ማሞ ግን በሰማንያ ዓመቱ ቆሞ ሲስልና 
ሲያስተምር ነበር:: ሞት ካልሆነ በቀር እንዴትስ ሰዓሊ ጡረታ 
ይወጣል? ሰዓሊ ጡረታ አይወጣም:: በሙያው ውስጥ ያሉ 
ሰዓሊያን ችሎታቸውን የምንመዝንባቸው ሁለቱ መሠረታዊ 
ነጥቦች ሲኖሩ እነዚህም የንድፍ አወጣጥና የቀለም ማቅለም 
ጥበቦች ናቸው:: ሰዓሊያኑም ከአንዱ ይልቅ በሌላኛው 
ላይ በይበልጥ የተዋጣላቸው ሆነው ሊገኙ ይችላሉ:: 
ከሰዓሊ ወርቁ ፊት ቆሞ ሲስል ለሚመለከት አንድ የስዕል 
አዋቂ ከሁለቱ አንጻር በቀለም ማቅለም ችሎታው ይበልጥ 
ይደመማል:: ቀለሞቹን የሚያዋሕድበት የኬሚስትሪ ቀመሩ 
ሳያስደንቀው አያልፍም:: ዕድሜ ዘመኑን ሁሉ ያሳለፈው 
ጥሩውን በመሥራት፣ መጥፎውንም በማቅናት ነውና 
አንዲት የተለየች ባሕሪም አለችው:: በጥሩ የሚሠራው 
ሲያሞግስ ሌላኛውንም ወደ መንገዱ የሚያስገባው በቃላት 
አይደለም:: ምን ቢያጠፋ አንዱ በንዴትና በተግሣጽ ጩኸት 
አይቀርበውም:: ስህተቱን ከማሳየቱ በፊት እራሱኑ መስሎ 
ጠጋ በማለት በቀልድና በሳቅ እያዋዛ ጥቂት ያጫውተዋል:: 
ያ ሰው ከሁሉም ነገሮች ነፃ ሆኖ በነፃነት ለመቀበል ዝግጁ 
መሆኑን ሲያረጋግጥ ቀስ አድርጎ ያክመዋል:: ተማሪዎቹ 
የነበሩ ሁሉ አብዝተው የሚወዱት አንድም በዚሁ ባሕሪው 
ነበር:: ሰውን ብቻ ሳይሆን እራሱን ማከም ይችልበታል:: 
ይህን ሁሉ ዕድሜ በጤና ለመቆየትህ ምስጢሩ? ሲባል 
“መሥራቴ ነው፤ ሁሌም በሥራ ላይ መሆኔ ጉልበቴን 
ይጨምረዋል እንጂ አይቀንሰውም:: እኔም ከእናቴ ተምሬ 
ረዥም መንገድ በእግሬ መጓዝን አዘወትራለሁ” የሚል 
ነው ምላሹ:: ታዲያ ወርቁ ምን ቢናደድ እንኳ ንዴቱን 
የሚያበርደው ረዥም መንገድ በእግሩ በመንቀሳቀስ ነው::

ወርቁ ካለው ጥበብ አንጻር ቅንጣት ታህሏን እንኳን 
በኑሮው የታደለ አይደለም። በሕይወቱ ውስጥ ጉስቅልና 
አድፍጦ የኑሮ ኩታው በብዙ ወይቧል። የእርሱ ሀብትና 
እርካታው በዙሪያው ያሉ ሰዎችና አድናቂ ተከታዮች 
ናቸው። ሕይወት ለወርቁ ማሞ የምታነድ እሳት እንጂ 
የምታሞቅ ፀሐይ አልነበረችም። የስዕል ሕይወትም 
የማትገፋ ቁልል ተራራ ነበረች። ከጫፏ ላይ ለመድረስ 
ከስር መወጣጫዋን በከመረ ቁጥር ግማሽ ደርሳ እየተናደች 
ፍዳውን ታበላዋለች። እርሱ ግን ዳግም የፈረሰውን 
ለመገንባት ይነሳል እንጂ ከፈረሰው ጋር አብሮ የሚፈርስ 
አይደለም። የሕይወቱ የመጀመሪያ የአጋጣሚ ዱብዳ 

እጆቹን አሳጥቷት አለፈ። ወርቁ ፈተናውንም ትዕግስቱንም 
የእዮብን ያህል ለክቶ ሰጥቶታል። አንድ አልፎ ሁለተኛው 
ታላቅ ፈተና ድንገቴውን አደጋ አጋብሶ መጣበት። ጊዜው 
1970 ዓ.ም ወቅቱ ደግሞ የክረምት ነበር። ከሚኖርባት ቤት 
ውስጥ በርካታ የቤተሰቡ አባላት ነበሩበት። አንድ ቀን ግን 
ከባዱን የሕይወት ውርጅብኝ ያዘለው የዝናብ ዶፍ ወረደ። 
የቤቱን ጣራ ግርግዳ በጎርፍ አጥለቀለቀው። ከቤተሰቡ 
መሐል የሁለት ሕጻናቶችን ነብስ ቀጠፈ። ወርቁ በእርዳታ 
ጭምር ከውጭ ሀገራት የሰበሰባቸውን ልዩ ልዩ ቀለማትና 
የሚሠራባቸውን ቁሳቁሶች እያግበሰበሰ አጥረገረገበት። ብዙ 
ተስፋ ብዙ ሕልሙን አርግፎ ባዶውን ጨለማ አወረሰው።  
የሕይወት ክምሩ ተንዶ ከላዩ ላይ ተከመረ። ግን የማያልፉት 
የለም አለፈ። እከክን የሰጠ ጥፍርን አይነሳም ... ለረዥሙ 
መከራ ትልቁን ትዕግስት ሰጥቶታልና አቀርቅሮም ጥርሱን 
ነክሶ ሁለተኛውንም ፈተና አለፈው። በስተእርጅናው 
መጨረሻ ሁሉ ይህን ያነሳባቸው አጋጣሚዎች አያሌ 
ናቸው።

 የስዕል ጥበብ ሥራዎቹን በቁጥር ለማንሳት እጅጉን 
አዳጋችና አታካች ናቸው:: በመምህርነቱ ያበረከተውንም 
ሰፍሮ በቃላት ለማስቀመጥ ፈጽሞ የሚቻል አይደለም:: 
ለሀገሩ እንደደከመ በሀገሩ ምንስ ተደረገለት? ካልን ግን 
የሚያስተዛዝብ ነው:: ይሁንና ለኑሮው ባይሆንም ለሥራዎቹ 
ያገኛቸው ጥቂት ነገሮች ነበሩ:: በ1994 ዓ.ም በስዕልና 
በቅርጻ ቅርጽ ጥበብ የሕይወት ዘመን ተሸላሚ ለመሆን 
ችሏል:: ከመድረኩ ፊት ወጥቶም ከወቅቱ ፕሬዚዳንት 
ግርማ ወ/ጊዮርጊስ እጅ ሽልማቱን ተቀብሏል:: በሌላ ጊዜም 
ካፒታል ሆቴል ሲያዘጋጀው በነበረው ዝግጅቱ በስዕሉ ዘርፍ 
ላበረከተው ትልቅ አስተዋፅዖ ወርቁን የሕይወት ዘመን 
ተሸላሚው አድርጎ ሸልሞትም ነበር:: ጥቅምት 8 ቀን 2008 
ዓ.ም ወርቁ ማሞ በብሔራዊ ቲያትር አዳራሽ ውስጥ ተገኝቶ 
በክብር ተሞሽሮም ነበር። ምክንያቱ ደግሞ እስከዚያች 
ጊዜ ድረስ ላበረከታቸው ሥራዎቹ ምስጋናን ለመቸር  
ታስቦ ነበር። በዕለቱም በተለያዩ ጊዜያት ተማሪዎቹ የነበሩ 
ታላላቅ ሰዓሊያንና የቅርቡ የነበሩ ሁሉ በቃላት ለመግለጽ 
እስኪያዳግታቸው ድረስ ተናግረውለታል። ወርቁ በአለ 
የሥነጥበብ ትምህርት ቤት ውስጥ  ካስተማራቸው  ሊህቃን 
መካከል አንደኛው አንጋፋው ሰዓሊ እሸቱ ጥሩነህ ነበር። 
የዚያን ዕለትም "ወርቁ በጥበብ ዓለም ውስጥ በጀግንነት 
የተፈጠረ አንድና ብቸኛ ሰው ነው" ሲል ነበር የገለጸው። 
ከበርካቶቹ ዘንድ የሚቸረው ክብርና የተለየ አድናቆት 
ግን ለብዙ ጊዜያት ከውስጡ አንድ ጥያቄን እንዳጨረበት 
ቆይቷል። መጽናኛዬ የሆነውን ይህን ሁሉ አድናቆት ሰዎች 
የሚሰጡኝ ስለምን ይሆን?...አካል ጉዳተኛ ስለሆንኩ 
አዝነው ወይንስ የምር በሥራዎቼ ተደንቀው? የሚል 
ነበር። እናም ከረዥም ጊዜያት በኋላ ምላሽ አገኘለት። 
አካል ጉዳቱ ለእርሱ ትልቁ ፈተና አልነበረም። ይልቅስ 
ከዚያ የገዙፉና በዙሪያው እንደ ጅብራ ተገትረው ያሉ ብዙ 
አሳሮች እንዳሉም ድንቅ ሰዓሊ መሆኑን አመነ። የአድናቆቱ 
ምንጭም አካል ጉዳቱ ከወለደው አዘኔታ ሳይሆን ችሎታው 
ከፈጠረው የስዕል ጥበብ መሆኑን ግን ተረዳ።

አርቲስት ወርቁ ማሞ ዛሬ በዕድሜ 90 ሊደፍን 
ተቃርቧል። ከእነዚህ መሐከልም ከሰባ በላይ የሆኑትን 
ያሳለፈው በስዕልና በመምህርነቱ ነው። ሲወድቅ ሲነሳ 
የሠራቸው የስዕል ሥራዎቹ ቁጥር ስፍር የላቸውም። 
ግን ደግሞ ገቢ ለማግኘት ሲል ለገበያ አያወጣቸውም 
ነበርና ያቺ ጠመዝማዛ የኑሮ ዱላ እስከዛሬም ድረስ 
አልተቃናችለትም። በእርሱ ቦታ ይበልጥ ሸብታ ጎብጣለች። 
መንፈሱ ብርቱው ወርቁ ግን በበርካታ ልጆችና የልጅ ልጆች 
ተከቦ እየተመለከታቸው አለ። በዚያ ቤተሰብ ውስጥ ከስዕል 
ሸራ ፊት ቆሞ ብሩሹን በእጁ የማይጨብጥ የለም። ገና 
ተወልደው በሁለት እግር ለመቆም እንኳን ሳይችሉ በፊት 
የሚቀላቸው ነገር የአባታቸውን የስዕል ብሩሽ ማንሳት 
ነበር:: ልጆቹ በተጠየቁ ቁጥር "እኛ ቤት ስዕል የማትስለው 
ውሻችን ብቻ ናት" ይላሉ። ለወርቁ ማሞ ከዚህ በላይ ምንስ 
ሀብት ይኖርና...መጀመሪያውኑ የትውልዱን የሥነ ስዕል 
ጥበብ ለመሥራት እንጂ የራሱን ሕይወት ለመሥራት የመጣ 
ሰው አነበረም። ጥበብን ከእናቱ ተቀበለ፤ መልሶም ለልጆቹ 
ሁሉ አወረሰው። ለራሱ ሳይኖርም ሌሎችን አኖረበት። 
በሥራዎቹ ሁሉ አዋቂም ታዋቂም ነበር፤ ሕይወትና ኑሮው 
ግን ከአፍ እስከ ገደፍ አስጨናቂ ነበር:: ተረሳሁኝ ብሎ ግን 
አያውቅም:: አካል እንጂ ስሜትና መንፈስ አያረጅም ካሉ 
ማሳያው ወርቁ ማሞ ነው:: ከራስ ቆርሶና አሳንሶ ለተሰጡለት 
ጥበብ ለማድላትም ሰውኛን ገፎ ወርቁ ማሞን መሆን ያሻል:: 
አሁንም ረዥም እድሜ፣ አሁንም ትልቅ ጥበብ… ትዕንግርቱ 
ብዙ ነው ተዓምሩም ይቀጥላል::

ሰዓሊ ወርቁ ማሞ 

ዓለም አቀፍ
አዲስ ዘመን   እሁድ ሰኔ 23 ቀን 2016 ዓ.ም        

የኦካላሆማ ግዛት የመጽሐፍ ቅዱስ ትምህርት 
በመንግሥት ትምህርት ቤቶች እንዲሠጥ አዘዘች

Hence, bidders are invited to participate in the supply of the above stated items.
1. Interested and eligible bidders may collect the bidding document during office hours (Monday to 

Friday) from 8:00 am-12:00 pm and from 1:00 pm-5:00 pm and Saturday from 8:00 am-12:00 
pm commencing from June 24, 2024, to July 4, 2024 for ten consecutive working day and the bid 
opening date on July 5, 2024 at 3:00 AM and 5:00 AM respectively for Lot 1 and Lot2 at Office 
of Facility and supply management Olympia square road to Bambis 1st floor new building next to 
Hijra Bank head office building.

2. A complete set of bidding document in English may be purchased by interested bidders upon 

Invitation to Local Competitive Bid
Date: 21/06/2024
Bid Name: Supply of Vehicles 
Hijra Bank S.C would like to invite potential suppliers to submit a sealed bid 
for supply of different models of vehicles and Desk Top Computer whose 
specifications are detailed in the Bidding Document.

S.
N

Lot Description Qty Bid 
Closing 
Date and 
Time

Bid 
Opening 
Date and 
Time

Amount of 
Bid 
Security

Specification 
and Quantity

1 Lot 1 Double cabin 
Pick-up

5 July 4 , 
2024, at 
5:00 P.M

July 5, 
2024, at 
3:00 A.M

500,000.00 As specified 
in the bid 
document

2 Lot1 Van
Vehicle
(Hard top)

1 July 4 , 
2024, at 
5:00 P.M

July 5, 
2024, at 
3:00 A.M

500,000.00 As specified 
in the bid 
document

3 Lot 1 Electrical 
Vehicle

1 July 4 , 
2024, at 
5:00 P.M

July 5, 
2024, at 
3:00 A.M

500,000.00 As specified 
in the bid 
document

4 Lot 1 Isuzu 1 July 4 , 
2024, at 
5:00 P.M

July 5, 
2024, at 
3:00 A.M

500,000.00 As specified 
in the bid 
document

5 Lot 2 Desk Top 
computer

175 July 4 , 
2024, at 
5:00 P.M

July 5, 
2024, at 
5:00 A.M

300,000.00 As specified 
in the bid 
document

payment of non-returnable fee of Birr 300 (Birr three hundred only) for lot 1 and lot 2 bid 
documents at Hijra Bank S.C Olympia Square Nejeshi branch in cash.

3. Bidders should provide copy of eligibility documents (Renewed Trade License, VAT 
Registration Certificate, TIN Certificate and Manufacturer’s Authorization Letter).

4. A bid document must be accompanied by a bid security of birr 500,000.00 and birr 300,000, 
respectively, as stated in the table for Lot 1 and Lot 2.

5. Bid bond shall be in the form of CPO or unconditional Bank guarantee only in the name of Hijira  
Bank which is valid for 120 days in a separate envelop attached with the technical part of the 
bid document for each mentioned items

6. Prices quoted shall remain valid for 90 days from the bid opening date.
7. Bidder should submit a Completed Bid documents to be enclosed in plain sealed envelopes 

marked with the bid name supply and delivery of Double cabin Pick-up, Van Vehicle (Hard 
Top), Electrical vehicle and Isuzu deposited in the Bid Box on 1st Floor on or before July 4, 
2024, at 11:00 Local Time Late bids will not be accepted and will be returned unopened.

8. The complete bid must be submitted in one original, clearly marked “ORIGINAL” and 
one copy also, clearly marked “COPY’ and each envelops shall be separately signed and 
sealed which in the event of any discrepancy between them the Original will prevail 
- then both of which will be submitted in an envelope sealed and clearly marked with 
identifying the item to supply

9. Bids will be opened on July 5 , 2024, at the specified date and time on the above table at Facility 
and supply management Olympia square road to Bambis new building next to Hijra bank on 
1st floor.

10. Please be informed that the bank shall not facilitate foreign currency approval and LC. So that, 
it expected from your own sources and the quotation should be in Ethiopian Birr.

11. The bidders can participate in full or partially in the item described on the above table.
12. The bidders shall be submit the clear technical specification of the items.
13. It is more preferable if the requested items available from stock.
14. The Bank reserves the right to accept or reject the bid either fully or partially as found 

appropriate.
15. For more information please refer to the reporter new prepare issued on Sunday 

16,2016 E.C.
16. For further information please refer to.

Facility and Supply management Bole Road Olympia square road to Bambis new Building next to
Hijra Bank Building on 1st floor

Tel: 011-5584406
P.O Box 1537code1250

Addis Ababa

Hijra Bank S.C

በጋዜጣው ሪፖርተር

የአሜሪካዋ ኦክላሆማ ግዛት በሁሉም የመንግሥት 
ትምህርት ቤቶች ውስጥ የመጽሐፍ ቅዱስ ትምህርት 
እንዲሠጥ ወስናለች።

ግዛቷ በሁሉም የመማሪያ ክፍል ውስጥ መጽሐፍ 
ቅዱስ እንዲቀመጥ ያዘዘች ሲሆን ከመደበኛው ትምህርት 
ጎን ለጎን ተማሪዎች መጽሀፍ ቅዱስን እንዲያውቁ 
አስተማሪዎች እንዲቀጠሩ መመሪያ አውርዳለች።

ውሳኔውን ያሳለፉት የትምህርት ባለሥልጣናት 
ተማሪዎች ከሰዎች ጋር እንዴት መኖር እንደሚችሉ፣ 
አገልጋይነትን፣ ርህራሄን ፣ መልካምነትን እና 
ግብረገብነትን እንዲማሩ መጽሐፍ ቅዱስ ወሳኝ መሣርያ 
ነው ብለዋል።

ባለሥልጣናቱ የአሜሪካን ሕገ መንግሥት ለመቅረጽ 
መጽሐፍ ቅዱስ የመጀመርያ ምንጭ ነበር ያሉ ሲሆን፤ 
በተጨማሪም ተማሪዎች ሕግን መከተል እና ማክበርን 
ያውቁ ዘንድ አስርቱን ትእዛዛት እንዲማሩ ወስነዋል።

በግዛቷ የሚገኙ ሁሉም የመንግሥት ትምህርት 
ቤቶች ከአምስተኛ እስከ 12ኛ ክፍል በሚገኙ 
ተማሪዎቻቸው ላይ መመሪያውን በፍጥነት ተግባራዊ 
እንዲያደርጉም አዘዋል።

በመንግሥትና በሃይማኖት መካከል ሊኖር 
የሚገባውን ልዩነት የሚጥስ ነው ያሉ የሲቪል መብት 
ተሟጋቾች በውሳኔው ላይ ትችት ሰንዝረዋል።

ከዚህ ባለፈም በአሜሪካ ሕገ መንግሥት የሃይማኖት 
ነጻነትን እንዲሁም በሃይማኖችና በመንግሥት መካከል 
ሊኖር የሚገባውን ልዩነት የሚጠቅሰውን ድንጋጌ 
በማንሳት ውሳኔ ኢ-ሕገ መንግሥታዊ ነው ሲሉ 
ተቃውመዋል።

የግዛቷ አንዳንድ የመምህራን ህብረት በበኩሉ ሥነ-

በጋዜጣው ሪፖርተር

ፕሬዚዳንት ፑቲን የኑክሌር አረር የታጠቁ ሚኤሎች 
እንዲሠሩ አዘዙ፡፡

ከሁለተኛው ዓለም ጦርነት መጠናቀቅ በኋላ 
ዓለማችን ከባድ የጦር መሣሪያ ማምረት ፉክክክር 
ውስጥ ገብታ የነበረ ሲሆን ዋነኞቹ ተፎካካሪዎች ደግሞ 
አሜሪካ እና ሶቪየት ህብረት ነበሩ፡፡

የወቅቱ የአሜሪካ ፕሬዚዳንት ሮናልድ ሬገን እና 
የሶቭየት ህብረት ፕሬዚዳንት ሚካኤል ጎርባቾቭ 
መካከለኛ እና የአጭር ርቀት የሚጓዙ ኑክሌር አረር 
የተገጠመላቸው ሚሳኤሎችን ላለማምረት ከ37 ዓመት 
በፊት ስምምነት ተፈራርመው ነበር፡፡

ይሁንና ዶናልድ ትራምፕ እ.አ.አ. በ2019 ላይ ሩሲያ 
ይህንን ስምምነት እያከበረች አይደለም፣ አሜሪካ በዚህ 
ስምምነት ታጥራ እያለ ቻይና በጎን እያመረተች ነው 
በሚል ስምምነቱን በይፋ ሰርዘዋል፡፡

ፕሬዚዳንት ቭላድሚር ፑቲን በጉዳዩ ዙሪያ 
እንዳሉት ስምምነቱን አሜሪካ በመጣስ በፊሊፒንስ እና 
ዴንማርክ ሚሳኤሎችን አስፍራለች ይህ ደግሞ ለእኛ 

ስጋት ነው ብለዋል፡፡
በዚህም ምክንያት ሩሲያ ከ500 እስከ አምስት ሺህ 

ኪሎ ሜትር የሚጓዙ ኑክሌር አረር የተገጠመላቸው 
ሚሳኤሎች እንዲሠሩ መፍቀዳቸውን የተናገሩ ሲሆን 
ይህም የሆነው አሜሪካ የደህንነት ስጋት በመደቀኗ 
መሆኑን ተናግረዋል፡፡

ይሁንና እነዚህ የሩሲያ ኑክሌር ሚሳኤሎች የትኛው 
ሀገር ላይ እንደሚቀመጡ እስካሁን አለመወሰኑን 
ፕሬዚዳንት ፑቲን መናገራቸውን ሮይተርስ ዘግቧል፡፡

የዓለማችን ዋነኛ የኑክሌር አረር የታጠቁት አሜሪካ 
እና ሩሲያ ግንኙነታቸው በየጊዜው እየተሸረሸረ የመጣ 
ሲሆን የዩክሬን ጦርነት ደግሞ ግንኙነቱን ወደ ከፋ ደረጃ 
አድርሶታል፡፡

አሜሪካንን ጨምሮ የኔቶ አባል ሀገራት ለዩክሬን 
የረጅም ርቀት ሚሳኤል እየለገሱ ሲሆን የተወሰኑ ሀገራት 
ኪቭ ሩሲያን እንድትመታ እየፈቀዱ ናቸው፡፡

ሩሲያም አውሮፓን እና አሜሪካንን መምታት 
የሚችሉ የረጅም ርቀት ሚሳኤሎችን ወደ ወዳጅ ሀገራት 
ልታሰፍር እንደምትችል አስጠንቅቃም ነበር፡፡

ምግባርና ለሕግ መገዛትን ማስተማር መጥፎ ባይሆንም 
ተማሪዎችን ከአንድ ሃይማኖት ጋር ብቻ እንዲተሳሰሩ 
ማስገደድ ተገቢ አይደለም ብለዋል። በቅርቡ የአሜሪካዋ 
ሊውዚኒያ በመማሪያ ክፍሎች ውስጥ የመጽሐፍ ቅዱስ 
10ቱ ትዕዛዛት እንዲለጠፉ ማዘዟ ይታወሳል።

  በዚህ ውሳኔ መሠረት በአሜሪካ መንግሥት ድጋፍ 
በሚደረግላቸው ከመጀመሪያ ደረጃ ትምህርት ቤቶች 
እስከ ዩኒቨርሲቲዎች ድረስ እ.አ.አ. ከ2025 ጀምሮ 
በሁሉም የመማሪያ ክፍሎች ውስጥ 10ቱ ትዕዛዛት 
የተጻፉባቸው ፖስተሮች እንዲለጠፉ ተወስኗል።

   እ.አ.አ. በ1980 የአሜሪካዋ ኬንታኪ መሰል ሕግ 
አውጥታ የአሜሪካ ጠቅላይ ፍርድቤት የሃይማኖትና 
መንግሥትን መለያየት ይቃረናል በሚል ውድቅ 
አድርጎት ነበር።

ፕሬዚዳንት ፑቲን የኑክሌር አረር የታጠቁ 
ሚሳኤሎች እንዲሠሩ አዘዙ

ስፖርት

ዕለተ ሰንበት 

ለልጆች

እየሩስ ተስፋዬ

ሠላም ልጆችዬ እንዴት ናችሁ? የክረምቱን ወቅት 
እንዴት ማሳለፍ እንዳለባችሁ ባለፍነው ሳምንት የተወሰነ 
መረጃ አቅርበንላችኋል።  ማንበብ እንዳለባችሁም 
ጠቁመናችኋል። ዛሬ ደግሞ አስተማሪ የሆነ ተረት 
እናቀርብላችኋለን፤ እሺ ልጆች?

“ውድድር እና ሌሎች” ተረቶች የተሠኘው የተረት 
መጽሐፍ  በወንድሙ ነጋሽ ደስታ ነው የተጻፈው። 
‹‹መልካም ጥረት›› በሚል ርዕስ የተጻፈውን ተረት ተረት 
እንደሚከተለው አቅርበነዋል።

ተረቱ እንዲህ ሲል ይጀምራል፤
በአንድ ወቅት ሻሺ የሚባል ደስተኛ ጥንቸል ይኖር 

ነበር:: ሻሺ በሚኖርበት መንደር በደስተኛነቱ ይታወቃል:: 
በየሜዳው በየሣሩ መጫወት ይወዳል:: ከመንደሩ እንስሳት 
ጋር ይፈነጫል:: ሻሺ ሁሉንም እንስሳት ይወዳቸዋል:: 
እነርሱም ይወዱታል::

ሻሺ ተምትም የተባለውን ፈረስ ተጠጋና፤
‹‹ወዳጄ ተምትም! ደስተኛ መሆን እንዴት ጥሩ 

መሰለህ? እኔ ዘወትር መደሰት እወዳለሁ::››
ተምትም ወደ ሻሺ አጎነበሰና፤
‹‹እኔም ደስተኛ ነኝ፤ ደስተኛ መሆን ጥሩ ነው:: 

ደስተኛ ስትሆን ግን ራስህን እየጠበቅህ መሆን አለበት:: 
ከደስታ ጋር ጥንቃቄ ያስፈልጋል:: ደስተኛ ስትሆን ራስህን 
የምትረሳበት ጊዜ እኮ አለ:: ለመሆኑ ጓደኞች አሉህ? 
ራሳቸውንም አንተንም ከችግር ማዳን የሚችሉ ናቸው?›› 
አለና ተምትም ሻሺን ጠየቀው::

‹‹አዎን! ብዙ ጓደኞች አሉኝ። ነገር ግን ራሳቸውንም 
ሆነ እኔን ከችግር ማዳናቸውን አላውቅም::›› አለ ሻሺ::

‹‹መልካም! ብዙ ጓደኞች ማፍራት ጥሩ ነው:: ራስን 
ከችግር ማዳን ግን ብልህነት ነው›› አለና ተምትም 

“መልካም ጥረት”
ደስተኛውን ሻሺ መከረው:: ሻሺም ጓደኞቹን ሁሉ በሐሳቡ 
አስታወሰ:: ግን ደስተኛ መሆኑንም ቀጠለበት::

ሻሺና ተምትም ከተወያዩ በኋላ ተለያዩ:: ሻሺ ጥቂት 
እልፍ እንዳለ የአዳኝ ውሾች ጩኸት ሰማ:: አዳኝ ውሾች 
ሻሺ የት እንዳለ ያውቃሉ:: ውሾቹ ወደ ሻሺ ይሮጡ 
ጀመር::

ሻሺ የአዳኝ ውሾችን ድምፅ ሲሰማ ወደ ተምትም 
ፈጥኖ ተመለሰና፤

‹‹ስማ ወዳጄ ተምትም አዳኝ ውሾች እኔን ነው 
የሚፈልጉት:: እባክህን ጀርባህ ላይ ዘልዬ ልውጣና ከአዳኝ 
ውሾች አድነኝ::›› አለ ሻሺ::

ተምትም በሻሺ ሐሳብ አልተስማም:: ራሱን በእምቢታ 
ነቀነቀ:: ጭራሽ ነሰነሰ:: በፊት እግሮቹ መሬቱን መታና፤ 

‹‹በምንም ዓይነት በጀርባዬ ላይ ልሸከምህ አልችልም:: 
አንተ ቀልድና ጨዋታ ታበዛለህ:: በእዚህም ሣር በመጋጥ 
ላይ ስለሆንኩኝ ከእዚህ ቦታ መሔድ አልፈልግም:: 
ይልቅስ ሒድና ላሜ ቦራን ጠይቃት›› አለና ተምትም 
ሣር መንጨቱን ቀጠለ::

ሻሺ ሕይወቱን ለማዳን ብዙ ከሮጠ በኋላ ላሜ ቦራን 
አገኛት:: ላሜ ቦራ ሣሯን ግጣ ተኝታለች:: ሻሺ ወደ  ላሜ 
ቦራ  ተጠጋና “ላሜ ቦራ እባክሽን ሕይወቴን አድኚኝ ፤ 
እባክሽን እርጂኝ፤ አዳኝ ውሾች እያባረሩኝ ነው::” አለ 
ትንፋሹን ቁርጥ ቁርጥ እያደረገ::

‹‹እኔ እንዴት ላድንህ እችላለሁ?›› ስትል ጠየቀች 
ላሜ ቦራ::

‹‹ረዣዥም ቀንዶች አሉሽ:: በእነዚህ ረዣዥም 
ቀንዶችሽ  ውሾቹን አባሪያቸው::›› አለ ሻሺ::

ላሜ ቦራም ጥቂት ካሳበች በኋላ በጥያቄው 
ልትስማማ አልፈለገችም:: የራሷ አስቸኳይ ጉዳይ 
እንዳላት ገለጸችለት::

‹‹በጣም አዝናለሁ ሻሺ፣ ዛሬ ልረዳህ አልችልም:: 

በጠራራው ፀሐይ ብዙ ሣር ስብላ ቆየሁ:: አሁን ጊዜ 
ሳላጠፋ ሣሩን በጉሮሮዬ በኩል ወደ አፌ እያመጣሁ 
ማመንዠክ አለብኝ:: እኛ ላሞች ስንተኛም ሥራ 
ይበዛብናል:: ሰዎች ችግራችንን አያውቁልንም። አንተም 
አልተረዳኸኝም:: እስቲ ሂድና ያንን ወጠጤ ፍየል 
ጠይቀው::›› አለች::

ሻሺ የሚረዳው በማጣቱ አዘነ:: ምናልባት ቢረዳኝ 
ብሎ ወደ ወጠጤው ፍየል ሩጫውን ቀጠለ:: ወጠጤው 
ፍየል ጋ እንደደረሰም ‹‹ጓደኛዬ አዳኝ ውሾች እያሳደዱኝ 
ነው:: እባክህ በጀርባህ እዘለኝና አንድ ቦታ ወስደህ 
ደብቀኝ::›› አለ ሻሺ ወጠጤውን ፍየል ቀና ብሎ እያየ::

ወጠጤው ፍየል የሻሺን ልመና ከሰማ በኋላ፤
‹‹በጀርባዬ ስሸከምህ ረዣዥምና ሹል ቀንዶቼ 

ይወጉሃል:: ከተወጋህ በኋላ ሰበብ ትሆንብኛለህ:: 
አንተን ልረዳ ብዬ እኔ ችግር ላይ አልወድቅም:: 
አዝናለሁ:: ሒድና በጌ - በጊቱን ጠይቃት:: እንደኔ ሹልና 
ረዣዥም ቀንዶች የላትም:: እርሷ ልትረዳህ ትችላለች::›› 
አለና ወጠጤው ፍየል ሻሺን ለመርዳት አለመፈለጉን 
በምክንያት ገለጠለት::

ሻሺ ተስፋ ቢቆርጥም ለመጨረሻ ጊዜ በጌ - በጊቱን 
ዕርዳታ ለመጠየቅ ሮጠ:: በጌ- በጊቱ ግልገሏን ታጠባ 
ነበር:: ሻሼ በጌ - በጊቱን እንድትረዳው ጠየቃት::

‹‹በጌ - በጊቱ እባክሽን ከአዳኝ ውሾች አድኚኝ:: 
ተምትምን ላሜቦራን ወጠጤውን ፍየል ጠየኳቸው:: 
ሁሉም የየራሳቸውን ምክንያት ሰጡኝ:: ሕይወቴን 
ሊያድኑ ፈቃደኛ አልሆኑም:: አንዳቸውም እንኳን…›› 
ብሎ ንግግሩን ሳይጨርስ በጌ- በጊቱ ተቆጣችና፤ 

‹‹ምን ማለትህ ነው? አየህ ግልገሌ ቀኑን ሙሉ 
ሳይጠባ ነው የዋለው:: እኔ አንተን ስረዳ ውሾች ግልገሌን 
ሊበሉት ይችላሉ:: እኔንም አይምሩኝም:: እኔ ለግልገሌና 
ለራሴ ያልበቃሁ እንዴት አንተን ላድን እችላለሁ?›› 

አለችና በጌ -በጊቱ ጮኸችበት::
ደስተኛ የነበረው ሻሺ ዛሬ በጣም አዘነ:: ዘወትር 

በደስታ ያሳለፋቸው ቀናት ትዝ አሉት:: የሚረዳው 
በማጣቱ ተጨነቀ:: አዳኝ ውሾች ካደፈጡበት ወጥተው 
ወደ ሻሺ ይሮጡ ጀመር:: ሻሺ እየሮጠ ያስብ ጀመር:: 
በጣም ጥሩ ሐሳብ ድንገት መጣለት፤  

‹‹ጓደኞቼን አልቀየማቸውም:: ሁሉም የየራሱ ሥራና 
ምክንያት አለው:: እኔው ራሴ ሕይወቴን ማዳን አለብኝ:: 
የሩጫዬን ፍጥነት ጨምሬ መፈትለክ አለብኝ::›› አለና 
ሻሺ ገሠገሠ::

ከአንድ ኮረብታ ሥር ሲደርስ እንደ አጋጣሚ 
ጉድጓድ አገኘ:: ሻሺ ሳያመነታ በዘዴ ጠባብ ጉድጓድ 
ውስጥ ገባ:: አዳኞቹ ውሾች ትላልቆች ነበሩና ጉድጓድ 
ውስጥ ሊገቡ አልቻሉም::

ሻሺ የራሱን ሕይወት ራሱ በዘዴ እንዳዳነ 
አረጋገጠ:: ትንፋሹ መለስ አለለት:: ለወደፊቱም ራሱን 
ከችግር ማዳን እንዳለበት ትምህርት አገኘ::

እኔስ ከችግር የሚያድኑኝ ብዙ ጓደኞች አሉኝ ብዬ 
ነበር:: በእርግጥ ሁሉም ጓደኞቼ ናቸው:: ግን አንዳቸውም 
እንኳን ከአዳኝ ውሾች ሊያድኑኝ አልቻሉም:: ሁሉም 
የየራሳቸው በቂ ምክንያት እንዳላቸው ስለተረዳሁ 
አልተቀየምኳቸውም:: ማንም ከጣረ ራሱን ከችግር 
ያድናል:: ለመልካም ውጤትም ሊደርስ ይችላል:: ተስፋ 
ብቆርጥ፣ ወይ በጓደኞቼ ተማምኜ ዝም ብል ኖሮ ይኼን 
እነዚያ አዳኝ ውሾች በልተውኝ ነበርኮ::›› አለና ሻሺ 
ጥንቸል ወደ መኖሪያው ለመሔድ የአዳኝ ውሾችን መራቅ 
በትዕግስት ይጠባበቅ ጀመር::

ልጆች ከዚህ ተረት በራሳችሁ መተማመን 
እንዳለባችሁ፣ ተስፋ መቁረጥና ብዙ ነገሮችን  
እንደተማራችሁ ተስፋ አደርጋለሁ። በሉ ልጆችህ ለዛሬው 
በዚህ ተሰነባበትን መልካም ክረምት።

ብርሃን ፈይሳ

በድንቅ ብቃታቸው ዓለምን ካስደመሙ ኢትዮጵያውያን 
አትሌቶች ጀርባ ምርጥ አሠልጣኞች መኖራቸው እሙን ነው:: 
ከአትሌቱ ጥረት ባለፈ ሩጫን በአግባቡ የተረዱና በውድድር 
ወቅት አሸናፊ ሊያደርግ በሚያስችል ቴክኒካዊ እውቀት የተካኑ 
እነዚህ ጀግና አሠልጣኞች በሃገር ባለውለታነታቸው ስማቸው 
ሁሌም በክብር ሲነሳ ይኖራል:: ከጥንት እስካሁን ኢትዮጵያ 
ስሟ በክብር እንዲጠራ ያደረጉ በርካታ አሠልጣኞችን 
ማንሳት ቢቻልም ዘመናትን መለስ ብሎ ከመነሻው የነበሩ 
ባለሙያዎችንም ማስታወስ ይገባል::   

ኢትዮጵያ የሚለው ስም በክብር ከሚጠራባቸው 
መድረኮች መካከል በሆነው ኦሊምፒክ የመጀመሪያውን የስኬት 
መሠረት ድንጋይ ያስቀመጠው ሻምበል አበበ ቢቂላ መሆኑን 
ማውሳት ለቀባሪው አረዱት ያሰኛል:: ቀድሞ በማይታወቀው 
በዚህ ውድድር እንዲሁም በአትሌቲክስ ስፖርት ከትውውቁ 
አንስቶ አስከ ስኬቱ ባለው ሂደት ከጀርባው አትሌት ጀርባ ማን 
ነበር የሚለው ሲፈተሽ ኦኒ ኒስካነን የሚለው ስም ይከተላል:: 
እኚህ ሰው የውጪ ዜጋ ቢሆኑም ለኢትዮጵያ እና ለአትሌቲክሷ 
ከፍተኛ አስተዋፅዖ በማድረጋቸው ታሪክ ሲዘክራቸው ይኖራል:: 
የዛሬው የስፖርት ማኅደር እትምም ሊያስታውሳቸው ወዷል:: 

ስዊድናዊው ኦኒ ኒስካነን ዘመናዊ የአትሌቲክስ ሥልጠና 
በኢትዮጵያ እንዲዘወተር ያደረጉ ፈርቀዳጅ ባለሙያ ሲሆኑ፤ 
37 ዓመታት በአሠልጣኝነት ማገልገላቸውን ከኢትዮጵያ 
ኦሊምፒክ ኮሚቴ የተገኘው ታሪካቸው ያወሳል:: በሰፊው 
የአሠልጣኝነት ዘመናቸውም ሻምበል አበበ ቢቂላን፣ ዋሚ 

ኢትዮጵያን ከኦሊምፒክ ሜዳሊያ 
ያስተዋወቁ ምርጥ አሠልጣኝ

ቢራቱን፣ ማሞ ወልዴ፣ መርዓዊ ገብሩ፣ አበበ ዋቅጂራ፣… 
የመሳሰሉ ኢትዮጵያውያን ዕንቁዎችን አፍርተዋል:: 

እአአ በ1903 የተወለዱት ኦኒ ኒስካነን የክብር ዘበኛ ስፖርት 
ክፍል አሠልጣኝ የነበሩ ሲሆን፤ እንደ አበበ ቢቂላ ያሉ የክፍሉ 
አትሌቶች ችሎታ በመደመም ሮም ላይ ኢትዮጵያን የወከሉ 
አትሌቶችን አዘጋጅተዋል:: ኦሊምፒኩ እስኪቃረብ በነበረው 
ጊዜም ከ2 ሺ ሜትር በላይ ከፍታ ባላቸው ተራራማ ቦታዎች 
ላይ እንዲሁም የ1 ሺ 500 ሜትር ተደጋጋሚ የፍጥነት ሩጫ 
ልምምዶችን ማሠራታቸውም ኢትዮጵያ በታሪኳ ለሁለተኛ ጊዜ 
በተሳተፈችበት ኦሊምፒክ የመጀመሪያው ሜዳሊያ ሊመዘገብ 
ቻለ:: በወቅቱ የነበሩ ድንቅ አትሌቶችን በማሠልጠንና 
ውድድሮች ላይ በመምራትም ከሮም እስከ ሜክሲኮ ኦሊምፒክ 
ድረስ መዝለቅ ችለዋል::    

የኢትዮጵያ ባለውለታ የሆኑት የእኚህ አሠልጣኝ እረፍትም 
መጋቢት 1976 ዓ.ም ከስቶክሆልም ተሰምቷል:: በ73 ዓመታቸው 
ከዚህ ዓለም የተለዩት አንጋፋው አሠልጣኝ በሕመም ምክንያት 
አስቀድመው ወደሃገራቸው ሄደው የነበረ ቢሆንም በዚያው 
ዓመት ጥር ወር ላይ ወደኢትዮጵያ በመምጣት በሻምበል 
አበበ ቢቂላ መታሰቢያ የማራቶን ውድድር ላይ ተገኝተው 
ነበር:: በወቅቱም የዛሬይቱ ኢትዮጵያ ጋዜጣ ከአሠልጣኙ 
ጋር ቆይታ በማድረግ ሰፊውን የአሠልጣኝነት ልምዳቸውን 
‹‹የአትሌቶቻችን አምባሳደር በመሆን ሃገራችንን ከሌሎች 
አስተዋውቀዋል›› በሚል ርዕስ አስነብቧል:: ያሠለጠኗቸውን 
አትሌቶች ከአብራካቸው እንዳገኟቸው ልጆቻቸው 
እንደሚመለከቷቸው እና በመካከላቸውም ከፍተኛ መግባባት 
እንደነበረ አስታውሰዋል:: 

ውጤታማው አሠልጣኝ ኢትዮጵያን ከኦሊምፒክ 
ከማስተዋወቅ አልፎ ሁሌም ከስኬት ጋር እንድትነሳም ምክንያት 
ሆነዋል:: ለመጀመሪያ ጊዜ ሜዳሊያ ያስመዘገበችበት የሮም 
ኦሊምፒክ የማራቶን ውድድር ከመደረጉ አስቀድሞ ለመገናኛ 
ብዙኃን አበበ እንደሚያሸንፍ ሲናገሩ ምላሹ ሹፈት እንደነበረም 
ከጋዜጣው ጋር በነበራቸው ቆይታ ጠቁመዋል:: በባዶ እግሩ 
የሮጠው ሻምበል አበበ ማሸነፉን ሲረዱ ደግሞ አመለካከታቸው 
በአድናቆት ተተካ:: ራሳቸው ያሠለጠኑት አትሌት ከሁሉም 
እንደሚልቅ ቀድመው ቢረዱም አሸንፎ የወርቅ ሜዳሊያ 
ሲያጠልቅ መመልከታቸው የፈጠረባቸውን ስሜትም ‹‹አያሌ 
ደስታዎች ገጥመውኛል፤ የአበበ ማሸነፍ የሰጠኝ ደስታ ግን 
ከአሁን በፊትም ሆነ በኋላ ሊገጥመኝ አይችልም ›› ሲሉ ነው 

የሚገልጹት:: 
እዚህ ላይ እንደ አበበ ቢቂላ በባዶ እግሩ ሮጦ 7ኛ በመሆን 

ውድድሩን ያጠናቀቀው ሌላኛው አትሌት የአበበ ዋቅጂራ 
ገድል ለምን አለመወራቱ እንደሚከነክናቸውም አልሸሸጉም:: 
ከአጠቃላይ የጽሑፉ ሐተታ ለመረዳት እንደሚቻለውም ኦኒ 
ኒስካነን ኢትዮጵያን የትውልድ ሃገራቸው ያህል የሚወዷት 
መሆኑን ነው::    

ከአሠልጣኝነት ባለፈ የኢትዮጵያ ቀይመስቀል አባል 
በመሆን በዋና ጸሐፊነት እንዲሁም በቦርድ አባልነት ያገለገሉ 
ሲሆን ለዚህም የክብር ሜዳሊያ ሽልማት ተበርክቶላቸዋል:: 
በስዊድንም ታሪካቸውን የሚያወሳ ዘጋቢ ፊልም 
ተሠርቶላቸዋል::  

አሰልጣኝ ኦኒ ኒስካነን ከጀግናው አትሌት ሻለቃ አበበ ቢቂላ ጋር፤


	1.pdf
	2.pdf
	3.pdf
	4.pdf
	5.pdf
	6.pdf
	7.pdf
	8.pdf
	9.pdf
	10.pdf
	11.pdf
	25.pdf

